
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,
Шавад тира аз бехирад рўзгор.

Мутобиќи моддаи 69 Конститутсияи Љумњурии Тољикистон, бо маќсади 
њавасмандгардонї ва эътирофи сатњи олї барои сањми арзанда дар рушди 
њамкорињои байналмилалї, тањќиќот, сиёсати устувор, инчунин, њалли 
масъалањои глобалии об ва таѓйирёбии иќлим фармон медињам:

1. Љоизаи байналмилалии Президенти Љумњурии Тољикистон дар соњаи об 
таъсис дода шавад.

2. Маблаѓгузории Љоизаи байналмилалии Президенти Љумњурии Тољикис­
тон дар соњаи об аз њисоби маблаѓњои буљети давлатї ва сарчашмањои дигаре, 
ки ќонунгузорї манъ накардааст, анљом дода шавад.

3. Њукумати Љумњурии Тољикистон дар давоми ду моњ низомнома ва њайати 
Комиссияи Љоизаи байналмилалии Президенти Љумњурии Тољикистон дар 
соњаи обро тањия ва тасдиќ намояд.

Президенти
Љумњурии Тољикистон					     Эмомалї Рањмон
ш. Душанбе
15 июни соли 2026, №1184

аз 15 июни соли 2026 №383, ш. Душанбе
Дар бораи ректори Муассисаи давлатии «Донишкадаи технологияњои раќамї 
ва зењни сунъї»-и Муассисаи давлатии «Донишгоњи байналмилалии сайёњї 

ва соњибкории Тољикистон» таъин намудани Мирзозода А. Н.

Њукумати Љумњурии Тољикистон ќарор мекунад:
Мирзозода Абдусалом Назаралї ректори Муассисаи давлатии «Донишкадаи 

технологияњои раќамї ва зењни сунъї»-и Муассисаи давлатии «Донишгоњи 
байналмилалии сайёњї ва соњибкории Тољикистон» таъин карда шавад.

Раиси
Њукумати Љумњурии Тољикистон 			      Эмомалї Рањмон

аз 15 июни соли 2026 №384, ш. Душанбе
Дар бораи ректори Муассисаи давлатии «Донишкадаи байналмилалии 
Хуљанд»-и Муассисаи давлатии «Донишгоњи байналмилалии сайёњї 

ва соњибкории Тољикистон» таъин намудани Мањмадалї Б. Н.

Њукумати Љумњурии Тољикистон ќарор мекунад:
Мањмадалї Бахтиёр Набї ректори Муассисаи давлатии «Донишкадаи 

байналмилалии Хуљанд»-и Муассисаи давлатии «Донишгоњи байналмилалии 
сайёњї ва соњибкории Тољикистон» таъин карда шавад. 

Раиси
Њукумати Љумњурии Тољикистон 			      Эмомалї Рањмон

аз 15 июни соли 2026 №385, ш. Душанбе
Дар бораи ректори Донишкадаи кўњию металлургии Тољикистон 

таъин намудани Давлатзода Д. С.

Њукумати Љумњурии Тољикистон ќарор мекунад:
Давлатзода Давлат Сангин ректори Донишкадаи кўњию металлургии 

Тољикистон таъин карда шавад.

Раиси
Њукумати Љумњурии Тољикистон 			      Эмомалї Рањмон

аз 15 июни соли 2026 №386, ш. Душанбе
Дар бораи ректори Муассисаи давлатии «Академияи сайёњї»-и Муассисаи 
давлатии «Донишгоњи байналмилалии сайёњї ва соњибкории Тољикистон» 

таъин намудани Саидзода М. М.

Њукумати Љумњурии Тољикистон ќарор мекунад:
Саидзода Масрур Мирзохон ректори Муассисаи давлатии «Академияи 

сайёњї»-и Муассисаи давлатии «Донишгоњи байналмилалии сайёњї ва соњиб­
кории Тољикистон» таъин карда шавад.

Раиси
Њукумати Љумњурии Тољикистон 			      Эмомалї Рањмон

аз 15 июни соли 2026 №387, ш. Душанбе
Дар бораи ректори Муассисаи давлатии «Донишкадаи иќтисоди љањон 

ва дипломатия»-и Муассисаи давлатии «Донишгоњи байналмилалии сайёњї 
ва соњибкории Тољикистон» таъин намудани Љабборзода Ф. А.

Њукумати Љумњурии Тољикистон ќарор мекунад:
Љабборзода Фатњулло Амрї ректори Муассисаи давлатии «Донишкадаи 

иќтисоди љањон ва дипломатия»-и Муассисаи давлатии «Донишгоњи байнал­
милалии сайёњї ва соњибкории Тољикистон» таъин карда шавад.

Раиси
Њукумати Љумњурии Тољикистон 			      Эмомалї Рањмон

«Дар бораи Љоизаи байналмилалии Президенти 
Љумњурии Тољикистон дар соњаи об»

Дар бораи Љоизаи байналмилалии 
Президенти Љумњурии Тољикистон дар соњаи об

Тибќи Фармони Президенти Љумњурии Тољикистон аз 15 июни соли 2026, 
№1184 Љоизаи байналмилалии Президенти Љумњурии Тољикистон дар соњаи 
об таъсис дода шуд.

Таъсиси Љоизаи байналмилалии Президенти Љумњурии Тољикистон дар 
соњаи об идомаи мантиќии ташаббусњои байналмилалии Тољикистон дар 
соњаи об ба њисоб меравад ва аз иќдомњои дурбинонаи Президенти Љумњурии 
Тољикистон муњтарам Эмомалї Рањмон сарчашма мегирад.

Ќобили зикр аст, ки дар давоми зиёда аз ду дањсолаи охир ташаббусњои 
љањонии Тољикистон аз љониби Маљмаи Умумии Созмони Милали Муттањид 
дастгирї ёфта, дар њалли масъалањои глобалии об ва њифзи пиряхњо наќши 
муассир гузошта истодаанд.

Дар сатњи љањонї эълон гардидани «Соли байналмилалии оби тоза, 2003», 
Дањсолаи байналмилалии амалиёти «Об барои њаёт, 2005-2015», «Соли 
байналмилалии њамкорї дар соњаи об, 2013», Дањсолаи байналмилалии амал 
«Об барои рушди устувор, 2018-2028», «Соли байналмилалии њифзи пиряхњо, 
2025» ва Дањсолаи байналмилалии амал барои илмњои криосферї (2025-2034) 
аз љумлаи ташаббусњои кишвари мо мебошанд.

Илова бар ин, бо пешнињоди Тољикистон аз соли 2025 сар карда, 21-уми 
марти њар сол њамчун «Рўзи љањонии пиярхњо» љашн гирифта мешавад. 

Бояд гуфт, ки имрўз конфронси байналмилалии сатњи баланд «Раванди 
оби Душанбе» дар байни њамоишњои љањонї мавќеи хос пайдо карда, њамчун 
платформаи байналмилалї барои баррасии масъалањои глобалии марбут ба 
захирањои об арзёбї мегардад.

Ќабули ќатъномањо аз љониби созмони бонуфузи љањонї ифодаи аз 
љониби љомеаи љањонї пазируфта шудани ташаббусњои Тољикистон, хосатан 
ибтикороти созандаи Президенти кишвар муњтарам Эмомалї Рањмон мебошад.

Дар ин раванд, таъсиси Љоизаи байналмилалии Президенти Љумњурии 
Тољикистон дар соњаи об мавќеи Тољикистонро њамчун кишвари калидї дар 
њалли масъалањои об дар сатњи љањонї боз њам таќвият мебахшад.

Њамзамон бо ин, таваљљуњи муњаќќиќон ва нињодњои илмиву тањќиќотии 
соњавиро љињати тањкими омўзиши масъалањои марбут ба об бештар гардонида, 
раванди мубодилаи технологияњо ва љалби сармоягузориро барои њифзи 
пиряхњо ва дастрасї ба оби тоза таќвият мебахшад. 

Барои муайян кардани номзадњо барои дарёфти љоизаи мазкур комиссияи 
босалоњият таъсис ёфта, ба њайати он намояндагони Донишкадаи об, муњити 
зист ва тандурустии Донишгоњи Созмони Милали Муттањид низ шомил карда 
мешаванд ва маросими љоизасупорї дар доираи чорабинињои байналмилалї 
дар соњаи об, ки дар Тољикистон баргузор мегарданд, сурат хоњад гирифт.

15.06.2026, шањри Душанбе

Тавзењот ба Фармони Президенти 
Љумњурии Тољикистон 

16 июн иљлосияи шашуми Маљлиси миллии Маљлиси Олии Љумњурии Тољикистон, даъвати њафтум баргузор шуд.

НАВИД
Ин боди буруту нихват андар бинї,
Он рўз, ки аз амал бияфтї, бинї. 

Саъдии Шерозї 

     ЊАФТАИ ВАЗОРАТ

ВАЊДАТИ МИЛЛЇ ВА РУШДИ ИЛМУ МАОРИФ 

Мулоќот бо њайати Вазорати 
маорифи Љумњурии Мардумии Чин

Густариши њамкорињо бо Латвия 

12 июни соли 2026 дар Вазорати 
маориф ва илми Љумњурии Тољикис­
тон њамоиши илмї-назариявї тањти 
унвони «Вањдати миллї ва рушди 
илму маориф дар Тољикистон» баргу­
зор гардид.

Њамоиши мазкур ба истиќболи 29-
умин солгарди Рўзи Вањдати миллї 
баргузор гардида, устодону дониш­
мандон ва кормандони соњаи маориф 
иштирок намуданд.

Њамоишро вазири маориф ва 
илми Љумњурии Тољикистон Рањим 
Саидзода ифтитоњ намуда, зимни су­
ханронии худ ањаммияти таърихї ва 
сиёсиву иљтимоии Вањдати миллиро 
њамчун омили калидии рушди устуво­
ри давлат ва љомеа таъкид кард. Зикр 
гардид, ки мањз дар заминаи сулњу су­
бот ва Вањдати миллї соњањои гуно­
гуни кишвар, аз љумла, илму маориф 
рушд ёфта, барои ташаккули неруи 
зењнї ва рушди захирањои инсонї 
шароити мусоид фароњам оварда шу­
дааст.

Ќайд карда шуд, ки мањз дар ша­
роити сулњу субот ва вањдати миллї, 
ки бо талошњои пайвастаи Асосгузори 
сулњу вањдати миллї – Пешвои мил­
лат, Президенти Љумњурии Тољикис­
тон муњтарам Эмомалї Рањмон таъ­
мин гардидааст, барои рушди соњаи 
маориф ва илм, баланд бардоштани 
сатњи маърифат ва тарбияи насли нав­
рас дар рўњияи ватандўстї ва худши­

носии миллї заминаи мусоид фароњам 
омадааст.

Дар идома номзади илмњои фи­
лологї, дотсенти Донишгоњи мил­
лии Тољикистон С. Њайдарзода дар 
мавзуи «Вањдати миллї – андешаи 
мењварї дар худшиносии миллї» маъ­

рўза намуда, наќши вањдатро дар та­
шаккули њувияти миллї ва рушди ар­
зишњои фарњангиву маънавии љомеа 
шарњ дод.

Њамчунин, номзади илмњои иќти­
содї, декани факултети идоракунии 
давлатии Академияи идоракунии дав­

латии назди Президенти Љумњурии 
Тољикистон А. Бобозода дар мавзуи 
«Эмомалї Рањмон ва рушди устуво­
ри иќтисоди миллї» баромад намуда, 
таъкид кард, ки рушди иќтисоди мил­
лї мањз дар заминаи сулњу субот ва 
Вањдати миллї таъмин гардида, барои 
пешрафти дигар соњањо, аз љумла, ма­
ориф ва илм шароити мусоид фароњам 
овардааст.

Сармуњаррири маљаллаи «Маъри­
фати омўзгор» Д. Ќурбонзода бо маъ­
рузаи «Аз вањдат то маърифат: руш­
ди маориф ва илм дар партави сулњу 
субот» баромад намуда, ба масъ­
алањои рушди низоми маориф, наќши 
омўзгор дар тарбияи насли босавод 
ва ањаммияти илму маърифат дар 
пешрафти љомеа таваљљуњ зоњир намуд.

Дар љараёни музокирањо иштирок­
дорон доир ба масъалањои мубрами 
рушди илму маориф, тањкими худши­
носии миллї, тарбияи насли наврас 
дар рўњияи ватандўстї ва истифодаи 
самараноки дастовардњои илмї мубо­
дилаи афкор намуданд.

Дар анљом таъкид гардид, ки 
Вањдати миллї њамчун арзиши олии 
миллї бояд њифз ва тањким ёфта, мах­
сусан, дар соњаи маориф ва илм наќши 
калидии худро нигоњ дорад.

10 июни соли 2026 дар Вазорати 
маориф ва илми Љумњурии Тољи­
кистон мулоќоти муовини якуми 
вазири маориф ва илм Њомид Њо­
шимзода бо њайати Вазорати ма­
орифи Љумњурии Мардумии Чин 
баргузор гардид.

Дар мулоќот љонибњо масъа­
лањои муњимми рушди њамкорињои 
дуљониба дар соњањои маориф, илм, 
омўзиши забони чинї, табодули 
донишљўён ва омўзгорон, инчунин, 
татбиќи лоињањои муштараки ил­
мї-тањќиќотиро мавриди баррасї 
ќарор доданд.

Муовини якуми вазири маориф 
ва илм мењмононро ба Љумњурии 
Тољикистон хайрамаќдам гуфта, 
таъкид намуд, ки муносибатњои 
Тољикистону Чин тањти роњнамої 
ва дастгирии доимии сарони ду дав­
лат Президенти Љумњурии Тољикис­
тон муњтарам Эмомалї Рањмон ва 
Раиси Љумњурии Мардумии Чин 
муњтарам Си Љинпин сол ба сол 
тањким ёфта, ба сатњи шарикии 
њамаљонибаи стратегї расидаанд.

Зимни суханронї зикр гардид, 
ки њамкорињои Вазорати маориф 
ва илми Љумњурии Тољикистон 
бо Љумњурии Мардумии Чин дар 
заминаи санадњои муњимми дуљо­
ниба, аз љумла, Ањдномаи њусни 
њамљаворї, дўстї ва њамкорї, Со­
зишнома оид ба њамкорї дар соњаи 
маориф ва Созишнома оид ба эъ­
тирофи мутаќобилаи дипломњо 
роњандозї мешаванд.

Таъкид карда шуд, ки айни за­
мон 10 муассисаи тањсилоти олии 
касбии Тољикистон узви шабакаи 
донишгоњњои Созмони њамкории 
Шанхай буда, дар 9 муассисаи тањ­
силоти олї барои њазорњо донишљў 
омўзиши забони чиниро ба роњ 
мондаанд. Њамчунин, 16 муассисаи 
тањсилоти олии кишвар бо 23 му­
ассисаи тањсилоти олии Љумњурии 
Мардумии Чин санадњои њамкорї 
ба имзо расонидаанд.

Љонибњо фаъолияти донишка­

дањои Конфутсий дар назди До­
нишгоњи миллии Тољикистон ва 
Донишкадаи кўњї-металлургии 
Тољикистон, Маркази Лубан дар 
Донишгоњи техникии Тољикистон 
ба номи академик М.С.Осимї ва 
Маркази омўзиши забони чинї дар 

Донишгоњи давлатии омўзгории 
Тољикистон ба номи Садриддин 
Айниро њамчун намунањои муваф­
фаќи њамкорињои дуљониба арзёбї 
намуданд.

Дар рафти мулоќот љониби То­
љикистон пешнињод намуд, ки њам­
корињо дар самтњои таъсиси мар­
казњои муштараки тањќиќотї оид 
ба зењни сунъї, технологияњои ит­
тилоотї, энергетикаи сабз ва њиф­
зи муњити зист, инчунин, ташкили 
марказњои таълимї бо таљњизоти 
раќамї ва лабораторияњои муосир 
густариш дода шаванд.

Њамзамон, масъалањои татбиќи 
барномањои тањсилоти раќамї, 
ташкили курсњои кўтоњмуддати 
такмили ихтисос ва таљрибаомў­
зии кормандон дар муассисањои 
тањсилоти олии Љумњурии Марду­
мии Чин, омодасозии омўзгорони 
мањаллї ва тањияи захирањои таъ­
лимии раќамї мавриди муњокима 
ќарор гирифтанд.

Дар ин замина, љониби Тољикис­
тон аз ташаббуси тањияи Созишно­
маи байниидоравї оид ба омўзиши 
забони чинї љонибдорї намуда, 
онро њамчун заминаи муњим барои 
рушди минбаъдаи омўзиши забони 
чинї дар кишвар арзёбї кард. Њам­
чунин, масъалаи густариши низоми 
байналмилалии арзёбии дониши 
забони чинї (HSK) ва таъсиси мар­
казњои имтињонї дар Тољикистон 
баррасї гардид.

Дар анљом љонибњо омодагии 
худро барои тањкими минбаъдаи 
њамкорињои судманд дар соњањои 
маориф ва илм изњор намуда, бар­
гузории чунин вохўрињоро барои 
рушди муносибатњои дуљониба 
муњим арзёбї намуданд.

11 июни соли 2026 дар Ва­
зорати маориф ва илми Љумњу­
рии Тољикистон мулоќоти му­
овини якуми вазири маориф 
ва илм Њомид Њошимзода бо 
Сафири фавќулода ва мухтори 
Љумњурии Латвия дар Љумњу­
рии Тољикистон Гиртс Яун­
земс баргузор гардид.

Дар оѓоз муовини якуми 
вазир таъкид намуд, ки Љумњу­
рии Тољикистон ба густариши 
њамкорињои байналмилалї 
дар соњањои маориф, илм ва 
инноватсия ањаммияти махсус 
медињад. Зикр гардид, ки муносибатњои 
дўстона ва њамкорињои созандаи Тољи­
кистону Латвия барои рушди њамко­
рињои байни муассисањои таълимї ва ил­
мии ду кишвар заминаи мусоид фароњам 
овардаанд.

Муовини якуми вазир ќайд кард, ки 
дар шароити муосир рушди босуръати 
технологияњо, раќамикунонии соњањои 
гуногун, тањаввулоти иќтисодї ва иљти­
мої ва зарурати татбиќи њадафњои 
рушди устувор аз кишварњо таќозо ме­
намояд, ки њамкорињои байналмилалии 
худро дар самти маориф ва илм боз њам 
таќвият бахшанд. Тавассути табодули 
дониш, таљриба ва татбиќи лоињањои 
муштарак метавон барои омода намуда­
ни мутахассисони соњибкасб ва рушди 
иќтидори илмї заминањои устувор фа­
роњам овард.

Зимни мулоќот масъалањои марбут ба 
рушди мубодилаи академии донишљўён, 
омўзгорон ва муњаќќиќон, роњандозии 
барномањои муштараки таълимї, ташки­
ли курсњои такмили ихтисос ва тавсеаи 
њамкорињои байни муассисањои тањсило­
ти олї ва марказњои илмї-тадќиќотии ду 
кишвар мавриди баррасї ќарор гириф­
танд.

Њамчунин, љонибњо масъалаи таъси­
си платформањои муштараки тањќиќоти­
ро дар самтњои афзалиятнок, аз љумла, 
технологияњои раќамї, зењни сунъї, ин­
новатсияи аграрї, иќтисоди сабз ва энер­
гетикаи устувор муњокима намуданд. 
Дар ин замина, таъкид гардид, ки њамги­
роии таљрибаи пешрафтаи аврупої бо 
имкониятњои илмии муассисањои тањси­
лоти олии Тољикистон метавонад барои 
татбиќи лоињањои муњим ва натиљабахш 

мусоидат намояд.
Дар рафти суњбат масъалаи тањкими 

робитањои институтсионалї миёни до­
нишгоњњо ва марказњои илмии ду кишвар 
низ матрањ гардид. Аз љумла, таъкид 
шуд, ки Донишгоњи техникии Тољикис­
тон ба номи академик М. С. Осимї ме­
тавонад њамчун яке аз муассисањои кали­
дї дар татбиќи лоињањои муштарак дар 
самти муњандисї, технологияњои раќамї 
ва раќамикунонии бахши кишоварзї 
наќши муњим бозад.

Муовини якуми вазир иброз дошт, 
ки Вазорати маориф ва илми Љумњурии 
Тољикистон омода аст барои густариши 
њамкорињои дуљониба тамоми имконият­
њои заруриро фароњам оварда, љињати 
њамоњангсозии ташаббусњои муштарак, 
дастгирии илмї-методї ва рушди роби­
тањои байни муассисањои таълимї мусо­
идат намояд.

Сафири Љумњурии Латвия низ аз 
сатњи муносибатњои дўстонаи ду кишвар 
изњори ќаноатмандї намуда, омодагии 
љониби Латвияро барои густариши њам­
корињо дар соњањои маориф, илм, техно­
логия ва рушди иќтидори инсонї таъкид 
кард. Ў ањаммияти тањкими робитањои 
байни муассисањои тањсилоти олї ва 
марказњои илмии ду кишварро махсус 
зикр намуда, онро омили муњим барои 
рушди муносибатњои минбаъда арзёбї 
намуд.

Дар анљом љонибњо аз натиљањои 
вохўрї изњори ќаноатмандї намуда, 
омодагии худро барои идомаи муко­
ламаи созанда, татбиќи ташаббусњои 
муштарак ва тавсеаи њамкорињои суд­
манд дар соњањои маориф ва илм таъкид 
карданд.

НАВИД
Дар њељ кас ба чашми њаќорат назар макун,
То дар ту њам ба дидаи тањќир нангаранд.

Абдуллоњи Ансорї 

     ЊАФТАИ ВАЗОРАТ

Дурнамои њамкорињои 
Тољикистон ва Иёлати Ютаи ИМА 

Маводи таълимию методии насли 
нав ва санадњои меъёрии он

Баррасии лоињаи Стандарти 
давлатии тањсилоти умумї

«ЗАБОНИ ЧИНЇ + МАЛАКАЊОИ КАСБЇ» 

9 июни соли 2026 бо роњбарии муовини 
вазири маориф ва илми Љумњурии Тољики­
стон Равшан Каримзода мизи мудаввар оид 
ба баррасии лоињаи Стандарти давлатии тањ­
силоти умумии Љумњурии Тољикистон баргу­
зор гардид.

Дар он мутахассисони соња иштирок на­
муда, масъалањои муњимми марбут ба такми­
ли мазмуну мундариљаи тањсилоти умумиро 
мавриди баррасии њамаљониба ќарор доданд.

Зимни ифтитоњи чорабинї таъкид гар­
дид, ки Стандарти давлатии тањсилоти умумї 
њамчун њуљљати калидии танзимкунандаи 

соња, асоси муайянсозии мазмун ва сохтори 
тањсилот, заминаи ягонаи тањияи барномањои 
таълимї, китобњои дарсї, низоми арзёбї ва 
фаъолияти касбии омўзгорон мебошад.

Ќайд карда шуд, ки бо дарназардошти дас­
туру супоришњои Асосгузори сулњу вањдати 
миллї – Пешвои миллат, Президенти Љумњу­
рии Тољикистон муњтарам Эмомалї Рањмон 
масъалаи бознигарї ва мутобиќсозии стан­
дарт ба талаботи љомеаи муосир ба миён 
гузошта шуда, лоињаи нави он бо дарназар­
дошти таѓйироти иљтимої-иќтисодї, руш­
ди технологияњои раќамї, талаботи бозори 
мењнат ва тамоюлњои љањонии тањсилот тањия 
гардидааст.

Иштирокдорон зикр намуданд, ки дар ло­
ињаи пешнињодшуда ба масъалањои рушди та­
факкури интиќодї, малакањои њалли масъала, 
ќобилияти муошират ва њамкорї, инчунин, 
омодагї ба зиндагии мустаќил таваљљуњи 
махсус зоњир шудааст. Њамзамон, дар он њифз 
ва таќвияти арзишњои миллї, худшиносии 
миллї ва эњтиром ба таъриху мероси фарњан­
гии тољикон њамчун унсурњои муњимми сиё­
сати давлатии маориф таъмин гардидааст.

Дар љараёни муњокимањо таъкид гардид, ки 
яке аз вижагињои асосии лоиња гузариш ба му­
носибати босалоњият ба таълим мебошад, ки дар 
он диќќати асосї ба истифодаи амалии дониш 
ва рушди салоњиятњои њаётї равона мегардад.

Њамчунин, иштирокдорон масъалањои во­
баста ба таъмини робитаи мантиќї байни ња­
дафњои тањсилот, натиљањои интизории омў­
зиш, барномањои таълимї, раванди таълим, 
арзёбї ва омодасозии омўзгоронро баррасї 
намуда, љињати такмили минбаъдаи њуљљат 
пешнињодњои мушаххас ироа намуданд.

Таъкид шуд, ки татбиќи самараноки ис­

лоњоти пешнињодгардида танњо дар асоси њам­
кории зичи муассисањои таълимї, сохторњои 
соњавї, олимону мутахассисон ва шарикони 
рушд имконпазир буда, муњокимањои озоду 
созанда дар ин раванд наќши муњим доранд.

Дар фарљом изњори боварї карда шуд, ки 
натиљањои муњокимањо барои такмили мин­
баъдаи лоињаи Стандарти давлатии тањси­
лоти умумї заминаи устувор фароњам овар­
да, ба баланд бардоштани сифати тањсилот 
ва рушди низоми маорифи миллї мусоидат 
хоњанд кард.

11 июни соли 2026 муовини вазири 
маориф ва илми Љумњурии Тољикистон 
Бадриддин Музаффарзода бо њайати 
техникии иёлати Ютаи Иёлоти Мут­
тањидаи Амрико мулоќот анљом дод.

Дар вохўрї масъалањои марбут ба 
рушди њамкорињо дар соњањои маориф, 
омўзиши забони англисї, тањсилоти 
олї, табодули академї, такмили ихти­
соси омўзгорон ва татбиќи барномањои 
муштараки таълимї мавриди баррасї 
ќарор гирифтанд.

Муовини вазир зимни суњбат таъ­
кид намуд, ки Вазорати маориф ва 
илми Љумњурии Тољикистон ба рушди 
њамкорињои байналмилалї ањаммияти 
махсус дода, густариши робитањоро бо 
муассисањои таълимї ва шарикони хо­
риљї яке аз самтњои муњимми фаъолия­
ти худ мењисобад. Ќайд гардид, ки му­
бодилаи таљрибаи пешрафта, татбиќи 
лоињањои муштарак ва фароњам овар­
дани имкониятњои нави тањсил барои 
љавонон метавонад ба баланд гардида­
ни сифати тањсилот ва рушди сармояи 
инсонї мусоидат намоянд.

Дар љараёни вохўрї масъалањои 
тањкими инфрасохтори соњаи маориф 
ва татбиќи лоињањои иљтимоии ба руш­
ди муассисањои таълимї нигаронида­
шуда низ баррасї гардиданд. Аз љумла, 
масъалаи барќарорсозии муассисаи 
тањсилоти миёнаи умумии №37-и ноњи­
яи Рашт, ки дар натиљаи заминларзаи 
соли 2024 зарар дидааст, мавриди та­
ваљљуњи љонибњо ќарор гирифта, доир 
ба роњњои љалби шарикони рушд ва 

татбиќи ташаббусњои муштарак љи­
њати бењтар намудани шароити таъ­
лим дар муассисаи мазкур мубодилаи 
афкор сурат гирифт.

Зимни мулоќот намояндагони њай­
ати амрикої оид ба Харитаи роњи 
њамкорињои стратегї миёни Љумњурии 
Тољикистон ва иёлати Юта маълумот 
пешнињод намуда, омодагии худро љи­
њати дастгирии ташаббусњо дар самти 
омўзиши забони англисї, љалби ихти­
ёриёни соњибзабон ба муассисањои таъ­
лимї, ташкили барномањои бозомўзии 
омўзгорон, табодули таљрибаи касбї 
ва густариши њамкорињои байни муас­
сисањои тањсилоти олї иброз намуданд.

Масъалањои људо намудани сти­
пендияњо барои донишљўёни тољик, 
ташкили сафарњои омўзишї барои 
омўзгорону донишљўён, роњандозии 
барномањои муштараки таълимї ва 
рушди њамкорињо байни донишгоњњои 
Тољикистон ва иёлати Юта мавриди 
муњокима ќарор гирифтанд.

Њамчунин, љонибњо имконияти 
татбиќи лоињањо дар самти рушди 
инфрасохтори муассисањои таълимї, 
баланд бардоштани мањорати касбии 
омўзгорон ва љорї намудани таљрибаи 
пешрафтаи байналмилалиро баррасї 
намуданд.

Дар анљом љонибњо аз натиљањои 
гуфтушунид изњори ќаноатмандї на­
муда, омодагии худро љињати густари­
ши њамкорињои минбаъда ва татбиќи 
ташаббусњои муштарак дар соњаи мао­
риф таъкид карданд.

11 июни соли 2026 дар Вазорати 
маориф ва илми Љумњурии Тољи­
кистон вохўрии муовинони вази­
ри маориф ва илм бо намояндаго­
ни ЮНИСЕФ ва Бонки Исломии 
Рушд доир ба баррасии пањлуњои 
стратегии чопи маводи таълимию 
методии насли нав ва санадњои 
меъёрии танзимкунандаи он баргу­
зор гардид.

Дар вохўрї муовини якуми ва­
зири маориф ва илм Њомид Њо­
шимзода, муовинони вазир Равшан 
Каримзода ва Бадриддин Музаф­
фарзода, муовини роњбари намо­
яндагии ЮНИСЕФ дар Љумњурии 
Тољикистон Эрї Двидевї, роњбари 
бахши маорифи ЮНИСЕФ Наоко 
Хосака, мушовири байналмилалї 
Наргис Мирзоева, директори Мар­
кази тањия, нашр ва муомилоти ки­
тобњои дарсї, илмию методї Умед 
Њасанзода, инчунин, намояндагони 
сохторњои дахлдори Вазорати ма­
ориф ва илм иштирок намуданд. 
Њамзамон, ба таври маљозї мушо­
вири байналмилалии ЮНИСЕФ 
Анна Ермакова ва намояндаи Бон­
ки Исломии Рушд Шањноз Валиљон­
бекова ба кори љаласа њамроњ гар­
диданд.

Муовини якуми вазири маориф 
ва илм љаласаро ифтитоњ намуда, 
таъкид кард, ки ислоњоти соњаи ма­
ориф, бахусус, татбиќи тањсилоти ба 
салоњият асосёфта, тањия ва истифо­
даи маводи муосири таълимию мето­
диро таќозо менамояд. Зикр гардид, 
ки њадафи асосии вохўрї баррасии 
пањлуњои стратегии чопи маводи 
таълимию методии насли нав, так­
мили санадњои меъёрии танзимку­
нандаи ин самт ва муњокимаи роњњои 
баланд бардоштани самаранокии 
механизмњои тањия, чоп ва таъмини 
дастрасии муассисањои таълимї ба 
чунин мавод мебошад.

Сипас муовини роњбари намо­
яндагии ЮНИСЕФ дар Љумњурии 
Тољикистон Эрї Двидевї аз сатњи 
њамкорињои судманд бо Вазорати 
маориф ва илми Љумњурии Тољи­
кистон изњори ќаноатмандї наму­
да, ањаммияти тањияи механизмњои 
муосири чоп ва пањнсозии маводи 
таълимию методии насли навро ба­
рои таъмини сифати тањсилот ва тат­
биќи бомуваффаќияти ислоњоти соња 
муњим арзёбї кард.

Дар идомаи љаласа мушовири 
байналмилалии ЮНИСЕФ Анна Ер­
макова тариќи маљозї таљрибањои 
байналмилалї ва тавсияњои корши­
носиро вобаста ба тањия, маблаѓгу­
зорї, чоп ва истифодаи самараноки 
маводи таълимию методии насли нав 
муаррифї намуда, доир ба такмили 
санадњои меъёрии танзимкунандаи 
ин раванд ибрози андеша намуд.

Зимни вохўрї иштирокчиён масъ­
алањои марбут ба чоп ва таъмини 
сариваќтии муассисањои таълимї бо 
маводи таълимию методии насли нав, 
истифодаи самараноки иќтидорњои 
мављудаи чопї, инчунин, такмили 
санадњои меъёрии танзимкунандаи 
ин самтро мавриди баррасї ќарор 
доданд.

Њамчунин, љонибњо оид ба роњ­
њои такмили њамоњангсозии фаъолия­
ти сохторњои дахлдор, истифодаи 
таљрибаи пешрафтаи байналмилалї 
ва таќвияти њамкорињои муштарак 
љињати таъмини муассисањои таъ­
лимї бо маводи босифати таълимию 
методї мубодилаи афкор намуданд.

Дар анљоми вохўрї љонибњо 
омодагии худро барои идомаи њам­
корињои созанда ва татбиќи ташаб­
бусњои муштарак љињати рушди ни­
зоми тањия, чоп ва дастрасии маводи 
таълимию методии насли нав дар 
Љумњурии Тољикистон таъкид наму­
данд.

Аз 29 май то 11 июни соли 
2026 намояндагони Вазорати ма­
ориф ва илми Љумњурии Тољикис­
тон дар шањри Шеняни музофоти 
Ляонини Љумњурии Мардумии 
Чин дар семинари байналмила­
лии омўзишї тањти унвони «За­
бони чинї + малакањои касбї» 
иштирок намуданд.

Њадафи асосии баргузории 
чорабинї баланд бардошта­
ни сатњи дониш ва малакањои 
касбии мутахассисон, омўзиши 
таљрибаи пешќадами Љумњу­
рии Мардумии Чин дар самти 
татбиќи модели таълимии 
забони чинї, тањкими њамко­
рињои байналмилалї ва рушди 
табодули таљриба байни мута­
хассисони соњаи маорифи ду 
кишвар арзёбї гардид.

Дар доираи барномаи таъ­
лимии семинар иштирокчиён 
дар машѓулиятњои назариявї 
ва амалї иштирок намуда, доир 
ба низоми муосири маорифи 
Љумњурии Мардумии Чин, си­
ёсати давлатї дар самти руш­
ди тањсилоти касбї, таљрибаи 
омода намудани кадрњои балан­
дихтисос ва роњњои мутобиќ на­
мудани омўзиши забон ба тала­
боти бозори мењнат маълумоти 
муфассал гирифтанд.

Њамзамон, мавзуъњои му­
њимми соња, аз љумла, «Забони 
чинї + тиб», «Забони чинї + 
тиљорат», «Забони чинї + хиз­
матрасонии сайёњї», «Забони 
чинї + кишоварзї», «Забони 
чинї + саноати хўрокворї» 
ва дигар самтњои афзалиятнок 
мавриди омўзиш ва баррасї 
ќарор гирифтанд. Иштирокчи­
ён бо усулњои навини таълим, 
технологияњои муосири омў­
зишї ва таљрибаи муассисањои 
пешрафтаи таълимии Љумњу­
рии Мардумии Чин шинос 
гардида, доир ба татбиќи онњо 
дар раванди таълим мубоди­
лаи афкор анљом доданд.

Дар ин замина, њайати То­
љикистон аз Донишгоњи ља­

нубу ѓарбии хољагии љангал 
дар шањри Кунмин дидан 
намуда, бо таљрибаи омода 
намудани мутахассисон дар 
бахшњои кишоварзї ва хоља­
гии љангал, истифодаи тех­
нологияњои инноватсионї ва 
низоми њамгироии илм бо ис­
тењсолот шинос шуданд.

Инчунин, иштирокчиён ба 
дењаи Фубао ташриф оварда, 

бо натиљањои татбиќи бар­
номањои рушди дењот, эњёи 
мањалњои ањолинишин, рушди 
соњибкории дењот ва таљри­
баи идоракунии мањаллї аз 
наздик шиносої пайдо наму­
данд. Зимни боздид таљрибаи 
Љумњурии Мардумии Чин дар 
самти бењтар намудани сатњи 
зиндагии ањолии дењот ва руш­
ди иќтисоди мањаллї мавриди 
омўзиш ќарор гирифт.

Дар идомаи барномаи таљ­
рибаомўзї њайати Тољикистон 
аз Донишгоњи Дали боздид на­
муда, бо дастовардњои илмї дар 
самти экологияи кишоварзї, 
њифзи муњити зист, рушди усту­
вори дењот ва тайёр намудани 
мутахассисони соњавї шинос 
гардид. Њамчунин, дар Коллељи 
касбї-техникии Литзян ишти­
рокчиён бо модели муосири 
ташкили тањсилоти касбї, њам­
кории муассисањои таълимї бо 
бахши истењсолот ва таљрибаи 
омода намудани кадрњои љавоб­
гў ба талаботи бозори мењнат 
ошно шуданд.

Дар доираи чорабинињои 
фарњангї ва маърифатї на­
мояндагони Тољикистон аз 
шањрњои Кунмин, Дали ва 
Литзян боздид намуда, бо таъ­
риху фарњанг, тамаддун, меро­
си фарњангї ва анъанањои мар­
думии минтаќањои гуногуни 
Љумњурии Мардумии Чин ши­
носої пайдо карданд. Аз љум­
ла, боздид аз Осорхонаи гео­

логии «Љангали сангї», шањри 
ќадимаи Дали, шањри ќадимаи 
Литзян, Ќасри императории 
Шенян, кўчаи машњури Чжунзе 
ва дигар мавзеъњои таърихиву 
фарњангї барои амиќтар дарк 
намудани фарњангу тамаддуни 
чандњазорсолаи мардуми Чин 
мусоидат намуд.

Њамзамон, намояндагони 
Вазорати маориф ва илми Љум­

њурии Тољикистон дар доираи 
семинари омўзишї дар конфе­
ренсияи байналмилалии баро­
даршањрњои музофоти Ляонин 
ва форуми байналмилалии рек­
торони донишгоњњо иштирок 
намуданд. Зимни баргузории 
чорабинињои мазкур масъа­
лањои густариши њамкорињои 
байналмилалї, аз љумла, дар 
соњаи маориф, тањсилоти касбї 
ва табодули академї мавриди 
баррасї ќарор гирифта, намо­
яндагони Тољикистон бо ша­
рикони хориљї оид ба тањкими 
њамкорињои минбаъда мубоди­
лаи афкор анљом доданд.

Њамчунин, иштирокчиён 
дар чорабинињои фарњангии 
бахшида ба фарњанги чойи 
чинї, санъати хаттотї, му­
сиќї ва операи суннатии чинї 
иштирок намуда, бо арзишњои 
фарњангии ин кишвар аз наз­
дик ошно гардиданд.

Ќобили зикр аст, ки семи­
нари байналмилалии «Забони 
чинї + малакањои касбї» барои 
густариши њамкорињои Љумњу­
рии Тољикистон ва Љумњурии 
Мардумии Чин дар соњаи мао­
риф, тањкими робитањои байни 
муассисањои таълимї, мубоди­
лаи таљрибаи пешќадам, руш­
ди тањсилоти касбї ва баланд 
бардоштани иќтидори касбии 
мутахассисони соња заминаи 
мусоид фароњам овард.

Маркази матбуоти 
Вазорати маориф ва илм

Тољикистон имрўз бо 186 кишвари 
љањон робитањои устувори дипломатї 
дорад ва бо онњо муносиботи дўстонаву 
њамкорињои судмандро дар соњањои гуно­
гун ба роњ мондааст. Аз љумла, робитањои 
Тољикистону Чин аз ибтидо масири руш­
ди устуворро тай намудаанду имрўз дар 
сатњи шарикии њамаљонибаи стратегї ќа­
рор доранд.

Муносибатњои дўстї ва њусни њамља­
вории мардумони мо анъанањои ѓано­
ватманди таърихї доранд ва њамаи ин аз 
даврони Роњи бузурги абрешим маншаъ 
мегирад. Агар мо ба таърихи муосири ин 
муносибат назар афканем, мебинем, ки 
онњо аз ибтидо ба роњи рушди рўзафзун 
ворид гардида, имрўз дар сатњи шарикии 
стратегї ќарор доранд.

Бояд тазаккур дод, ки дар рушду 
тањкими «Роњи бузурги абрешим» суѓ­
дињо, ки аз љумлаи гузаштагони мо – тољи­
кон мебошанд, сањми бориз доштаанд. Ба 
мо дар ин хусус њуљљатњои ќадимаи суѓдї, 
ки њанўз соли 1907 дар яке аз манорањои 
девори бузурги Чин кашф шуда буданд, 
маълумоти арзишманд медињанд. Мо дар 
Тољикистон намунаи зиндаи ин забони 
бостонї – яѓнобиро њифз кардаем. Дар 
ду кишвар, аз њар љое, ки «Роњи абре­
шим» мегузашт, нишонањои додугирифти 
фарњангии тољикон ва чинињо то ба њол 
боќї мондаанд.

Раиси Љумњурии Мардумии Чин Си 
Љинпин ќайд менамояд: «Мо њамеша аз 
рушди мунтазами ду кишвар дар кори 
пешрафт ва эњёи миллї шод мешавем. Ун­
сурњои бунёдии њамкорї дар самтњои аф­
залиятнок омили муњимми рушди муно­
сибатњои дуљониба гардидаанд. Ман бо 
Президент Эмомалї Рањмон 15 маротиба 
вохўрдам ва муносибатњои хуби корию 
дўстии амиќи шахсии мо ба пешрафти 
муносибатњои Чину Тољикистон мусои­
дат менамоянд».

Ваќте ки Тољикистон ба неъмати 
бебањои истиќлоли давлатї ноил шуд, 
Љумњурии Мардумии Чин аз аввалинњо 
шуда ба роњи мустаќили интихобнаму­
даи рушди сиёсї, иљтимоиву иќтисодї 
ва фарњангии мо эњтиром гузошт ва онро 
эътироф кард. Тољикистон Чинро дўсти 
боэътимоду шарики самимї мењисобад. 

 Бо ибтикори Тољикистон Ќатъномаи 
махсуси Маљмаи умумии СММ зери ун­
вони «Наќши зењни сунъї дар фароњам 
овардани имконоти нав барои рушди 

устувор дар Осиёи Марказї» ќабул гар­
дид. Ќатъномаи мазкур њамчун василаи 
муассир барои истифодаи зењни сунъї 
дар минтаќаи мо бо маќсадњои дастрасї 
ба њадафњои рушди устувор хидмат хоњад 
кард.

Муносибатњои дипломатї байни 
Љумњурии Тољикистон ва Љумњурии Мар­
думии Чин 4 январи соли 1992 оѓоз гарди­
дааст, ки аз ин сана зиёда аз 34 сол сипарї 
гардид.

Ду кишвар масъалањоеро, ки манфи­
атњои куллии онњоро фаро мегиранд (дар 
навбати аввал, соњибистиќлолї, озодї 
ва тамомияти марзї), љонибдорї карда, 
роњи интихобкардаи рушдро мутобиќи 
воќеияти миллї эњтиром менамоянд ва 
ба њар кўшиши аз берун бо ягон бањона 
дахолат намудан ба корњои дохилї ќатъ­
иян зид мебароянд. Унсурњои бунёдии 
њамкорї дар самтњои афзалиятнок омили 
муњимми рушди муносибатњои дуљониба 
гардидаанд. 

Љумњурии Мардумии Чин калонтарин 
сармоягузор дар иќтисоди Тољикистон ва 
шарики асосии тиљоратї ба њисоб мера­
вад. Робитањои иќтисодии давлатњоро 
њамсарњад будани Тољикистон ва Љумњу­
рии Мардумии Чин ва доштани иќтидори 
фаровони захирањои табиї ба њам наздик 
мекунад. Њамчунин, Чин яке аз шарико­
ни боэътимоди Тољикистон барои раси­
дан ба њадафњои коммуникатсионї ва 
истиќлоли энергетикї мебошад. Дар ин 
замина, дар асоси робитањои дуљонибаи 
мутаќобилан судманди тарафњо дањњо ло­
ињаи вобаста ба роњу наќлиёт ва энергети­
ка татбиќ карда шудааст. Љумњурии Мар­
думии Чин яке аз се шарики бузургтарини 
тиљоратии Тољикистон аст. Ширкатњои 
чинї дар бахши истихрољи канданињои 
фоиданок ва металлургияи «Зарафшон», 
«Пакрут», «ТВЕА» сармоягузории калон 
доранд. Бо маблаѓгузории Чин лоињањои 
бузурги роњсозї, навсозии шоњроњњои 
Душанбе-Чаноќ, Кўлоб-Ќалъаи Хумб ва 
чанд лоињаи энергетикї (ТЭЦ-и «Душан­
бе-2») иљро шудаанд.

Бунёди роњи автомобилгарди Душан­
бе-Ќашѓар нишона аз рушди муноси­
батњои дуљониба дар фазои њамгироии 
наќлиётии минтаќа гардид. Роњи мазкур 
барои Чин ва Тољикистон ањаммияти бу­
зурги иќтисодї дошта, Чинро бо Эрону 
Афѓонистон ва Тољикистонро бо Чину 
Покистон ва Њиндустон пайваст меку­
над. Дар расидан ба истиќлоли энерге­
тикї низ Чин њамкории густардаро бо 
Тољикистон ба роњ мондааст. Ба истифо­

да додани хати интиќоли барќи 500 кв-и 
«Љануб-Шимол» њамкории энергетикии 
дуљонибаро такон бахшид, ки дар натиља 
шабакаи энергетикии Тољикистон ба сис­
темаи ягона пайваст карда шуд.

Тањлили равобити дуљониба муайян 
менамояд, ки муносибатњои иќтисодии ду 
давлат дар њоли рушд ќарор доранд. 

Асосгузори сулњу вањдати миллї – 
Пешвои миллат, Президенти Љумњурии 
Тољикистон муњтарам Эмомалї Рањмон 
иброз доштаанд: «Мо минбаъд бо маќса­
ди тавсеаи бештари робитаву њамкорињо 
бо тамоми кишварњои шарик доир ба 
њаллу фасли масъалањои мубрам ва раси­
дан ба њадафњои мутаќобилан судманд, 
инчунин, таъмини манфиатњои Тољикис­
тон ва мардуми он дар арсаи байналми­
лалї талош хоњем кард».

Фарњанг ва илм низ яке аз воситањои 
асосии рушди дипломатияи мардумї ба 
њисоб рафта, рушди онњо заминаро барои 
њамкории сањањои гуногун фароњам мео­
рад. Тољикистон ва Чин кишварњои ме­
роси бузурги фарњангї мебошанд ва мањз 
ин омили заминавї бояд барои бештар 
наздикшавии минбаъдаи онњо мусоидат 
намояд.

Дар Тољикистон таваљљуњ ба забони 
чинї, фарњангу санъат ва театру кинои 
Чин рўз аз рўз афзун гардида истодааст. 
Омўзиши забони чинї дар муассисањои 
тањсилоти олии касбии љумњурї, аз љум­
ла, ДМТ, ДДХ ба номи академик Бо­
бољон Ѓафуров, ДБЗХТ ба номи Сотим 
Улуѓзода ва Донишгоњи давлатии омўз­
гории Тољикистон ба номи Садриддин 
Айнї солњо боз љараён дорад. Дар До­
нишкадаи кўњию металлургии Тољикис­
тон Донишкадаи Конфутсий фаъолият 
мекунад, ки маркази асосии омўзиши за­
бони чинї мебошад. Донишкадаи кўњию 
металлургии Тољикистон бо Донишгоњи 
илм ва технологияи Ланљчоуи Чин њам­
кории зич дорад. Дар заминаи ин њам­
корї мутахассисони соњаи кўњкорї ва 
металлургия тибќи барномањои мубоди­
лаи донишљўён ва устодон омода карда 
мешаванд. Чунин тамоюл, њамчунин, дар 
Чин дар самти омўзиши забони тољикї, 
таърих ва фарњанги мардуми тољик му­
шоњида мегардад. Дар асоси шартнома 
донишљўён ва магистрантони ихтисоси 
технология ва таљњизоти саноати заргарї 
метавонанд ду соли тањсили худро дар 
Донишгоњи захирањо ва муњити зисти 
шањри Ланљчоуи Љумњурии Мардумии 
Чин давом дода, соњиби дипломи њар ду 
донишгоњ гарданд.

Дар Донишгоњи забонњои хориљии 
шањри Пекин ва Донишгоњи забонњои 
хориљии шањри Шанхай омўзиши забо­
ни тољикї ба роњ монда шудааст. Дар 
Донишгоњи омўзгории Синтзян Маркази 
омўзиши Рўдакї, дар Донишгоњи омўз­
гории Шэнсї Маркази тадќиќотии омў­
зиши таърихи Тољикистон ва дар назди 
Донишкадаи саноатии касбї-техникии 
Чанљоу Маркази тадќиќоти Тољикистон 
амал менамояд.

Њамасола дар Донишкадаи таълимию 
фарњангии Конфутсийи назди ДМТ озму­
ни љањонии «Пули забони чинї» баргузор 
карда мешавад. Дар чорабинї намоянда­
гон Вазорати маориф ва илми Љумњурии 
Тољикистон, сафорати Љумњурии марду­
мии Чин дар Тољикистон, сохторњои мар­
бутаи љумњурї ва муассисањои тањсилоти 
олии мамлакат ширкат менамоянд.

Аз соли 2018 дар Донишгоњи забонњои 
хориљии Пекин омўзиши забони тољикї 
ба роњ монда шуда, њамзамон, «Маркази 
Тољикистон» таъсис дода шудааст. 

Дар маркази мазкур омўзиш ва тарѓи­
би забони тољикї, муаррифии фарњан­
гу таърихи миллати тољик, расму русум 
ва анъанањои суннатии мо, њамчунин, 
муќаддасоти миллї, дастовардњову та­
шаббусњои љањонии Љумњурии Тољикис­
тон роњандозї мегардад. То ба имрўз 
дањњо китоб ба забонњои тољикї ва чинї 
тарљума шудааст. Намунаи барљастаи 
онњо асари донишманди бузурги тољик 
академик Бобољон Ѓафуров «Тољикон: 
таърихи ќадимтарин, ќадим ва асри ми­
ёна» ба забони чинї ва «Тољикон: расму 
ойин ва фарњанги мардумї» ба забони 
тољикї мебошад.

Бояд тазаккур дод, ки шањрвандони 
Љумњурии Тољикистон њамасола мус­
таќиман тариќи онлайн дар барномањои 
гуногуни муассисањои тањсилоти олии 
Љумњурии Мардумии Чин сабти ном на­
муда, имтињон супорида, соњиби роњхати 
идомаи тањсил дар ин донишгоњњо мегар­
данд. Тариќи шартномавї низ шањрван­
дони Љумњурии Тољикистон дар дониш­
гоњњои Љумњурии Мардумии Чин тањсил 
менамоянд.

Имрўз 10 муассисаи тањсилоти олии 
касбии Тољикистон узви шабакаи дониш­
гоњњои Созмони њамкории Шанхай буда, 
дар 13 донишгоњи мо омўзиш аз рўйи их­
тисоси забони чинї ба роњ монда шуда­
аст.

Ба таъкиди Сарвари давлат муњтарам 
Эмомалї Рањмон, њамкории Тољикис­
тон ва Чин дар соњањои илму маориф ва 
фарњанг, њамчунин, метавонанд тавас­
сути роњандозии тањќиќоти муштараки 
илмї дар бахшњои геология, таѓйирёбии 
иќлим, њифзи пиряхњо, захирањои обї, 
таърих, бостоншиносї ва мероси фарњан­
гї мазмуну муњтавои нав пайдо намоянд.

Муносибатњои дуљонибаи Тољикис­
тону Чин дар њоли густариш ќарор до­
ранд. Њамкорињои иќтисодї бо Чин оми­
ли рушди иќтисоди Тољикистон ба њисоб 
меравад. Зарур аст, ки чунин њамкорињо 
дар оянда низ тавсеа ёбанд. Рушди њамко­
рињо ба тањкими суботу амнияти минтаќа 
алоќаманд аст. Суботу амнияти Осиёи 
Марказї њам барои кишварњои минтаќа 
ва њам барои Чин хеле муњим мебошад.

Бахтиёр МАЊМАДАЛЇ,
ректори Донишкадаи байналмилалии 

Хуљанди Донишгоњи байналмилалии сай-
ёњї ва соњибкории Тољикистон, профессор

Аз моњи январ то апрели соли равон ба Тољикистон 439,4 њазор шањрванди хориљї ворид гардидааст.

ПАЊНОИ ЊАМКОРЇ
Тухми такаббур мафишон синаро,
Пушт мадењ суњбати деринаро!

Хусрави Дењдавї 

     РУШД

ТАВСЕАИ МУНОСИБАТЊОИ ТОЉИКИСТОНУ ЧИН

Ќадамњои устувор ба сўйи фардо

Сиёсати хориљї яке аз самтњои 
муњимми сиёсати давлат ва фаъоли-
яти Њукумати Љумњурии Тољикистон 
ба њисоб меравад. Ба таърихи сиву-
панљсолаи соњибистиќлолии љум
њурї назар афканда, мебинем, ки дар 
ин самти муњим корњои арзанда ба 
анљом расида, дар баланд бардоштани 
иќтидори кишвар ва шинохти он дар 
арсаи байналмилалї иќдомњои зиё-
де амалї гардидаанд. Дипломатияи 
тољик дар даврони истиќлол дар њаллу 
фасли муњимтарин масъалањои њаёти 
љумњурї, бартараф кардани низои до-
хилї тавассути љараён додани гуфту-
шунид бо мухолифин, бартараф сох-
тани оќибатњои љанги шањрвандї бо 
иштироки љомеаи љањонї, рушду тав
сеа бахшидан ба њамкорињои иќтисодї 
бо њамтоёни хориљї, љалби сармояи 
хориљї ба лоињањои гуногуни кишвар 
наќши муассир дошт. 

Чанде пеш дар мактаби 
№28-и шањри Норак конферен­
сияи илмї-амалї тањти унво­
ни «Омўзиш ва рушди фанњои 
табиатшиносї, даќиќ ва риёзї 
дар инкишофи тафаккури насли 
наврас» баргузор гардид. 

 Дар он муовини раиси шањр 
Насиба Фароѓатзода, раиси Ку­
митаи иљроияи дар шањри Но­
рак Савлатмоњ Асозода, муди­
ри шуъбаи маориф Субњоналї 

Баротзода, директорони муас­
сисањои таълимї ва омўзгорон 
иштирок намуданд.

Зимни суханронї таъкид 
карда шуд, ки баргузории чу­
нин њамоишњои илмї барои 
баланд бардоштани сифати таъ­
лим, рушди тафаккури илмї ва 

љалби хонандагон ба омўзиши 
фанњои даќиќ ањаммияти муњим 
дорад.

Иштирокчиён дар суханро­
нињои худ оид ба такмили ра­
ванди таълим, истифодаи усул­
њои инноватсионї ва рушди 
ќобилияти фикрронии тањлилї 

миёни хонандагон ибрози на­
зар намуданд. Њамчунин, таъ­
кид гардид, ки амалисозии ња­
дафњои «Бистсолаи омўзиш ва 
рушди фанњои табиатшиносї, 
даќиќ ва риёзї дар соњаи илму 
маориф» аз сиёсати маорифпар­
варонаи Пешвои миллат муњта­

рам Эмомалї Рањмон сарчашма 
гирифта, барои омода намудани 
насли наврас ба талаботи замо­
ни муосир мусоидат менамояд.

Дар хотима ба иштирокчиё­
ни фаъол барои сањми арзанда 
дар рушди соњаи маориф туњ­
фањои хотиравї супорида шуд.

Абдумумин АБДУЛЛОЕВ,
мушовири шуъбаи маорифи 

шањри Норак

– Муаллимаи азиз, пеш аз 
њама, мехостем бифањмем, ки 
вазъи кунунии фарогирии кўда-
кон ба муассисањои томактабї 
дар кишвар чї гуна аст? Кадом 
омилњо, асосан, ба љалби бешта-
ри кўдакон ба таълиму тарбияи 
томактабї мусоидат мекунанд?

– Тањсилоти томактабї љи­
њати рушди шахсияти кўдак ва 
омода намудани онњо ба муас­
сисаи тањсилоти умумї наќши 
назаррас дорад. Аз ин љост, ки 
он зери таваљљуњи пайвастаи 
Асосгузори сулњу вањдати мил­
лї – Пешвои миллат, Прези­
денти Љумњурии Тољикистон 
муњтарам Эмомалї Рањмон 
ќарор дорад. Вазорати маориф 
ва илми Љумњурии Тољикистон 
чун маќоми ваколатдори соња 
љињати дар амал татбиќ наму­
дани дастуру супоришњои Роњ­
барияти олии кишвар пайваста 
тадбирњои муњим меандешад. 
Мањз натиљаи њамин тадби­
рандешињост, ки фарогирї ба 
таври назаррас зиёд гардида, 
аз 15,6% (соли 2022) дар соли 
2026 бо дарназардошти таъсиси 
марказ (гурўњ)-њои инкишофи 
барваќтии кўдак ба 30,8% раси­
да, талаботи Стратегияи мил­
лии рушди маорифи Љумњурии 
Тољикистон барои давраи то 
соли 2030 иљро гардид.

Љињати амалинамоии ња­
дафи 4-ум – рушди устувор ва 
талаботи Стратегияи миллии 
рушди маорифи Љумњурии 
Тољикистон барои давраи то 
соли 2030 (50% фаро гирифта­
ни кўдакони синни томактабї) 
фарогирї ба таълиму тарбияи 
томактабї сол то сол бењтар ме­
гардад. 

Дар ин давра теъдоди муас­
сисањои томактабї ба 831 адад 
ва шумораи кўдакони фаро­
гирифташуда 134263 нафарро 
ташкил дод, ки нисбат ба њамин 
давраи соли 2025 (757 адад) 74 
муассиса ва 15871 кўдак (соли 
2025 118392 кўдак) зиёд мебо­
шад.

Бо маќсади фарогирии беш­
тар ва љињати дастрасии кўда­
кон ба таълиму тарбияи томак­
табї дар назди муассисањои 
тањсилоти умумї 3158 маркази 
инкишофи барваќтии кўдак бо 
фарогирии 183710 кўдак таъсис 
дода шуд, ки ин нишондињан­
да нисбат ба њамин давраи 
соли гузашта 227 марказ ва 
50349 кўдак зиёд мебошад. Ин 
нишондињанда дар нимсолаи 
якуми соли 2025 2931 марказ ва 
133361 кўдакро ташкил медод.

Дар маљмуъ, фарогирї ба 
зинаи тањсилоти томактабї бо 
назардошти марказ (гурўњ)-њои 
инкишофи барваќтии кўдак 
317973 нафар ё 30,8%-ро таш­
кил медињад, ки нисбат ба ња­
мин давраи соли гузашта тано­
субан 66220 кўдак ва 7,1% зиёд 
мебошад.

Дар ин раванд, таваљљуњи 
Њукумати Љумњурии Тољикис­
тон ба таълиму тарбияи томак­
табї, ќабули барномањои дав­
латї, шарикии давлат ва бахши 

хусусї ва ташкили шаклњои 
алтернативии таълиму тарби­
яи томактабї омилњои асосие 
мебошанд, ки ба рушди бемай­
лони самти томактабї ва зиёд 
гардидани фарогирї мусоидат 
менамоянд.

Инчунин, пеш аз њама, моњи­
яти таълиму тарбияи томактабї 
чун заминаи рушди кўдак ба љо­
меа муаррифї гардида, рушди 
бемайлони он тавассути тањки­
ми заминаи меъёрии њуќуќї, 
сохтмону бунёди муассисањои 
томактабї ва бењтар намудани 
заминаи моддї-техникї таъмин 
мегардад.

– Имрўз дар масъалаи фаро-
гирии кўдакон ба муассисањои 
томактабї кадом мушкилот 
мављуданд?

– Дар баробари дастовард­
њо, дар самти таълиму тарбияи 
томактабї мушкилот низ љой 
доранд. Аз љумла, иљро нагар­
дидани талаботи Стратегияи 
миллии рушди маориф дар 
Љумњурии Тољикистон барои 
давраи то соли 2030 љињати то 
соли 2025 30% фаро гирифтани 
кўдакон ба таълиму тарбияи 
томактабї дар чанде аз шањру 
ноњияњои љумњурї, иљро на­
гардидани талаботи Барномаи 
рушди тањсилоти томактабї 
дар Љумњурии Тољикистон ба­
рои солњои 2020-2025 дар самти 
њамасола сохта ба истифода 
додани 1 муассисаи томакта­
бї ва људо намудани маблаѓ аз 
љониби маќомоти иљроияи њо­
кимияти давлатии шањру ноњи­
яњо, таъмин набудани баъзе 
марказ (гурўњ)-њои инкишофи 
барваќтии кўдак бо мутахас­
сисони касбии дорои ихтисос­
њои тањсилоти томактабї ва 
тањсилоти ибтидої (дар бархе 
аз шањру ноњияњо ба ѓайр аз 
омўзгорони ихтисосњои мазкур 
омўзгорони фаннї ва ѓайриих­
тисос низ ба таълиму тарбияи 
томактабї машѓуланд), риоя 
нагардидани талаботи Стан­
дарти давлатии тањсилоти то­
мактабї дар Љумњурии Тољи­
кистон дар самти гурўњбандии 
кўдакон вобаста ба синну сол, 
ѓайримаќсад истифода шуда­
ни бинои баъзе кўдакистонњо, 
пардохт нагардидани музди 
мењнати омўзгорони марказњои 
инкишофи барваќтии кўдак 
аз њисоби буљет дар бархе аз 
шањру ноњияњо, таъмирталаб ва 
садамавї будани якчанд муас­
сисањои томактабї ва монанди 
инњо.

– Солњои охир дар кишвар ба 
рушди шаклњои алтернативии 
тањсилоти томактабї, аз љум-
ла, марказњои инкишофи кўдак, 
гурўњњои кўтоњмуддат ва кўда-
кистонњои хусусї таваљљуњи 
бештар зоњир мегардад. Ба ан-
дешаи шумо, ин тадбирњо то чї 
андоза ба афзоиши фарогирии 
кўдакон ба таълиму тарбияи то-
мактабї мусоидат мекунанд?

– Вазорати маориф ва илм 
бо дарназардошти муњиммия­
ти масъала, талаботи љомеа ва 
бо маќсади дастрасии таълиму 

тарбияи томактабї, шакли ал­
тернативии таълиму тарбияи 
томактабї – марказ (гурўњ)-и 
инкишофи барваќтии кўдакро 
роњандозї намуд, ки ба фароги­
рии бештари кўдакон мусоидат 
намуд.

Бояд ќайд намуд, ки имрўз 
дар муассисањои томактабї 
13% ва дар марказњои инкишо­
фи барваќтии кўдакон 17,8%-и 
кўдакони синни томактабї ба 
таълиму тарбия фаро гирифта 
шудаанд.

Дар баробари ин, имрўзњо 
дар кишвар шаклњои дигари 
алтернативї – гурўњњои бозї ва 
гурўњњои томактабии назди му­
ассисањои тањсилоти олии касбї 
ба таври озмоиш фаъолиятро 
шуруъ намудаанд.

Дар баробари ин, оѓоз аз 
соли 2027 кўдакистонњои ои­
лавї низ чун шакли алтерна­
тивї ба кор шуруъ хоњанд кард.

Њамаи ин ба он мусоидат 
менамояд, ки фарогирии кўда­
кон бештар гардида, талаботи 
Стратегияи миллии рушди ма­
орифи Љумњурии Тољикистон 
љињати то соли 2030 фаро ги­
рифтани 50%-и кўдакони синни 
томактабї ба таълиму тарбия 
иљро гардад.

– Барои баланд бардоштани 
сатњу сифати таълиму тарбияи 
томактабї дар љумњурї кадом 
корњо роњандозї карда шудаанд?

– Тањкими заминаи меъёрии 
њуќуќї ва таљдиди мазмуну 
мундариљаи таълиму тарбияи 
томактабї аз зумраи тадбирњо­
ест, ки барои танзими фаъолия­
ти муассисањо ва бењтар наму­
дани сифати таълиму тарбияи 
томактабї мусоидат менамояд.

Бо маќсади баланд бардош­
тани сатњу сифати таълиму тар­
бияи томактабї, пеш аз њама, 
заминаи меъёрии њуќуќї, ки 
фаъолияти муассисањоро тан­
зим ва дар нињояти кор ба бењ 
шудани раванди таълиму тар­
бия мусоидат менамояд, тањким 
бахшида шуда, бо як ќатор 
њуљљатњои меъёрии њуќуќї 
таѓйирот ворид карда шуда, 
њамчунин, якчанд санади нав 
тањия гардид. 

Дар баробари ин, омўзгоро­
ну мураббиён мунтазам тибќи 
наќшаи дурнамо аз курсњои 
такмили ихтисос гузаронида 
мешаванд. Инчунин, бо маќса­
ди иљрои дастуру супоришњои 
Пешвои миллат, Президенти 
Љумњурии Тољикистон муњта­
рам Эмомалї Рањмон омўзиши 
забонњои русиву англисї дар 
муассисањои таълимии томак­
табї ба роњ монда шуд, ки ба­
рои минбаъд њамчун насли бо­

савод ва донишманд ба камол 
расидани тарбиягирандагон 
мусоидат хоњад намуд.

Бо маќсади муњайё намуда­
ни шароити мусоиди таълиму 
тарбия тадбирњои дигар низ ан­
дешида мешавад. Аз љумла, дар 
доираи барномањои давлатї 
1000 адад кати хоб, 2500 адад 
мизу курсї, 200 адад љевон ба­
рои бозича, 200 љевон барои ли­
боси кўдакон ва 200 миз барои 
мураббиён харидорї ва даст­
раси муассисањои томактабї 
карда шуд.

– Норасоии муассисањо ё му-
тахассисони соња ба сифати таъ-
лиму тарбия таъсир мерасонад?

– Албатта, сифати таълиму 
тарбияи томактабї ба таъми­
нот бо мутахассисон ва дараљаи 
касбияти онњо вобастагии зиёд 
дорад. 

Айни њол дар муассисањои 
таълимии томактабии љумњурї 
12468 мураббї ва дар марказ 
(гурўњ)-њои инкишофи бар­
ваќтии кўдаки назди муасси­
сањои тањсилоти умумї 5732 
омўзгор фаъолият менамоянд.

Вазорати маориф ва илм 
бо маќсади такмили мањорати 
касбии мутахассисони амалку­
нанда тадбирњои амалї андеши­
да, дар ин радиф, дар баробари 
аз такмили ихтисос гузарони­
дан, онњоро бо санадњои меъ­
ёрии њуќуќии навтањиягардида 
шинос менамояд. 

Вобаста ба ин, дар Дониш­
кадаи љумњуриявии такмили 
ихтисос ва бозомўзии корман­
дони соња ва филиалњои он дар 
5 соли охир 163696 нафар ва бо 
дарназардошти 3-сола гарди­
дани муњлати аз курси такмили 
ихтисос гузаштани омўзгорон 
дар 5 моњи соли 2026 4135 на­
фар корманди муассисањои то­
мактабї дар курсу семинарњои 
омўзишї иштирок намуда, 
мањорати касбии хешро баланд 
бардоштанд.

Дар баробари ин, аз љониби 
Лоињаи «Инкишофи барваќтии 
кўдакон барои рушди сармо­
яи инсонї дар Тољикистон», 
ки дар назди Вазорати молияи 
Љумњурии Тољикистон амалї 
мегардад, омўзгорони марказ 
(гурўњ)-њои инкишофи бар­
ваќтии кўдакон тавассути мо­
дулњои нави таълимї аз курсу 
семинарњои омўзишї гузарони­
да шуданд.

Бо маќсади бартараф на­
мудани норасоии муассисањои 
томактабї, Барномаи рушди 
таълиму тарбияи томактабї 
дар Љумњурии Тољикистон ба­
рои солњои 2026-2030 тањия ва 
тасдиќ карда шуд, ки тибќи он 

бунёди 800 муассисаи томакта­
бї ба наќша гирифта шудааст.

– Дар хусуси дастовардњои 
муњим дар самти рушди тањси-
лоти томактабї солњои охир ва 
наќшањои оянда маълумот ме-
додед.

– Бо таваљљуњу дастгирињои 
Њукумати Љумњурии Тољикис­
тон самти томактабї сол ба 
сол рушд менамояд. Ќабули 
њуљљатњои стратегияву барно­
мањои давлатї, сохтмони му­
ассисањои наву замонавї ва 
таъминот бо таљњизот бозгўйи 
таваљљуњу ѓамхорињои Роњба­
рияти олии кишвар ба муасси­
сањои томактабї мебошад.

Вобаста ба ин, дастовардњо 
низ назаррасанд. Пеш аз њама, 
таваљљуњи љомеа ба муасси­
сањои томактабї, дарки ањам­
мияти таълиму тарбияи томак­
табї, тањкими заминаи меъёрии 
њуќуќї, таљдиди мазмуну мун­
дариљаи тањсилот, сохтмони 
муассисањои замонавї, бењ гар­
дидани инфрасохтор, таъсиси 
шаклњои алтернативї, афзуда­
ни фарогирии кўдакон, људо 
гардидани воњиди кории омўз­
гори гурўњњои инкишофи бар­
ваќтии кўдак ва омўзгорони за­
бонњои русиву англисї гувоњи 
рушди соња буда метавонанд. 

Дар баробари ин, бояд та­
лаботи барномањои давлатї, 
ки њамзамон, наќшањо барои 5 
соли оянда ба шумор мераванд, 
сифатнок иљро гардад. Чунон­
чи, бо маќсади иљрои дастуру 
супоришњои Асосгузори сулњу 
вањдати миллї – Пешвои мил­
лат, Президенти Љумњурии То­
љикистон муњтарам Эмомалї 
Рањмон дар Паём ба Маљлиси 
Олии Љумњурии Тољикистон (28 
декабри соли 2024), вобаста ба 
бунёди як муассисаи томактабї 
дар мањалњои ањолинишине, ки 
беш аз 100 оила зиндагї меку­
над, Барномаи рушди таълиму 
тарбияи томактабї дар Љумњу­
рии Тољикистон барои солњои 
2026-2030 тањия ва бо ќарори 
Њукумати Љумњурии Тољикис­
тон аз 03.03.2026, №117 тас­
диќ карда шуд. Тибќи наќшаи 
сохтмони барномаи мазкур, 
бояд давоми 5 соли оянда 800 
муассисаи томактабї сохта ба 
истифода дода шавад. Вазорат 
њамчун масъули амалишавии 
барнома иљрои босамари онро 
дар наќшаи минбаъдаи фаъо­
лият дар ќатори масъалањои 
авлавиятдошта ќарор додааст. 
Дар заминаи барномаи мазкур, 
Наќшаи чорабинињои вазорат 
тањия ва бо фармоиши вазири 
маориф ва илм тасдиќ гардида, 
барои иљрои босифат ва сари­
ваќтї ба тамоми воњидњои дахл­
дори дастгоњи марказї ва муас­
сисањои тобеи он ирсол шудааст.

Њамчунин, бо маќсади фа­
рогирии бештари кўдакон бояд 
дар баробари марказ (гурўњ)-
њои инкишофи барваќтии кўдак, 
шаклњои алтернативии дигар, 
аз ќабили гурўњњои бозї, кўда­
кистонњои оилавї ва гурўњњои 
томактабии назди муассисањои 
тањсилоти олии касбї (таълими 
дуалї) таъсис дода шавад.

– Ташаккур барои суњбат.
– Саломат бошед.

Мусоњиб 
Шањноза БОБОМУРОДОВА,

«Омўзгор»

Дар Донишкадаи кўњию металлургии Тољикистон роботи интеллектуалии насли нав ба раванди таълим љорї гардид.

ПЕШРАФТ Кибр муљиби нафрати мардумон аст. 
Хусрави Дењлавї 

     ФАЪОЛИЯТ Дастовардњои назаррас дар 
самти тањсилоти томактабї

Таълим ва тарбияи кўдакони синни томактабї яке аз самтњои 
муњим ва афзалиятноки фаъолияти соњаи маориф ба њисоб 
меравад, зеро мањз дар њамин давра кўдакон ба зинаи минбаъдаи 
тањсил омода мегарданд. Бо маќсади омўзиш ва тањќиќи фарогирии 
кўдакони синни томактабї ба таълиму тарбияи босифат, дастовард, 
мушкилот ва дурнамои он бо Дилафрўз Назарализода – сардори 
раёсати тањсилоти томактабии Вазорати маориф ва илми Љумњурии 
Тољикистон суњбат намудем.

Дар даври дуюми Озмуни љумњуриявии «Тољикистон – Ватани азизи ман» 2677 довталаб иштирок менамояд.

ХЕШТАНШИНОСЇ
Машав ѓарра бар зўри бозуи хеш,
Нигањ дор вазни тарозуи хеш.

Рукниддини Авњадї 

Хушбахт аз онем, ки наслеро дар амну осо­
иштагї парваридем, ки аз хатари пошхўрии дав­
лату миллат танњо аз китобњои таърих ва аз наќли 
калонсолон огоњї доранд. Кўшишњои мардуми 
шарафманди тољик тањти сарварии Асосгузори 
сулњу вањдати миллї – Пешвои миллат, Прези­
денти Љумњурии Тољикистон муњтарам Эмомалї 
Рањмон дар роњи пойдории миллат, таъмини 
якпорчагии он, роњ надодан ба низоъњои нави 
миллї, аз байн бурдани ихтилофот дар њамди­
гарфањмї ва уќдањои бознашавандаи масъа­
лањои байниэтникї ва миллии Тољикистон самар 
додааст. 

Мањз ба ин хотир, њоло Тољикистони азиз 
роњнамои кишварњои љањон дар татбиќи му­
солињаи миллист ва башар кишвари моро дар 
арсаи байналмилалї њамчун кишвари дорои 
таљрибаи бобарори мадоро ва оромиву сулњофар 
мешиносад. 

Тањти сарварии Пешвои миллат дар љомеаи 
тољик аз рўзњои аввали истиќлол майлони ќа­
виву неругирандаи афроди пешќадами љомеа ба 
омўзиш ва истифодаи амалї аз таърихи миллат 
ва таљрибаи сиёсии ниёгонамон, пањлуњои мух­
талифи масъалаи пайдоиш, неругирї ва рушди 
миллат ба вуљуд омада, рушду нумуи ќудрат­
манд пайдо кард. 

Ташаббусњои беназири Пешвои миллат дар 
омўхтани рўйдодњои таърихиву фарњангї, зин­
дагиномаи шахсиятњои сарсупурдаи миллат ва 
чењрањои баргузидаи адабї оламгир шуда, номи 
неки тољиконро, ки решањои худро аз гузашта 
дарёфт намуда, соњибфарњангї ва меросбарии 
сазоворашро аз он эълом доштаанд, ба љањониён 
муаррифї кардаанд. Кишвари мо пайванд дош­
тани хешро бо ин таърихи куњан ва фарњанги но­
дир эњсос карда, кўшишњои пайгиронаро љиња­
ти иљрои њидоятњои Пешвои миллат ба хотири 
посдории номуси ватандорї, ном ва корномањои 
арбобони миллат ва аз нав зинда гардонидани 
он, њамчунин, бо ифтихор дар бораашон њарф 
мезанем, ба фарзандони халќи далерамон анљом 
медињад. Тадбирњои Њукумати кишвар тањти 
сарварии Пешвои миллат оид ба баргузории 
љашнњои бузурги умумимиллї, бахусус, 1100-со­
лагии давлати Сомониён, соли тамаддуни Ориёї, 
2500-солагии шањри Истаравшан, 2700-солагии 
Кўлоб, бузургдошти шахсиятњои сарсупурдаи 
илмиву адабї ва сиёсиву таърихї, аз ќабили 
Абуабдуллоњи Рўдакї, Абулќосим Фирдавсї, 
Носири Хусрави Ќубодиёнї, Мавлоно Љалолид­
дини Балхї, Мир Сайид Алии Њамадонї, Камо­
ли Хуљандї, Имоми Аъзам ва дигарон мањз ба 
њамин хотир равона шуда, аз таъриху фарњанги 
миллат ганљњо ва њикматњое берун овардаанд, ки 
бо моњият ва арзишњои љањониашон худшиносии 
тољиконро тањким бахшиданд.

Пешвои миллат таъкид менамоянд, ки шинох­
ти таърих ва њикмату фарњанги оламгири ниёгон 
ба хотири муаррифии маќоми љањонии миллати 
мо мебошад. Он дар худогоњї ва љустуљўњои таъ­
рихиву миллии тољикон марњалаи комилан тоза­
ро ба вуљуд овардааст.

Рў овардани Пешвои миллат ба таърих ва 
корномањои симоњои барљастаи халќамон ба он 
хотир мебошад, ки ба ояндагон зарурати донис­
тани гузаштаи худро талќин намоем ва онњоро 
аз сањифањои дурахшони миллат огоњ созем. 
Ин амал, бешак, дар ќалби насли наврас мењру 
муњаббат, садоќату вафодориро бедор намуда, 
ба онњо аз ин таърихи пуршараф ифтихор кар­
данро ёд медињад.

Пешвои миллат таъкид менамоянд, ки киш­
вар эътиќод ва эътимод доштан ба таърих, 
фарњанг ва адабиёт такягоњи устувори миллат 
ба шумор рафта, дар ин радиф, махсусан, бояд 
омўхтани хотираи таърихї ва таљрибаи гарон­
бањои гузаштагон доир ба њамзистии осоишта на 
танњо њаммиллатон, балки намояндагони нажод 
ва динњои мухталиф муњим ба назар мерасад. Ба 
вуљуд овардани љомеаи идеалие, ки ба он зулму 
истибдоди инсон аз љониби инсон бегона буда, 

афрод њамагї дар руњияи инсондўстиву рафоќат 
ва дур аз тафриќаандозињо басар мебарад. 

Муњаќќиќони таърихи фалсафа њоло муъ­
таќид бар онанд, ки Аврупо на танњо аз дасто­
вардњои илмии фалсафї, риёзї, нуљум, кимиё, 
тиб, обёрї, муњандисї ва техникии шарќї об 
хўрдаанд, балки афкори инсондўстона ва гума­
нистї, орои ба њамзистии осоишта ва озод аз ни­
зоњои милливу мазњабї ба Аврупо мањз аз Шарќ 
буруз карда, сароѓози давраи эњё ва фалсафаи ба­
шаргарої гардида, илњомбахшу поягузори меро­
си башардўстона ва мафкураи осоиштаи љомеаи 
умумиинсонї мебошад. 

Пешвои миллат дар китоби хеш «Чењрањои 
мондагор» мефармоянд: «Акнун моро зарур аст, 
ки бањри тањкими њувияти миллї ва шакл ги­
рифтани тафаккуру андешаи миллї, инчунин, 
чињати бедор намудани ѓурури миллї дар зењни 
наврасону љавонон гузаштаи пуршебу фарози 
миллатро хотировар шавем ва аз корномањои 
дурахшони фарзандони халќи худ њар чи бештар 
насли имрўзаро огањ намоем».

Аз ин нуктаи назар, агар ба таърихи афкори 
фалсафии тољик назар кунем, ошкор мегардад, 
ки ба мероси бою ѓании сўфиёна низ ин мавзуъњо 
бегона нест. Аксаран дар зери парчамаш бењта­
рин мутафаккирони аз дину илм огоњи замонаро 
муттањид мекард ва онњо дар зери мафњумњои ир­
фонї озодфикрии хешро ифода кардаанд, меро­
се боќї мондаанд, ки пур аз андарзу насињатњои 
муфид дар мавриди ба роњи сулњу мадоро ва 
вањдати миллат њидояткунандаи љомеа, барњам 
додани њар гуна тафриќаандозиву мухолифатљўї 
байни миллат, мазњаб ва нажодњост. Аз ин рў, 
Пешвои миллат ба маќому манзалати орифи шу­
ридаи тољик Љалолиддини Балхї ва пири ў Шам­
сиддини Табрезї дар фарњангу тамаддуни тољик 
ањаммияти махсус дода, дар китоби «Чењрањои 
мондагор» љой додаанд. 

Агар ба осори Љалолиддини Балхї назар на­
моем, бо ду принсип ошно хоњем шуд: яке ин, ки 
тамоми инсонњо баробаранд ва танњо аз љињати 
дараљаи инкишофи љањони маънавии хеш фарќ 
мекунанд, дигаре, ягонагї, баробарии инсонњо 
онњоро ба њамдилї, њамбастагї, ба эњтироми 
њамдигар њидоят мекунад, ки ин нукта асоси 
неруи љомеаи инсонї мешавад. Дар асоси ин 
принсипњо Љалолиддини Балхї њар як инсонро 
ба омўхтани љањони маънавии хеш њидоят ме­
кунад ва мехоњад, ки ў худ ва љомеаро муќои­
са, ташхис ва такмил намояд. Омўзиши меросу 
афкори ин мутафаккир, ки дар оѓоз аз тањлили 
танњо љанбањои маъюсона ва соф ирфонии он 
оѓоз шуда буд, њоло исбот кардааст, ки он як 
ниёиши бозурги инсон ва маќоми барљастаи он 
дар олами њастї буда, бинобар ин, аз љониби 
љомеаи љањонї њамчун мунодии сулњу инсонга­
рої шинохта шудааст. Исботи он дар соли 2024 
аз љониби ЮНЕСКО ва бо ташаббуси Пешвои 
миллат ва Њукумати Љумњурии Тољикистон арљ 
гузоштани Љалолиддини Балхї дар Париж, 
ба фењристи меъроси љањонї ворид гардидани 
«Маснавии маънавї»-и безаволи ў ба њисоб ме­
равад. 

Воќеияти таърихи инкишофи миллат њељ гоњ 
набояд фаромўш гардад, аз мероси он бењтарин 
арзишњо фаъолона тадќиќ ва мавриди истифода 
ќарор ёфта, мероси њар як мутафаккир гиромї 
дошта шавад. Махсусан, ин мероси гаронбањо 
њангоми тањияи роњу равиши инкишофи маъ­
навии љомеа њаматарафа бояд омўхтаву татбиќ 
гардад.

Муњиба МАЊМАДЉОНОВА, 
доктори илмњои фалсафа, профессор

Љавонон неруи бузург ва ояндаи њар як миллату давлат 
ба шумор мераванд. Пешрафти љомеа, рушди иќтисодиёт, 
илму фарњанг ва суботи кишвар аз донишу маърифат ва 
фаъолияти онњо вобастагии зиёд дорад. Љумњурии Тољи­
кистон низ ба љавонон њамчун ќувваи асосии пешбарандаи 
љомеа ањаммияти махсус медињад. Бинобар ин, тарбияи 
љавонони соњибмаърифат, ватандўст ва масъулиятшинос 
яке аз вазифањои муњимми давлату љомеа мебошад.

Бо дарназардошти наќши муњимми онњо дар рушди 
иљтимоиму иќтисодї ва фарњангии кишвар, дар Тољикис­
тон њамасола 23 май њамчун Рўзи љавонон љашн гирифта 
мешавад. 

Љавонон дар рушди илм, техника, маориф, фарњанг 
ва варзиш сањми назаррас мегузоранд. Имрўз љавонони 
тољик дар озмунњои байналмилалї, мусобиќањои варзишї 
ва корњои илмї иштироки фаъолона дошта, обрўи Тољи­
кистонро дар арсаи љањонї баланд мебардоранд.

Дар Тољикистон барои дастгирии ин ќишри љомеа ша­
роити мусоид фароњам оварда шудааст. Бо ташаббуси 
Асосгузори сулњу вањдати миллї – Пешвои миллат, Пре­
зиденти кишвар муњтарам Эмомалї Рањмон ќонунњо ва 
барномањои махсус барои љавонон ќабул гардидаанд. Дар 
кишвар муассисањои таълимї, марказњои љавонон ва ин­
шооти варзишї сохта шудаанд. 

Дар давоми солњои истиќлол як ќатор санадњои муњим 
оид ба сиёсати давлатии љавонон ба тавсиб расидааст, аз 
љумла, Ќонуни Љумњурии Тољикистон «Дар бораи љавонон 
ва сиёсати давлатии љавонон» (15 июли соли 2004, №52). 
Бо дарназардошти сањми љавонон дар рушди љомеа ва 
иштироки фаъолонаи онњо дар њаёти сиёсиву иќтисодии 
кишвар, соли 2017 дар Љумњурии Тољикистон «Соли љаво­
нон» эълон гардид. Гуфтан бамаврид аст, ки эълон гашта­
ни соли 2017 «Соли љавонон» ба онњо неруи тоза ва амали­
созии имкониятњои конститутсиониро ќувват бахшид. 

Дар ИДМ аввалин шуда Љумњурии Тољикистон ќону­
ни асосии љавононро ќабул кард. Дар заминаи Ќонуни 
Љумњурии Тољикистон «Дар бораи сиёсати давлатии ља­
вонон», «Консепсияи миллии сиёсати давлатии љавонон», 
«Стратегияи сиёсати давлатии рушди иљтимоии љавонон» 
ќабул шудааст. Аз 26 феврали соли 1998 бо Фармони Пре­
зиденти Љумњурии Тољикистон Стипендияи Президенти 
Љумњурии Тољикистон барои хонандагони муассисањои 
тањсилоти умумї, литсейњо, гимназияњо, коллељњо созмон 
дода шуд. Љоизаи Исмоили Сомонї доир ба корњои намо­
ён дар соњаи илму техника барои олимони љавон таъсис 
ёфт. 

Бо ташаббуси Пешвои миллат муњтарам Эмомалї 
Рањмон ба хотири боз њам бењтар ба роњ мондани омў­
зиши илмњои табиатшиносї, даќиќ ва риёзї, инчунин, 
барои тавсеаи тафаккури техникии насли наврас солњои 
2020-2040 «Бистсолаи омўзиш ва рушди фанњои табиат­
шиносї, даќиќ ва риёзї дар соњаи илму маориф» эълон 
карда шуд.

Њадафи сиёсати давлатии љавонон тарбияи насли со­
лим, донишманд ва соњибкасб мебошад. Давлат љавонон­
ро ба омўзиши илм, забонњои хориљї ва технологияњои 
нав њидоят менамояд.

Ватандўстї яке аз хислатњои муњимми љавонон мебо­
шад. Онњо бояд таърихи халќи худро омўзанд, арзишњои 
миллї аз истиќлоли давлатиро њифз намоянд. 

Дар љањони муосир бе дониш ва илм пешрафт кардан 
ѓайриимкон аст. Љавонон бояд ба омўзиши илм, техника, 
ва технологияњои муосир таваљљуњи љиддї зоњир намо­
янд. Омўзиши забонњои хориљї, истифодаи технология­
њои раќамї ва такмили донишу малака ба онњо имкон ме­
дињад, ки дар љомеа мавќеи арзандаро соњиб гарданд. 

Љавонон ояндаи миллат ва давомдињандаи роњи насли 
калонсолон мебошанд. Пешрафт ва шукуфоии Тољикис­
тон ба фаъолияти чавонони босавод, соњибкасб ва ватан­
дўст вобаста аст. 

Ш. ХОЛОВА,
ходими илмии Институти иќтисодиёт

ва демографияи АМИТ

Таљрибаи таърихї ва ташаккули њувияти миллї 
Љумњурии Тољикистон њоло бо та-

моми ќуввањои маънавї, сиёсї ва ин-
теллектуалияш ба пешвози љашни 35-
умин солгарди соњибистиќлолии худ 
равон аст. 

     АФКОР

НЕРУИ  СОЗАНДА

Ассотсиатсияи миллии сайёњии Тољикистон таъсис дода шуд.

ШИНОХТ
Фахре, ки аз василаи дунњиммате расад,
Гар ному нанг дорї, аз он фахр ор дор.

Рукниддини Авњадї 

Омўзиши бардавом натиљабахш аст 

Аз рўзгори Ибни Сино то айё­
ми мо маълум аст, ки ў бунёди на­
зарии соњаи тибро тавассути таъ­
лифи асарњое чун «Ќонуни тиб», 
«Китоб-уш-шифо» ва монанди инњо 
истењком бахшид, ки онњо асос барои 
тадриси улуми табиатшиносї ва тиб 
дар марказњои илмї ва донишгоњњои 
Аврупо ва татбиќи назариёти илмии 
Сино ва дигар донишмандони ин 
ришта дар амалияи табобат гардид. 
Дар тасдиќи ин нукта донишманди 
олмонї Макс Майерњов фармуда­
аст: ««Ќонун»-и Ибни Сино то асри 
XVII дар донишгоњњои Аврупо ки­
тоби асосии омўзиши тиб буд». Рам­
зи ифтихор ва сарфарозии мардуми 
тољик аст, ки олими тавонои дигари 
олмонї Бурхард Брентес бо шинохти 
хидматњои бузурги ин фарзанди мил­
лати мо таъкид доштааст: «Тољикон, 
дар мисоли Ибни Сино фарњанги ба­
ландпояи халќњои Осиёи Марказиро 
таљассум намудаанд. Онњо имрўз низ 
мероси Ибни Синоро, ки дар тўли ња­
зор сол ба хираду аќли Аврупо таъ­
сир дошт, оќилона њифз мекунанд». 

Таълифоти Абуалї ибни Сино, 
ки бар пояи мундариља ва муњтаво 
онро донишмандон дар чањор бахш: 
асарњои доир ба њикмат, фалсафа ва 
ахлоќ ва мантиќ; асарњо оид ба тиб; 
асарњо доир ба илмњои даќиќ; асарњо 
рољеъ ба забону адабиёт ва санъат 
ќисмат кардаанд, дар асл, ба ду ма­
сир табобати љисмониву саломатии 

руњониву маънавии инсон равона 
шуданд. Мусаллам аст, ки ў дар зами­
наи таљрибањои соњибшуда ва иншои 
бахши муњимми осори хеш равишњои 
муњимми таъмини саломатии љисмо­
нии инсонро муќаррар намуд ва бар 
асоси таълифоташ муваффаќ шуд, ки 
бевосита, њамчун табиб барнамудан 
солимии њамзамонони хешро таъмин 
созад ва ин таљрибаи вай то кунун 
дар бузуртарин марказњои табобатии 
олам татбиќ мешавад. Афзун бар ин, 
чун яке аз бунёдгузорони насри фал­
сафї, ахлоќї ва њикматї назариётеро 
њам матрањ сохт, ки љавњари онњо ба 
такмилу таљдиду саломатии маънавї 
ва низоми ахлоќии инсон равона шу­
данд. Ў дар таълифоташ маљмуан бар 
ин натиља расидааст, ки табибон пос­
бони љисму шоирону ањли мусиќї ни­
гањбони руњи инсонанд. Бар ин асос, 
тавассути таълифоти пурдоманаи хеш 
Ибни Сино, воќеан, дар њар ду арсаи 
табобат тавфиќ ёфт ва њамчун табиб 
ва њам шоиру суханвару суханшинос 
назариётеро бунёд гузошт, ки барои 
солимии фикрї, аќлї, маънавї ва 
љисмонии љомеа равона шудаанд. 

Тааллуќ гирифтани 240 асар ба ќа­
лами Ибни Сино, ки 33 адади онро ба 
забони модарии худ-тољикї навишта­
аст, худ нишонаи бузургиву азамати 
маънавї ва ќудрати зењнии ўст, ки 
бештари ин осор њамон љодаи аслии 
ўро дар ростои такмили маърифати 
тандурустї ва саломатии фикр, анде­
шаву ахлоќ ва маънавиёт пайгирї на­
мудаанд. 

Дар канори ин, њарчанд соли 1984 
њазорсолагии Абуалї ибни Сино дар 
Тољикистон бо ќарори ЮНЕСКО 
таљлил гардиду Донишгоњи давлатии  
тиббии Тољикистон номи ин абармар­
ди роњи илмро гирифт, замони Ис­
тиќлоли миллї аз баракоти њидоят ва 
рањнамоињои Пешвои миллат љиња­
ти таќдир аз зањамоту хадамоти ин 
фарзанди арљманди халќи тољик тад­
бирњои муњим амалї гардид. Ноњияе 
дар маркази шањри Душанбе номи 
Абуалї ибни Синоро гирифта, та­
свири ин абармарди миллат дар пули 
коѓазии миллии бист сомонї љой дода 
шуд. Чандин муассисањои тиббии то­
затаъсиси ѓайридавлатї низ номњоеро 
ба худ гирифтанд, ки пайванд ба номи 
Сино доранд. Дар таќвими љашну 
идњои миллии тољикї 18 август њам­
чун зодрўзи ин абармарди бузурги 
таърихи миллат ворид гардида, њама­
сола рўзи кормандони соњаи тандурус­

тї таљлил карда мешавад.
Њарчанд тарљума ва нашри осори 

комили Ибни Сино аз солњои панљоњу­
ми асри гузашта шуруъ шуд ва таъсис­
ёбии маркази Синошиносї ин раванд­
ро суръат бахшид, аммо муњимтарин 
падидае, ки дар даврони Истиќлоли 
миллї дар муносибат ба Ибни Сино 
ба анљом расид, ба сурати комил ба за­
бони тољикї тарљума ва нашр гарди­
дани асари маъруф ва муътабари «Ал-
Ќонун-фи-т-тиб» мебошад. Тарљума 
бо номи «Ќонуни тиб» дар њаљми 1536 
сањифа анљом ёфта, ба ќалами дониш­
манди соњибноми кишвар Саиднурид­
дин Шањобиддинов тааллуќ дорад. 

Пешвои миллат муњтарам Эмомалї 
Рањмон њамин љанбаи муњимми забо­
нии осори фалсафии Ибни Синоро дар 
мисоли «Донишномаи Алої» бо такя 
бар андешањои ховаршиноси маъруф 
Анри Массе дар китоби «Забони мил­
лат – њастии миллат» шарњу баён до­
штаанд: «Гуфтан бамаврид аст, ки дар 
бобати назарияи истилоњсозии Ибни 
Сино ба забони тољикї (форсї) дар 
заминаи «Донишномаи Алої» чандин 
тањќиќоти љолиб ба миён омадааст, 
аз љумла, синошиноси маъруф Анри 
Массе дар маќолаи ба њамин мавзуъ 
бахшидааш ба нуктањои асосии зерин 
ишора мекунад:

1. Ибни Сино хостааст бо имконот 
ва абзорњое, ки забони тољикї дар 
ихтиёраш гузошта буд, «Донишно­
ма»-ро бинависад.

2. Ў дар навиштан ба забони мода­
рии хеш забардаст аст ва арабидонии 
ў дар насри тољикиаш таъсир надорад.

3. Аз ин китоб маълум мешавад, ки 
забони фалсафии тољикї тавоноињои 
бепоёне дорад. 

4. Бисёре аз истилоњоти тољикии ў 
аз муодили арабиашон рўшантаранд 
(масалан: «бурњони чарої» ба љойи 
«бурњони нима»).

5. Вай ѓолибан муодили арабии ис­
тилоњоти тољикии худро овардааст.

6. Бархе аз истилоњоти тољикї 
(форсї) бо истилоњи арабї баробар 
нестанд (масалан: «андар расидан» ба 
љойи «тасаввур»).

Њамчунин, Анри Массе дар масъа­
лаи нисбат додани он, ки њамаи ин ис­
тилоњоти тољикии сохтаи завќи худи 
Ибни Синост, эњтиёткор аст ва таъкид 
мекунад, ки пеш аз забони илм шуда­
ни арабї забони фалсафии пањлавї 
ривољ дошт ва медонем, ки нахустин 
китоби мантиќ аз њамин забон ба ара­
бї тарљума шуд».

Бо такя бар чунин рисолати бу­
зурги забони осори тољикї ва арабии 
Ибни Сино, метавонем бар ин нукта 
умед њам бубандем, ки дар раванди 
таъсиси Љоизаи байналмилалии ба 
номи Абуалї ибни Сино раванди па­
жуњиши истилоњоти тиббии тољикии 
осори дар ин бахш таълифнамудаи ў, 
бахусус, асари панљљилдаи «Ќонуни 
тиб», тањќиќу тавзењ ва дар заминаи 
он фарњангномаи љадиди истилоњоти 
тиббї ба вуљуд хоњад омад. Аз нигоњи 
дигар, дар ин илми истилоњотшиносї 
тамоюлњои дигари ин самти фаъолия­
ти фарзанди арљманди миллати тољик 
дар иртибот ба улуми табиатшиносї, 
нуљум, фалсафа, њикмат, мусиќї ва ам­
соли ин низ ба зуњур хоњад расид, чун 
дар ин љода, тавре аз таъкиди Пешвои 
миллат бармеояд, аллакай дониш­
мандони љањон ќадамњои мустањкаму 
устуворе гузоштаанд.

Агарчи њанўз соли 1967 дар худи 
Тољикистон Љоизаи миллии ба номи 
Абуалї ибни Сино дар љодаи илм 
таъсис ёфта буд, ки хидматњои дониш­
мандону олимони тамоми риштањоро 
таќдир менамуд ва барандагони ин 
љоиза њамеша аз соњибияти он пар­
чами тафохур меафрохтанд, таъсиси 
Љойзаи байналмилалии Абуалї ибни 
Сино дар соњаи тиб баробари таќдир 
аз ин хидматњои бузурги нобиѓаи мил­
лати мо барои рушди илми тибби олам 
љоизаи ифтихор ва эътибори миллати 
мо дар аќсои олам чун миллати тамад­
дунсоз, илмпарвар ва кашшофи дасто­
вардњои сатњи љањонї хоњад буд. 

Нуралї НУРЗОД, 
доктори илмњои филологї, 

профессор, директори Институти 
илмї-тадќиќотии илмњои 
љомеашиносии Донишгоњи 
давлатии Хуљанд ба номи 

академик Бобољон Ѓафуров 

     ИЌДОМ

     ХОНАНДАИ СОЛ

ЉОИЗАИ ИФТИХОР ВА ЭЪТИБОР
(Дар њошияи таъсиси Љоизаи байналмилалии Абуалї ибни Сино дар соњаи тиб)

Љоизаи байналмилалии Абуалї 
ибни Сино дар соњаи тиб, ки тибќи 
Фармони Президенти Љумњурии 
Тољикистон муњтарам Эмомалї 
Рањмон бо њадафи арљгузорї ба 
хидматњои ин фарзанди барўманди 
миллати тољик дар арсаи љањонї 
таъсис ёфт, ибтикори муњим дар ма-
сири мусоидат ба рушди илми тиб 
дар Тољикистон ва саросари олам 
мањсуб меёбад. Ин љоиза барои ши-
нохти њарчи бештари манзалати 
маънавї ва касбии Ибни Сино дар 
љодаи табобат ва таъмини сало-
матии инсоният шароит фароњам 
оварда, дигарбора собит месозад, 
ки миллати тољик дар тањкими ни-
зоми илми љањонї, ба вижа, улуми 
табиатшиносї, тиб ва даќиќ сањ-
ми бузург гузоштааст. Махсусан, 
аз он ки соњаи тибби љањонї маљ-
муи дастовардњои хешро ба номи 
Шайхурраис Абуалї ибни Сино 
нисбат медињад, ин шарафи бузург 
мояи ифтихор ва сарфарозии тамо-
ми мардуми тољик ва меросбарони 
пири табибони олам ба шумор ме-
равад. Аз ин рў, ин љоиза ифтихо-
ри миллати тољик ва њам эътибори 
љањонии илми тољикону Тољикис
тон мањсуб меёбад. 

Соли равон дар кишвар 
озмуни љумњуриявии «Хонан­
даи сол» миёни хонандагони 
Тољикистон бо шавќу њаяљони 
зиёд баргузор гардид. Мадина 
Саидализода-хонандаи син­
фи 11-и муассисаи тањсилоти 
миёнаи умумии №1-и ноњияи 
Шамсиддин Шоњин бо ба даст 
овардани 94 хол соњиби ун­
вони фахрии «Хонандаи сол» 
гардид. Барои ањли маорифи 
ин ноњия дастоварди мазкур 
мояи ифтихор аст. 

Лањзае, ки номи ў њамчун 
ѓолиби озмун садо дод, барояш 
лањзаи тасвирнашуданї буд: 
«Аз хурсандии зиёд намедонис­
там чї кор кунам. Ашки шодї 
рехтам. Он њама зањмату 

талошњое, ки дар ин роњ каши­
да будам, дар њамон як лањза 
пеши назарам омаданд»,-ме­
гўяд ў.

Роњи расидан ба ин муваф­
фаќият барои Мадина осон 
набуд. Ў рўзњои омодагиро ба 
ёд меорад, ки озмун аз тамоми 
фанњои таълимї иборат буд ва 
барои гирифтани натиљаи ба­
ланд бояд пайваста китоб ме­
хонд, тестњо њал мекард, дарс­
њои гузаштаро такрор мекард, 
нутќи гуфторї ва дониши худ­
ро такмил медод.

Дар паси ин пирўзї, ба гуф­
таи Мадина, зањмати омўзго­

рон ва дастгирии пайвастаи 
волидайн ќарор дорад. Ба таъ­
бири омўзгораш Далер Бобоев, 
Мадина аз солњои аввали тањ­
сил бо кунљковї ва масъулият­
шиносї аз њаммаслакони худ 
фарќ мекард, пайваста барои 
аз худ намудани мавзуъњо ва 
донишњои нав талош менамуд. 

«Њар касе, ки хоњиши до­
ниш омўхтан дошта бошад, 
метавонад дар њама шароит 
ба маќсад бирасад»,-бо боварї 
мегўяд ѓолиби озмун.

Мадина бештар ба фанњои 
табиї ва даќиќ, аз љумла, химия, 
биология ва физика шавќ дорад, 

зеро орзу дорад дар оянда таби­
би соњибкасб гардад. Ў, њамза­
мон, дар озмуни квотаи Прези­
дентї пирўз шуда, соњиби номи 
пурифтихори донишљўї гар­
дидааст ва ният дорад тањсили 
худро дар Донишгоњи тиббии 
Тољикистон ба номи Абуалї 
ибни Сино идома дињад.

Дар наќшањои ояндаи ў 
иштирок дар озмуни «Илм – 
фурўѓи маърифат» ва ба даст 
овардани дастовардњои нав ме­
бошад.

Айни замон Мадинаи таш­
наи илму дониш бо модару 
бародараш зиндагї мекунад. 
Модараш ба њайси омўзгор дар 
МТМУ №1-и ноњия фаъолият 
мекунад. 

Имрўз Мадина барои садњо 
хонандаи дигар, бахусус, нав­
расони дењањои дурдаст наму­
наи ибрат шудааст, зеро фатњи 
ќуллањои дониш аз кўшишу та­
лош сарчашма мегирад.

Љасури ЌИЁМИДДИН, 
«Омўзгор»

Бо мардуми нек бад намебояд буд,
Дар бодия деву дад намебояд буд. 

Њофизи Шерозї 

Дар шањри Душанбе конференсияи байналмилалї дар мавзуи «Осиёи Марказї – мењвари СЊШ: фазои сулњ ва рушди муштарак» баргузор шуд.

МАВЗУИ РЎЗ

МУЌАДДИМА
Дар тамоми даврањои таърих масъ­

алаи тарбияи фарзанд аз муњимтарин 
вазифањои љомеа ба њисоб мерафт. Њар 
миллате, ки ба тарбияи насли худ бо эњ­
соси масъулият муносибат кардааст, та­
вонистааст арзишњои фарњангї, ахлоќї 
ва маънавии хешро њифз намуда, барои 
рушди минбаъдаи давлат ва љомеа зами­
наи устувор фароњам оварад. Таљрибаи 
таърихї нишон медињад, ки сарнавишти 
миллатњо бештар ба сифати тарбияи 
насли наврас вобаста мебошад. Агар 
љомеа соњиби љавонони донишманд, 
худшинос, масъулиятшинос ва ватан­
дўст бошад, рушди тамоми соњањои он 
низ таъмин мегардад.

Дар шароити муосир, ки равандњои 
љањонишавї ба тамоми пањлуњои њаёти 
инсон таъсир мерасонанд, масъалаи таъ­
лиму тарбия ањаммияти боз њам бештар 
пайдо кардааст. Пешрафти босуръати 
технологияњои иттилоотї, густариши 
шабакањои иљтимої, афзоиши таъсири 
фарњангњои гуногун ва ба вуљуд омада­
ни шаклњои нави тањдидњои маънавию 
идеологї аз њар як падару модар, омўз­
гор ва масъули соњаи маориф таќозо 
менамояд, ки ба масъалаи тарбияи фар­
занд бо диди нав муносибат намоянд.

Дар чунин шароит наќши њамкории 
мактаб ва оила бештар аз њар ваќти ди­
гар эњсос мешавад. Муассисаи таълимї 
метавонад ба хонанда дониш омўзонад, 
љањонбинии илмии ўро ташаккул дињад 
ва малакањои зарурии зиндагиро дар ў 
парвариш намояд, вале таъсири муњити 
оилавї дар ташаккули шахсият њамеша 
маќоми хос дорад. Кўдак ќисми зиёди 
умри худро дар муњити оила сипарї 
мекунад. Аввалин дарсњои ахлоќ, одоб, 
муносибат ба инсон, эњтиром ба бузур­
гон, мењнатдўстї ва масъулиятшиносї 
мањз дар њамин муњит омўзонда меша­
ванд.

Бо њамин сабаб, яке аз шаклњои 
муњимтарини њамкории оила ва муас­
сисаи таълимї маљлиси падару мода­
рон ба њисоб меравад. Ин чорабинї 
дар тўли солњои зиёд њамчун воситаи 
муоширати мустаќими омўзгорон ва 
волидон хидмат карда, барои њамоњанг 
сохтани фаъолияти тарбиявї мусоидат 
намудааст. Агар дар гузашта маљлиси 
падару модарон бештар хусусияти итти­
лоотї дошта бошад, имрўз он ба як май­
дони муњимми муњокимаи масъалањои 
таълиму тарбия, пешгирии мушкилоти 
иљтимої, тарѓиби арзишњои миллї ва 
тањкими масъулияти шањрвандї табдил 
ёфтааст.

Дар љомеаи Тољикистон низ масъа­
лаи њамкории оила ва мактаб њамеша 
мавриди таваљљуњи давлат ќарор дорад. 
Ќабули Ќонуни Љумњурии Тољикистон 
«Дар бораи масъулият барои таълиму 
тарбияи кўдак» бори дигар собит намуд, 
ки тарбияи фарзанд вазифаи мушта­
раки оила, мактаб ва љомеа мебошад. 
Мањз њамин њамкории созанда метаво­
над барои ташаккули инсони комил ва 
шањрванди худшинос заминаи мусоид 
фароњам оварад.

МАЉЛИСИ ПАДАРУ МОДАРОН 
ЊАМЧУН ЉУЗЪИ МУЊИММИ 

НИЗОМИ ТАРБИЯ
Њар як низоми самараноки таълиму 

тарбия ба њамоњангии фаъолияти њамаи 
субъектњои он ниёз дорад. Дар ин ра­
ванд, оила, мактаб ва љомеа се унсури 
асосї ба шумор мераванд. Агар яке аз 
ин њалќањо заиф гардад, натиљаи тарбия 
низ коњиш меёбад.

Дар таљрибаи педагогї маљлиси па­
дару модарон њамчун воситаи пайваст 
намудани фаъолияти оила ва муассисаи 
таълимї шакл гирифтааст. Маќсади 

асосии он, фароњам овардани имкони­
яти мубодилаи афкор, баррасии масъа­
лањои таълиму тарбия ва муайян наму­
дани роњњои њалли мушкилоти мављуда 
мебошад.

Мутаассифона, баъзан нисбат ба 
маљлиси падару модарон муносибати 
сода мушоњида мешавад. Баъзењо онро 
танњо њамчун воситаи расонидани маъ­
лумот дар бораи сатњи дониш ва инти­
зоми хонандагон арзёбї мекунанд. Дар 
асл, ањаммияти ин чорабинї хеле фа­
рохтар аст. Дар љараёни чунин вохўрињо 
масъалањои вобаста ба тарбияи ахлоќї, 
фарњанги муошират, муносибати фар­
зандон ба китоб, истифодаи техноло­
гияњои иттилоотї, њифзи саломатї, 
пешгирии њуќуќвайронкунї ва дигар 
масъалањои муњим баррасї мегарданд.

Мањз тавассути чунин вохўрињо 
омўзгор метавонад дар бораи муњити 
оилавии хонанда маълумоти бештар 
пайдо намояд ва волидон низ аз вазъи 
таълим, рафтор ва хусусиятњои равонии 
фарзанди худ огоњ гарданд. Дар натиља 
фазои њамдигарфањмї ба вуљуд омада, 
барои њалли мушкилоти эњтимолї им­
кониятњои бештар фароњам меоянд.

ОИЛА ВА МАКТАБ: ДУ МУЊИТИ 
АСОСИИ ТАШАККУЛИ ШАХСИЯТ

Тарбияи фарзанд раванди мураккаб 
ва бисёрљанба мебошад. Ин раванд аз 
рўзњои аввали зиндагии инсон оѓоз гар­
дида, то давраи камолоти шахсї идома 
меёбад. Дар тамоми ин муддат кўдак 
зери таъсири муњитњои гуногун ќарор 
мегирад, вале наќши оила ва мактаб аз 
њама бештар эњсос мешавад.

Оила аввалин мактаби зиндагї ме­
бошад. Дар њамин љо кўдак гуфтор, 
рафтор, муносибат ба дигарон, фарњан­
ги муошират ва меъёрњои ахлоќиро 
меомўзад. Муњаббат ба падару модар, 
эњтиром ба калонсолон, ѓамхорї нисбат 
ба хурдсолон, мењнатдўстї ва дигар хис­
латњои инсонї мањз дар муњити оила та­
шаккул меёбанд.

Мактаб бошад, доираи љањонбинии 
кўдакро васеъ намуда, ўро ба њаёти мус­
таќилона омода месозад. Омўзгорон 
дар баробари таълим, вазифаи муњимми 
тарбияро низ иљро мекунанд. Аз њамин 
љињат байни фаъолияти оила ва мактаб 
бояд њамоњангї вуљуд дошта бошад.

Агар дар хона ба фарзанд эњтиром 
ба дониш омўзонда шавад, дар мактаб 
низ ў ба тањсил муносибати љиддї хоњад 
дошт. Агар волидон арзишњои миллї 
ва ахлоќиро эњтиром намоянд, фарзанд 
низ онњоро ќабул мекунад. Агар байни 
талаботи мактаб ва муњити оилавї их­
тилоф ба вуљуд ояд, кўдак ба мушкило­
ти равонї ва ахлоќї рў ба рў мешавад.

Маљлиси падару модарон барои аз 

байн бурдани чунин ихтилофњо ва таъ­
мини ягонагии талабот наќши њалку­
нандаро иљро мекунад.

НАЌШИ МАЉЛИСИ 
ПАДАРУ МОДАРОН ДАР ТАРЃИБИ 

АРЗИШЊОИ МИЛЛЇ
Дар даврони истиќлол масъалаи 

њифзи арзишњои миллї ва тањкими 
худшиносии миллї ба яке аз самтњои 
муњимми сиёсати давлатї табдил ёфта­
аст. Ин масъала, пеш аз њама, ба соњаи 
маориф вобастагї дорад, зеро мањз мак­
таб дар ташаккули љањонбинї ва шуури 
шањрвандии насли наврас сањми муас­
сир мегузорад.

Маљлиси падару модарон дар ин 
самт имкониятњои фаровон дорад. Дар 
чунин вохўрињо масъалањои марбут 
ба забони давлатї, таърихи миллат, 
фарњанги миллї, расму оинњо, эњтироми 
муќаддасоти миллї ва дигар арзишњои 
маънавї мавриди муњокима ќарор меги­
ранд.

Таърих гувоњ аст, миллатњое таво­
нистаанд њастии худро њифз намоянд, 
ки ба масъалаи тарбияи фарзанд дар 
руњияи худшиносї ањаммияти љиддї до­
даанд. Худшиносї аз оила оѓоз ва дар 
мактаб такомул меёбад. Ваќте ки падару 
модар ва омўзгор дар як самт фаъолият 
мекунанд, натиљаи тарбия низ муассир 
мегардад.

Имрўз масъалаи фарњанги ли­
боспўшї, фарњанги истифодаи забон, 
муносибат ба мероси таърихї, эњтиром 
ба рамзњои давлатї ва дигар арзишњои 
миллї ба мавзуи муњимми маљлисњои 
падару модарон табдил ёфтааст. Муњо­
кимаи пайвастаи чунин масъалањо ба 
баланд гардидани масъулияти волидон 
мусоидат мекунад.
ПЕШГИРИИ ТАЊДИДЊОИ МУОСИР 

ТАВАССУТИ ЊАМКОРИИ 
ОИЛА ВА МАКТАБ

Љомеаи муосир дар баробари дасто­
вардњои зиёд, бо мушкилот ва тањдидњои 
гуногун низ рў ба рў мебошад. Густа­
риши шабакањои иљтимої, пањншавии 
иттилооти носолим, ифротгарої, хуро­
фотпарастї, љинояткории ноболиѓон ва 
дигар падидањои манфї ба раванди тар­
бия таъсири муайян мерасонанд.

Барои муќовимат ба чунин тањдид­
њо танњо кўшиши мактаб кофї набуда, 
иштироки фаъолонаи волидон низ за­
рур мебошад. Маљлиси падару модарон 
дар ин самт наќши муњим мебозад.

Дар чунин вохўрињо омўзгорон мета­
вонанд волидонро бо тањдидњои мављу­
да шинос намоянд, роњњои муњофизати 
фарзандонро тавзењ дињанд ва оид ба ис­
тифодаи дурусти интернет маслињатњои 
муфид пешнињод кунанд.

Имрўз ќисми зиёди ваќти наврасон 

дар фазои раќамї мегузарад. Агар воли­
дон аз фаъолияти фарзандон дар интер­
нет бехабар бошанд, эњтимоли таъсир­
пазирии онњо аз ѓояњои бегона бештар 
мегардад. Аз њамин љињат, баланд бар­
доштани маърифати раќамии волидон 
ба яке аз вазифањои муњимми маљлисњои 
падару модарон бояд табдил ёбад.

ОМЎЗГОР ЊАМЧУН РОЊНАМОИ 
ЊАМКОРИИ ОИЛА ВА МАКТАБ
Дар низоми њамкории мактаб ва 

оила наќши омўзгор хеле муњим мебо­
шад. Ў шахсест, ки њар рўз бо хонанда­
гон кор мекунад, хусусиятњои равонї ва 
рафтории онњоро мушоњида менамояд 
ва метавонад таѓйиротро зудтар эњсос 
кунад.

Муваффаќияти маљлиси падару мо­
дарон низ бештар ба мањорати омўзгор 
вобаста аст. Агар вохўрї бо эњтиром, 
фарњанги муоширати баланд ва руњияи 
њамкорї баргузор гардад, волидон низ 
ба он бо масъулият муносибат меку­
нанд.

Омўзгори муосир бояд тавонад бай­
ни мактаб ва оила пули боэътимоди 
њамкорї бунёд намояд. Ў бояд воли­
донро шарики раванди таълиму тарбия 
њисобида, барои љалби онњо ба корњои 
мактаб пайваста кўшиш намояд.

Таљрибаи муассисањои пешќадам ни­
шон медињад, ки њар ќадар сатњи њамко­
рии омўзгор ва волидон баланд бошад, 
натиљањои таълимї ва тарбиявии хонан­
дагон њамон ќадар бењтар мегардад.

ЉАЛБИ ВОЛИДОН БА КОРЊОИ 
СОЗАНДАГЇ ВА РУШДИ 
МУАССИСАИ ТАЪЛИМЇ

Яке аз самтњои муњимми фаъолияти 
маљлисњои падару модарон, љалби во­
лидон ба корњои љамъиятї ва созандагї 
мебошад. Мактаб муассисаи људогона 
аз љомеа нест. Он дар муњити иљтимої 
фаъолият мекунад ва рушди он аз даст­
гирии љомеа вобастагии амиќ дорад.

Дар солњои истиќлол дар бисёр 
муассисањои таълимии мамлакат бо 
иштироки фаъолонаи падару модарон 
корњои назарраси ободонї анљом дода 
шудаанд. Бунёди синфхонањои илова­
гї, таъмири биноњо, кабудизоркунї, 
таљњизонидани синфњо ва сањмгузорї 
дар баргузории чорабинињои фарњангї 
намунаи чунин њамкорї мебошанд.

Иштироки волидон дар њаёти мактаб 
эњсоси масъулияти онњоро нисбат ба таъ­
лиму тарбияи фарзандон таќвият мебах­
шад. Њамзамон, дар зењни хонандагон 
низ эњтиром ба муассисаи таълимї ва 
моликияти љамъиятї ташаккул меёбад.
МУНОСИБАТИ ХУНУКНАЗАРОНАИ 
БАРХЕ ВОЛИДОН ВА ТАЪСИРИ ОН 

БА РАВАНДИ ТАРБИЯ
Бо вуљуди ањаммияти бузурги маљли­

си падару модарон, мушоњидањо нишон 
медињанд, ки то њол ќисми муайяни во­
лидон ба чунин чорабинињо бо масъули­
яти зарурї муносибат намекунанд. Дар 
бисёр њолатњо падару модарон маљлиси 
падару модаронро њамчун як чорабинии 
маъмурї ќабул намуда, ањаммияти во­
ќеии онро дарк намесозанд.

Баъзе волидон, умуман, дар маљ­
лисњо иштирок намекунанд. Гурўњи ди­
гар танњо барои сабти њузур омада, пас 
аз анљоми љаласа бидуни баёни андеша 
ё пешнињоди мушаххас мактабро тарк 
мекунанд. Њолатњое низ љой доранд, 
ки падару модарон тамоми масъулияти 
таълиму тарбияи фарзандро ба зиммаи 
омўзгор мегузоранд ва худро аз ин ра­
ванд канор мегиранд.

Чунин муносибат оќибатњои ман­
фї дорад. Ваќте ки волидон аз муњити 
таълимии фарзанди худ дур мемонанд, 
онњо аз мушкилот, пешрафт, таѓйиро­
ти ахлоќї ва равонии ў сари ваќт огоњ 

Маљлиси падару модарон – омили тањкими њамкории Маљлиси падару модарон – омили тањкими њамкории 
оила ва мактаб дар тарбияи насли соњибмаърифатоила ва мактаб дар тарбияи насли соњибмаърифат

МАВЗУИ РЎЗ
Мафтуни маоши худ намебояд шуд,
Маѓрур ба аќли худ намебояд буд.

Њофизи Шерозї 

намешаванд. Дар натиља баъзе масъалањое, 
ки метавонистанд дар марњалаи аввал њал 
шаванд, ба мушкилоти љиддї мубаддал ме­
гарданд.

Аз нуќтаи назари педагогика, тарбия 
танњо дар сурате самарабахш мешавад, ки 
миёни талаботи оила ва мактаб њамоњангї 
вуљуд дошта бошад. Бе иштироки фаъоло­
наи волидон ба даст овардани чунин ња­
моњангї душвор аст.

Яке аз мушкилоти дигар он аст, ки дар 
баъзе муассисањои таълимї маљлиси падару 
модарон бештар ба муњокимаи натиљањои 
чоряк, бањоњо ва интизоми хонандагон мањ­
дуд мешавад. Албатта, натиљањои тањсил 
ањаммияти калон доранд, вале вазифаи маљ­
лис танњо аз ин иборат нест.

Дар шароити муосир масъалањои тарбия 
аз масъалањои таълимї ањаммияти камтар 
надоранд. Љомеаи имрўз бо тањдидњое рў 
ба рў шудааст, ки баъзан ба ояндаи љавонон 
таъсири бештар аз сатњи дониш мерасонанд. 
Аз њамин љињат, маљлиси падару модарон 
бояд ба минбари муњокимаи масъалањои ња­
ётї ва сарнавиштсози тарбия табдил ёбад.

Дар чунин вохўрињо бояд масъалањои му­
носибати фарзандон ба китобхонї, фарњан­
ги истифодаи интернет, муносибат ба ка­
лонсолон, эњтироми арзишњои миллї, риояи 
одоби муошират ва дигар мавзуъњои муњим­
ми тарбиявї мавриди баррасї ќарор гиранд.

Њадафи асосї аз чунин чорабинињо набо­
яд танњо муайян намудани хонандаи аъло­
хон ё сустхон бошад. Њадаф бояд ташаккули 
шахсияти солим, донишманд ва дорои љањон­
бинии миллї бошад, зеро яке аз вазифањои 
муњимми мактаб ва оила њифзи љавонон аз 
таъсири ѓояњои ифротї ва падидањои номат­
луби иљтимої мебошад. Таљрибаи љањонї 
нишон медињад, љавононе бештар осебпазир 
мешаванд, ки миёни онњо, оила ва муассисаи 
таълимї робитаи мустањкам вуљуд надорад.

Дар шароити кунунї омўзгорон бояд аз 
имкониятњои маљлиси падару модарон ба­
рои баланд бардоштани маърифати сиёсї, 
њуќуќї ва фарњангии волидон самаранок ис­
тифода намоянд.

Дар љараёни чунин вохўрињо зарур аст, 
ки масъалањои зерин пайваста мавриди та­
ваљљуњ ќарор гиранд: пешгирии шомилша­
вии љавонон ба њизбу њаракатњои ифротї 
ва ташкилотњои мамнуъ; њифзи љавонон аз 
таблиѓоти харобиовар дар фазои маљозї; 
муќовимат ба хурофотпарастї ва таассуб; 
тарѓиби тафаккури илмї; эњтиром ба ар­
зишњои миллї ва давлатї; баланд бардошта­
ни њисси ватандўстї ва худшиносии миллї. 

Мањз дар чунин мулоќотњо волидон ме­
тавонанд аз тањдидњои воќеї огоњ шуда, ба­
рои њифзи фарзандони худ тадбирњои зарурї 
андешанд.

ТАЌЛИД БА ФАРЊАНГИ БЕГОНА 
ВА МАСЪУЛИЯТИ МУШТАРАКИ 

МАКТАБУ ОИЛА
Дар шароити љањонишавї таъсири 

фарњангњои гуногун ба љавонон рўз ба рўз 
меафзояд. Ин раванд дар баробари пањлуњои 
мусбат метавонад оќибатњои манфї низ дош­
та бошад. Яке аз масъалањои нигаронкунан­
да таќлидкорї ба баъзе унсурњои фарњанги 
бегона мебошад, ки баъзан бо арзишњо ва 
суннатњои миллии мо созгор нестанд.

Ин масъала, пеш аз њама, дар тарзи ли­
боспўшї, фарњанги муошират, истифодаи 
забон ва муносибат ба арзишњои миллї 
зоњир мешавад. Агар љавонон аз таърих, 
фарњанг ва њувияти миллии худ огоњии кофї 
надошта бошанд, эњтимоли таъсирпазирии 
онњо бештар мегардад.

Аз њамин рў, омўзгорон бояд дар маљ­
лисњои падару модарон пайваста ба масъа­
лањои худшиносии миллї, эњтироми фарњан­
ги миллї, риояи одоби либоспўшї ва њифзи 
арзишњои маънавї таваљљуњ намоянд. Дар ин 
самт наќши волидон низ њалкунанда мебошад, 
зеро намунаи аввалини рафтор ва фарњанг 
барои фарзанд мањз муњити оила мебошад.

Дар баробари ин, яке аз масъалањои ди­
гаре, ки дар солњои охир таваљљуњи махсусро 
талаб мекунад, густариши баъзе андешањои 
хурофотї дар љомеа мебошад. Хурофот ин­
сонро аз дониш, тафаккури илмї ва тањли­
ли воќеият дур месозад. Љомеае, ки мехоњад 
пешрафта бошад, бояд ба илм, дониш ва 
маърифат такя кунад.

Муассисањои таълимї макони асосии 
маърифат ба њисоб мераванд. Аз њамин са­
баб, дар маљлисњои падару модарон масъа­
лањои баланд бардоштани маърифати илмї, 
тарѓиби донишњои муосир ва мубориза бо 
хурофот бояд пайваста баррасї шаванд.

Ин масъала, махсусан, барои тарбияи 
насли љавон ањаммияти калон дорад, зеро 
љавонони дорои љањонбинии илмї нисбат ба 
таъсири аќидањои ифротї ва хурофотї муќо­
вимати бештар доранд.

МАЉЛИСИ ПАДАРУ МОДАРОН
ВА ТАТБИЌИ СИЁСАТИ ДАВЛАТЇ 

ДАР СОЊАИ МАОРИФ
Соњаи маориф яке аз самтњои афзалият­

ноки сиёсати давлатии Љумњурии Тољикис­
тон ба шумор меравад. Давлат барои рушди 
низоми таълим, баланд бардоштани сифати 
дониш ва такмили заминањои моддию тех­
никї тадбирњои пайваста меандешад.

Барои татбиќи самараноки ин сиёсат за­
рур аст, ки ањолї, бахусус, волидон, аз ња­
дафњо ва барномањои давлатї огоњ бошанд. 
Маљлиси падару модарон дар ин самт наќши 
муњим дорад.

Мањз тавассути чунин вохўрињо муњтавои 
ќонунњо, барномањои давлатї, ташаббусњои 
нав ва дигар санадњои муњимми соњаи мао­
риф ба волидон фањмонида мешаванд. Ин 
кор ба тањкими робитаи байни љомеа ва ни­
зоми маориф мусоидат менамояд.

Таѓйироти љомеаи муосир таќозо меку­
над, ки фаъолияти маљлисњои падару мода­
рон низ такмил дода шавад. Имрўз зарур 
аст, ки чунин вохўрињо аз доираи муњокимаи 
бањо ва интизом берун бароянд.

Масъалањои равоншиносї, муноси­
батњои оилавї, тарбияи шањрвандї, њифзи 
саломатї, маърифати њуќуќї, маърифати 
раќамї ва дигар мавзуъњои муњим бояд дар 
маркази таваљљуњ ќарор гиранд.

Њадафи асосї ташаккули фарњанги ша­
рикии иљтимої мебошад. Ваќте ки волидон 
худро иштирокчии фаъоли њаёти мактаб эњ­
сос мекунанд, сифати њамкорї низ боло ме­
равад. Дар чунин шароит тарбияи фарзанд 
ба раванди муштараки њамаи тарафњо таб­
дил меёбад.

Дар зимн, набояд фаромўш кард, ки дар 
раванди ин гуна маљлисњо аз иштироки хо­
нандагон дар озмунњои љумњуривї, хусусан, 
озмунњои «Фурўѓи субњи доної китоб аст», 
«Илм – фурўѓи маърифат» низ бояд як навъ 
натиљагирї карда шавад. Ин озмунњо бо та­
шаббусу ибтикороти бевоситаи Асосгузори 
сулњу вањдати миллї – Пешвои миллат, Пре­
зиденти Љумњурии Тољикистон муњтарам 
Эмомалї Рањмон роњандозї шудааст ва агар 
яке аз њадафњои онњо дарёфти чењрањои нави 
суханвару эљодкор бошад, њадафи дигар, рўй 
овардан ба мутолиа ва тарѓиби фарњанги ки­
тобхонї мебошад. Омўзгор дар ин раванд, 
бояд зимни суњбатњо тавре масъалагузорї 
кунад, ки пеш аз њама, худи волидон ба кито­
бу китобхонї рўй оранд.

ХУЛОСА
Тарбияи насли соњибмаърифат, ватан­

дўст ва худшинос аз муњимтарин вазифањои 
љомеаи муосир ба њисоб меравад. Иљрои ин 
вазифа бе њамкории муассири оила ва мак­
таб имконнопазир аст. Маљлиси падару мо­
дарон дар ин раванд маќоми муњим дошта, 
барои муттањид сохтани неруњои тарбиявии 
љомеа мусоидат мекунад.

Тавассути чунин вохўрињо масъулияти 
волидон баланд мегардад, робитаи онњо 
бо муассисаи таълимї тањким меёбад, ар­
зишњои миллї тарѓиб мешаванд ва имко­
ният барои пешгирии мушкилоти иљтимої 
фароњам меояд. Њамзамон, маљлиси падару 
модарон ба майдони мубодилаи таљриба, 
муњокимаи масъалањои мубрами тарбия ва 
тањкими њамдигарфањмї байни омўзгорону 
волидон табдил меёбад.

Ояндаи њар миллат аз сатњу сифати тар­
бияи фарзандонаш вобаста аст. Ваќте ки 
оила ва мактаб бо масъулияти муштарак 
фаъолият мекунанд, замина барои ташакку­
ли насли донишманд, бофарњанг, худогоњ ва 
содиќ ба манфиатњои миллї фароњам меояд. 
Мањз њамин њадаф бояд дар мењвари фаъо­
лияти њар як маљлиси падару модарон ќарор 
дошта бошад.

Эњсон САФАРЗОДА,
номзади илми филология

ТАГОБ
Табиати кўњсори Тољикистон 

бењтарин панорама ва барои сай­
ёњї беминнат мебошад. Чун аз мин­
таќаи Чорбоѓ мегузаред, аллакай 
табиати дилфиреб шуморо пешвоз 
мегирад. Соат 11 аст ва офтоби то­
бистон бе дареѓ нур мепошид.

Чун торафт боло меравед, дараи 
овозадори Варзоб бо насими дарёи 
хурўшон гармињоро аз ёди шумо 
мебарад.

Таљрибаомўзии донишљўёни 
Донишгоњи миллї берун аз пойтахт 
дар чанд минтаќа давом ва имсол 
он бо чанд омил љараёни хос дорад.

Њамроњи мудири шуъбаи таљ­
рибаомўзии донишгоњ Гулрухсор 
Алиева, намояндагони шуъбаи 
таълим Њадятулло Афзалов, Маъ­
руф Давлатов ва Сайфиддин Ша­
рифзода бо дастури ректори до­
нишгоњ барои хабаргирї аз вазъи 
таљрибаомўзон ба Тагоб ва Зидењ 
рафтем.

Пойгоњи таљрибаомўзиро чун як 
боѓчаи сарсабзу хуррам дарёфтем. 

Воќеан, муњити ин љо диќќат­
рабост. Хонањои хоби донишљўён 
рангу бор шудаанд. Табиати зин­
даву воќеї дар ин макон беш аз 130 
нафар донишљўи факултетњои био­
логияву фарматсевтро дар оѓўши 
худ фаро гирифтааст. 

Дар сањни лагер 5-6 нафар ља­
вон ба кори худ машѓул мебошанд. 
Маълум гардид, ки онњо навбатдор 
мебошанд ва бояд барои беш аз сад 
нафар шарикдарсо­
нашон хўроки нис­
фирўзї омода намо­
янд. 

Ду-се нафар дух­
тарон болои кат саб­
зї реза менамоянд. 
Як љавонписари ќо­
били дигар бо номи 
Фарид дар деги ка­
лон зирбаки ошро 
тайёр дорад. Љавони 
дигар њезум омода 
кардаву дар самовор 
чой мељўшонанд. 

Ба атроф менигарам. Аз пањлуи 
пойгоњ, аз дарёча он тараф роњи мо­
шингарди Сафеддара ќарор дорад, 
ки 6-7 километр болотар аз ин љо 
воќеъ аст. Дар гирду атрофи пойгоњ 
дараи Гирдак, Ѓурќурут, дењаи Зў­
манд, љангали Гургак, Сари Шара 
ќарор дорад. Чун ба ќуллањои ба­
ланди он мерасед, аз он баландї 
мавзеи Ромитро дидан мумкин аст.

Майдончаи варзишї дар лаби 
дарё, ки таќрибан дар 10 метр пастї 
аз сањни лагер ќарор дошт, бароям 
љолиб намуд. Онро имсол бо тавси­
яи раёсати донишгоњ аз хасу хору 
санг тоза кардаанд. Ваќтњои фориѓ 
бачањо онљо њар гуна бозињо мегу­
заронанд.

Диќќатамро чорсутуни (ши­
панг, чавкандї) миёни лагер љалб 
намуд. Онро имсол раёсати дониш­
гоњ барои љойи хўрокхўрї ва суњба­
ту мањфилњо омода кардааст, ки 15 
метр дарозї ва 7 метр пањно дорад. 

Дар чанд нуќтаи пойгоњи таљри­
баомўзї аз љумакњо оби чашма ме­
резад. Чашма Хохма ном дошта­
аст. Оби хеле сарду ширин дорад. 
Коменданти лагер Саидакрам ќайд 
кард, ки ин љо хеле солњо рўйи таъ­
мирро надида буд ва имсол шакли 
зоњирии он хеле таѓйир ёфтааст.

Аљобати пойгоњ он аст, ки он 
дар домани соярўи кўњ (нишра) 
љойгир мебошад. Агар имшабу рўз, 
масалан, дар Душанбеву Њисор 

алафњо зардранг бошад, ин љо хаёл 
мекунем, акнун бањор шудааст.

Директори лагер Саидакрам 
Меликов мебошад. Бисёр марди 
ботамкину кушодачењра аст ва њар 
лањза дар ин гўшаву он гўшаи пой­
гоњ њозиру нозир аст. Дар њаќиќат, 
масъулият дорад ва ў беш аз њама 
барои бехатарии њаёти фарзандони 
мардум фикр мекунад.

Агар аз як љониб, дар ин мавзеъ 
донишљўён амалияи касбро фањ­
манд, аз љониби дигар, вањдату дўс­
тии онњо бештар мегардад. 

Пойгоњи мазкур 1,6 га замин 
дорад. Арча, дўлона, олуча, гелос, 
зардолу, бодом, шафтолу, нок себ, 
арар, фарк ва ѓайра аз нињолону да­
рахтоне мебошанд, ки дар ин њудуд 
месабзанд. 

Соат аз 12 гузашт. Оњиста-
оњиста донишљўён аз домани кўњ­
њои баланд бармегарданд, ки дар 
дасташон гулу гиёњњоро мебинед. 
Аз онњо мепурсам, ки чї медињад, 
ба шумо ин таљрибаомўзї?

Аксари онњо мегўянд, ки мо ав­
валин бор ин гулу гиёњњоро меби­
нем. Бисёрашонро намешиносем ва 
аз муаллимон номи онро мепурсем. 
Ранг, бўй, шакли онро бо диќќат 
ањаммият медињем. Номи пудина, 
љамилак, райњон, анзур, зира ва 
дањњо алафу гиёњњоро мегиранд.

ЗИДДЕЊ
Хеле роњ меравем. Дар назди ла­

гер моро роњбарони таљрибаомўзї 
пешвоз гирифтанд. 

Умедљон Ёров мудири пойгоњ 
мебошад. Ин пойгоњ 1,2 га замин 
дорад. Љойи хобу будубоши до­
нишљўён таъмир ва хеле зебо гардо­
нида шудааст.

Имсол бо тасмими ректори до­
нишгоњ, барои онњо љойи алоњидаи 
хўрокпазиву тановули хўрок омода 
карда шудааст.

8 утоќи хобу ќароргоњи таљ­
рибаомўзон бо шароиту имконият­
њо таъмин аст. Љолиб он аст, ки 
пойгоњ рў ба рўйи кўњи Яхрўд ќа­
рор гирифтааст ва хеле зебо мебо­
шад.

Таљрибаомўзон дар ин макон 
љинсњои кўњї, рангу шакли онњо, 
сангу хок, њар гуна минералњо, сах­
тиву ковокии замин, конњои гуно­
гун, канданињои фоиданок ва амсо­
ли инро меомўзанд. Онњо њамарўза 
аз рўйи хатсайрњо ба кўњњои гирду 
атроф мераванд.

Дар Зидењ њама донишљўписа­
рон мебошанд. 80 љойи хоб барои 
онњо омода карда шудааст.

Воќеан, чун аз наздик њамаи 
инро мушоњида менамоем, хулоса­
ву бардошт дигар мешавад. Раёсати 
донишгоњ, махсусан, ректор Эмо­
малї Насриддинзода имсол аз њама 
лињоз ба таљрибаомўзињо шаклу 
шеваи нав бахшид.

Бахтиёр ЊОШИМЗОДА,
декани факултети журналистикаи 

Донишгоњи миллии Тољикистон

     ОМЎЗИШ ВА САЁЊАТ

Таљрибаомўзї самар медињад

Тољикистон ва Кореяи Љанубї айни замон 4 лоињаро дар соњаи роњу наќлиёт амалї менамоянд.

МАВЗУИ РЎЗ
Зи сењри ѓамзаи фаттони хеш ѓарра мабош,
Ки озмудам суде надошт маѓрурї.

Њофизи Шерозї 

Таътили тобистона – заминаи рушди маънавї ва љисмонии хонандагон

Моддаи 33-и Конститутсияи Љумњурии 
Тољикистон муќаррар менамояд, ки оила тањти 
њифз ва њимояи давлат ќарор дорад. Аммо 
таљриба нишон медињад, ки татбиќи самарано­
ки ин меъёр бидуни омодагии маънавї, њуќуќї 
ва иљтимоии љавонон, ки мањз дар муњити таъ­
лимї ташаккул меёбад, имконнопазир аст. Аз 
ин рў, масъулияти муассисањои таълимї дар 
баланд бардоштани фарњанги оиладорї на 
камтар аз масъулияти маќомоти њуќуќї мебо­
шад.

Кодекси оила, махсусан, моддањои 3, 63 
ва 70 устувории оиларо њамчун арзиши иљти­
мої ва манфиати олии кўдакро њамчун меъёри 
асосї таъкид менамояд. Аммо барои он ки 
ин меъёрњо танњо матни ќонун набошанду ба 
рафтори иљтимої табдил ёбанд, бояд аз синни 
мактабї ва донишљўї дар шуури шањрвандон 
љой гиранд. Ин вазифа бевосита ба соњаи мао­
риф тааллуќ дорад.

Тибќи омор, соли 2025 дар љумњурї 535 њо­
лати бекоршавии никоњ ба ќайд гирифта шу­
дааст. Тањлили иљтимої нишон медињад, ки 
ќисми зиёди сабабњои људошавї решањои тар­
биявї ва маърифатї доранд: набудани фарњан­
ги муошират, паст будани саводи њуќуќї, омо­
дагии равонии нокифоя.

Хусусан, кўдаконе, ки дар натиљаи људо­
шавї аз муњити пурраи оилавї мањрум гар­
дидаанд, дар оянда метавонанд ба гурўњи 
хавфноки иљтимої дохил шаванд. Тадќиќоти 
байналмилалї собит мекунад, ки чунин кўда­
кон бештар ба мушкилоти таълимї, пастша­
вии сатњи омўзиш ва норасоии мутобиќшавии 
иљтимої дучор мегарданд. Ин њолат бевосита 
ба сифати тањсил таъсир мерасонад.

Сабабњои бекоршавии никоњро метавон 
њамчун нотавонии низоми тарбия дар омода­
созии љавонон ба зиндагии оилавї арзёбї кард:

- набудани фан ё курсњои устувори тарби­
явї дар мактаб ва донишгоњ;

- мањдуд будани фаъолияти равоншиносо­
ни таълимї;

- якранг будани корњои фањмондадињї;
- људо будани маориф аз масъалањои воќе­

ии иљтимої.
Бо такя ба таљрибаи илмї ва амалии соњаи 

маориф дар пешгирии пошхўрии оилањо 
роњњои зерин муассир шуморида мешаванд: 
Љорї намудани барномањои таълимї оид ба 
фарњанги оиладорї дар синфњои болої ва му­
ассисањои тањсилоти олї, баланд бардоштани 
наќши равоншиносони мактаб ва донишгоњ 
дар омодасозии љавонон ба њаёти оилавї, инте­
гратсияи маърифати њуќуќї ба фанњои гумани­
тарї, тањкими њамкории муассисањои таълимї 
бо САЊШ ва сохторњои иљтимої, омодасозии 
омўзгорон њамчун интиќолдињандагони ар­
зишњои оиладорї, кор бо падару модар њамчун 
шарикони раванди тарбия.

Пешгирии бекоршавии аќди никоњ танњо 
вазифаи ќонун ё маќомоти сабти њолати 
шањрвандї нест. Ин, пеш аз њама, вазифаи 
стратегии соњаи маориф мебошад. Мањз ма­
ориф метавонад, ки маърифати њуќуќиро та­
шаккул дињад, фарњанги муоширатро рушд 
бахшад, омодагии психологию иљтимоии ља­
вононро таъмин намояд.

Људошавии оилањо аксаран дар натиљаи 
набудани омодагии њуќуќї, психологї ва 
иљтимоии љавонон ба њаёти оилавї ба вуљуд 
меояд. Дар сурати татбиќи барномањои таъ­
лимии маќсаднок ва тањкими кори тарбиявї 
муассисањои таълимї метавонанд ба коњиши 
њолатњои бекоршавии аќди никоњ мусоидат 
намоянд.

Юнус ЊАСАНЗОДА, 
сармутахассиси шуъбаи инноватсия 

ва психологияи тањсилоти АТТ 

     ФАРОЃАТ      МУЛОЊИЗА

Тибќи наќшаи тасдиќгардида, аттес­
татсияи аз синф ба синф гузаронидани 
хонандагони синфњои 4-8 ва 10 аз 2 то 
10 июни соли 2026, аттестатсияи хатми 
хонандагони синфи 9 аз 2 то 15 июни 
соли 2026 ва аттестатсияи хатми хонан­
дагони синфњои 11 аз 2 то 20 июни соли 
2026 баргузор мегардад. Баъди анљо­
ми имтињонњо, аз 20 июни соли љорї 
њамаи хонандагони муассисањои таъ­
лимї ба таътили тобистона мебароянд.

Зарур аст, ки раванди баргузории 
таътили тобистона ба таври самара­
нок ба роњ монда шавад, то хонан­
дагон дар ин давра њам истироњат 
дошта бошанд ва њам барои такмили 
донишњои худ имконият пайдо намо­
янд. Дар ин замина, иштироки фаъоли 
тамоми сохторњо ва нињодњои дахл­
дор муњим мебошад, то барои рушди 
љисмонї, маънавї ва зењнии насли на­
врас шароити мусоид фароњам оварда 
шавад.

Дар баробари ташкили фароѓати 
хонандагон дар истироњатгоњњои бе­
руназшањрї, дар назди муассисањои 
таълимї низ истироњатгоњњои тобис­
тона фаъолият хоњанд кард, ки ба фа­
рогирии њар чи бештари хонандагон 
мусоидат менамоянд.

Бояд таъкид намуд, ки таътили 
тобистона тўлонитарин давраи ис­
тироњати хонандагон буда, беш аз ду 
моњро дар бар мегирад. Ин фосилаи 
ваќт барои барќарор намудани неруи 
љисмонї, маънавї, рушди ќобилиятњо, 
мутолиаи китобњои бадеї, илмї, таъ­
рихї, омўзиши малакањои нав ва омо­
дагї ба соли нави тањсил имконияти 
мусоид фароњам меорад.

Вазорати маориф ва илми Љумњу­
рии Тољикистон љињати ташкили са­
мараноки таътили тобистонаи хонан­
дагон тамоми тадбирњои заруриро 
роњандозї намудааст. Дар баробари 
ин, сањми падару модарон низ дар ин 
раванд бисёр муњим мебошад. Танњо 
бо њамкории зичи муассисањои таъ­
лимї, оила ва љомеа метавон барои 
истироњати пурсамар, бехатар ва суд­
манди хонандагон шароити мусоид 
муњайё намуда, ба натиљањои назаррас 
ноил гардид.

Истироњатгоњњои беруназшањрї 
дар муњити сабзу хуррам, фазои оро­
му осуда ва шароити мусоиди эко­
логї љойгир буда, барои истироњат, 
машѓулиятњои таълимї ва варзишии 
хонандагон тамоми имкониятњои за­
рурї фароњам оварда шудаанд. Дар 
ин маконњо хонандагон метавонанд 
ба бозињои варзишї машѓул гардида, 
дар мањфилњои эљодї, чорабинињои 
фарњангї ва саёњатњои омўзишї 
иштирок намоянд. Дар баробари ин, 
дар давраи таътили тобистона мар­
казњои тањсилоти иловагї фаъолияти 
худро густариш дода, барои рушди 
ќобилиятњои эљодї, илмї ва техникии 
хонандагон шароити мусоид муњайё 
месозанд. Дар марказњои мазкур 
мањфилњои гуногун аз рўйи самтњои 
мухталиф ташкил карда мешаванд, 
ки хонандагон метавонанд мувофиќи 
шавќу раѓбат ва истеъдоди худ дар 

онњо иштирок намоянд.
Њамчунин, яке аз тадбирњои муњим­

ме, ки аз љониби Вазорати маориф ва 
илми Љумњурии Тољикистон барои хо­
нандагон роњандозї гардидааст, тањи­
яи рўйхати тавсиявии китобњои бадеї 
вобаста ба синну соли хонандагон ме­
бошад. Ин китобњо барои мутолиа дар 
давраи таътили тобистона пешнињод 
гардида, ба баланд бардоштани маъри­
фат, љањонбинї ва фарњанги китобхо­
нии онњо мусоидат менамоянд.

Дар истироњатгоњњо низ китобхо­
нањо фаъолият намуда, хонандагон ме­
тавонанд адабиёти гуногунро мутолиа 
намоянд. Бо рушди технологияњои му­
осир ва раќамикунонии соњаи китоб­
дорї, дастрасї ба китобњои электронї 
низ васеъ гардидааст. Имрўз асарњои 
бадеї ва илмї дар шакли электронї 
барои хонандагон дастрас буда, онњо 
метавонанд аз захирањои интернетї 
ва платформањои гуногун, аз ќабили 
«Китобдўст» ва «www.marifat.tj» сама­
ранок истифода намоянд.

Мусаллам аст, ки дар давраи таъ­
тили тобистона баргузории озмунњои 
гуногун вобаста ба фанњои таълимї 
низ наќши муњим дорад. Ин озмунњо 
дар истироњатгоњњо ва муассисањои 
таълимї ташкил гардида, ба рушди 
тафаккур, љањонбинї ва шавќи хонан­
дагон ба омўзиш мусоидат менамоянд. 
Чорабинињои мазкур имкон медињанд, 
ки хонандагон дар давраи истироњат 
низ ба омўзиш машѓул шуда, донишу 
малака ва љањонбинии хешро такмил 
бахшанд. 

Маълум аст, ки дар кишвар озмунњои 
бонуфузи љумњуриявї – «Фурўѓи субњи 
доної китоб аст», «Илм – фурўѓи маъри­
фат», «Тољикистон – Ватани азизи ман» 
ва «Шоњномахонї» љараён доранд, ки 
дар рушди маънавї ва зењнии хонан­
дагон наќши муњим мебозанд. Давраи 
таътили тобистона барои омўзиш, му­
толиа ва омодагии њамаљониба ба ин оз­
мунњо имконияти мусоид фароњам мео­
рад. Хонандагон метавонанд аз фурсати 
муносиб истифода намуда, дониш ва 
мањорати худро такмил дињанд, дои­
раи љањонбиниашонро васеъ гардонанд 
ва барои иштироки фаъолу натиља­
бахш дар ин озмунњо омодагї гиранд.

Варзиш ва тарбияи љисмонї дар 
давраи таътили тобистона яке аз 
омилњои асосии таъмини солимии 
кўдакону наврасон ба њисоб мера­
вад. Бинобар ин, ба ин масъала бояд 
диќќати љиддї дода шавад, то вар­
зиш ба љузъи људонашавандаи њаёти 
њаррўзаи хонандагон табдил ёбад. 
Таљрибаи љањонї нишон медињад, ки 
камњаракатї ва дур мондан аз машѓу­
лиятњои варзишї метавонад боиси 
афзоиши баъзе беморињо ва мушкило­
ти саломатї гардад. Аз ин рў, падару 
модарон бояд ба тарбияи љисмонии 
фарзандон таваљљуњи махсус зоњир на­
муда, онњоро барои машѓул шудан ба 

намудњои гуногуни варзиш њавасманд 
созанд. 

Њамзамон, саёњат ва тамошои 
осорхонањо, театрњо ва мавзеъњои 
таърихию фарњангї аз љумлаи воси­
тањои муњимми баланд бардоштани 
љањонбинї ва маърифати хонандагон 
ба шумор мераванд. Дар ин замина, 
онњо метавонанд бо таърихи пурифти­
хори кишвар, дастовардњои фарњангї 
ва мероси гаронбањои миллї аз наз­
дик ошно шаванд. Инчунин, боздид 
аз мавзеъњои зебои табиати кишвар 
барои рушди завќи эстетикї, муњаб­
бат ба табиат ва эњсоси ифтихору ва­
тандўстї заминаи мусоид фароњам ме­
орад. Аз ин рў, истифодаи самараноки 
таътили тобистона барои истироњат, 
омўзиш, варзиш, мутолиа ва шиносої 
бо фарњангу таърихи миллї метавонад 
дар ташаккули шахсияти њамаљониба 
рушдёфтаи хонандагон сањми арзанда 
гузорад.

Шоистаи таъкид аст, ки барои ис­
тироњати босамари хонандагон аз љо­
ниби Њукумати Љумњурии Тољикистон 
пайваста тадбирњои судманд андеши­
да мешаванд. Њадаф аз ин тадбирњо 
дар он аст, ки хонандагон дар давраи 
таътил њам истироњат намоянд, њам 
солиму бардам ва њам маънавияташон 
такмил бахшида шавад. 

Дар ин замина, масъулияти омўз­
горон ва волидон низ муњим мебошад. 
Наќши падару модарон дар тарбия 
ва роњнамоии фарзандон дар Ќонуни 
Љумњурии Тољикистон «Дар бораи 
масъулияти падару модар дар таъли­
му тарбияи фарзанд» ба таври мушах­
хас дарљ гардидааст. Аз ин рў, зарур 
аст, ки падару модарон фаъолият ва 
масъулияти худро дар самти тарбияи 
фарзандон таќвият бахшида, барои ба 
камол расидани фарзандони солим, 
донишманд ва дорои љањонбинии ва­
сеъ њамвора талош намоянд.

Воќеан, таътили тобистона барои 
кўдакон ва наврасон давраи муњим ва 
имконияти хуби барќарор намудани 
неру, тањкими саломатї ва рушди мала­
кањои гуногун ба њисоб меравад. Таш­
кили дурусти таътили тобистона бояд 
њам истироњати фаъол ва њам рушди 
љисмонї, зењнї ва эљодии кўдаконро 
дар бар гирад. Дар давраи таътил, дар 
баробари машѓулиятњои варзишу со­
лимгардонї ва саёњат, ба рушди ќоби­
лиятњои эљодї низ ањаммияти махсус 
додан зарур аст. Дар баробари исти­
роњат, омўзиши забонњои хориљї, мањ­
филњои робототехника, барномасозї, 
мутолиаи китобњо ба кўдакон имкон 
медињанд, ки малакањои муосирро аз 
худ намоянд. Банаќшагирии дуруст ва 
интихоби маќсадноки машѓулиятњо 
дар таътили тобистона метавонад ба 
давраи фаромўшнашаванда ва дарёфти 
истеъдодњои нав мусоидат кунад. 

Насриддин ОХУНЗОДА,
«Омўзгор»

ОИЛА БОЯД 
УСТУВОР БОШАД

Оила дар низоми арзишњои миллии љомеаи 
тољик мавќеи мењварї дорад ва пойдории он на 
танњо масъалаи њуќуќї, балки натиљаи мус
таќими сатњи тарбия ва маърифати иљти-
моии шањрвандон мебошад. Мањз аз њамин 
лињоз, низоми маориф њамчун нињоди асосии 
ташаккули шахсият, љањонбинї ва арзишњои 
иљтимої дар пешгирї ва коњиши њолатњои бе-
коршавии аќди никоњ наќши калидї мебозад.

Бо љамъбасти соли хониш таъ-
тили тобистона оѓоз мегардад, 
ки барои хонандагон имконияти 
муњим љињати истироњат, такми-
ли дониш ва густариши љањонбинї 
ба њисоб меравад. Дар ин давра 
хонандагон метавонанд, аз як та-
раф, дар истироњатгоњњо фароѓат 
намоянд ва аз љониби дигар, сатњи 
дониш, малака ва љањонбинии худро 
боз њам таќвият бахшанд.

ФАНЊОИ ДАЌИЌ
Некномї хоњї, эй дил, бо бадон суњбат мадор,
Худписандї, љони ман, бурњони нодонї бувад.

Њофизи Шерозї 

Намудњои бомбањои њастаї (ядрої)

Ҳисоб намудани қиматҳои ифодаҳои алгебравӣ
Масъалаи 79. Суммаи х2025 + 1 – x

х2025 -ро ёбед, агар √х9 
+ 1

√х9
 = 0 бошад. 

Масъалаи 80. Ададҳои а ва b чунон интихоб карда 
шудаанд, ки 

2b
a – √a2 + 4b2  = 1

3
 аст. Қимати ифодаи 

2b
a – √a2 + 4b2 -ро ёбед.

Масъалаи 81. Қимати n-ро ёбед:
1  + 4 = √5 + 2.

1  + 4
1  + 4

√5 – 2n
Масъалаи 82. Қимати ифодаи х2025 + х1951-ро ҳисоб 

кунед, агар х2 + х + 1 = 0 бошад.

Ҳалли масъалаҳо 
79. Ҳал. Ҳар ду тарафи √х9 + 1

√х9
 = 0-ро ба √х9 ≠ 0 

зарб мекунем:√х9 ∙ √х9 + 1
√х9

 ∙ √х9 = 0; x + 1 = 0;  x
9
2

9
2+  + 1 = 0; 

х9 + 1 = 0 ё ки х9 = – 1.
Акнун суммаи додашударо табдил дода, қимати онро 

ҳисоб мекунем:

х9 + 
1

х2025  = (х9)225 + 
1

(х9)225 =

= (– 1)225 + 
1

(– 1)225 = – 1 – 1 = – 2.
 Ҷавоб: – 2

80. Ҳал. Тарзи якум. 
2b

a – √a2 + 4b2  = x ишора карда, 
тарафҳои чап ва рости ин ифодаҳоро бо ҳамдигар зарб 
мекунем:

2b
a – √a2 + 4b2

 ∙ 2b
a + √a2 + 4b2

 = 1
3

 ∙ x;

(2b)2

(a2) – (√a2 + 4b2)2

 = 1
3

 ∙ x;

4b2
a2 – a2 – 4b2

 = x
3

; – 1 = x
3

 x = – 3.

Тарзи дуюм. Ифодаи додашударо табдил медиҳем: 

3a – 3√a2  + 4b2 = 2b; 3a – 2b = 3√a2 + 4b2.
Дар ин ҷо 3a – 2b = > 0 буда, a > 0 ва b < 0 аст.
Ҳар ду тарафи ин ифодаро ба квадрат мебардорем: 
(3a – 2b)2 = (3√a2 + 4b2)2; 
9a2 – 12ab + 4b2 = 9a2 + 36b2; 
– 12ab = 32b2   b ≠ 0; b = – 3

8
 a.

Қимати  b = – 3
8

 a-ро ба ифодаи матлуб мегузорем: 

2b
a + √a2 + 4b2

 = 
2 ∙ – 3

8
 а

a + √a2 + 4 – 3
8

 а 2

 = 

= 
2 ∙ – 3

4
 а

a + √a2 + 9
16

 а2

 = 
2 ∙ – 3

4
 а

a + 5
4

 а
 = 9а

4
 : – 3

4
 а  = – 3

Ҷавоб: – 3.
81. Ҳал. Пай дар пай махраҷҳои касрро табдил дода, 

қимати ифодаи додашударо ҳисоб мекунем:
1  = √5 + 2 – 4;

1  + 4

√5 – 2n
1 + 4√5 – 8n

1  = √5 – 2;
 + 4√5 – 2n

1 + 4√5 – 8n
1  = √5 – 2;

1 + 4√5 – 8n

√5 – 2n + 4(1 + 4 √5 – 8n)

1 + 4√5 – 8n

17√5 + 4 – 34n
= √5 – 2;

1 + 4√5 – 8n = (√5 – 2)(17√5 + 4 – 34п);
1 + 4√5 – 8n = 85 + 4(√5 – 34√5п – 34√5 – 8 + 68п;
68п + 8n – 34√5п = 1 – 85 + 34√5 + 8; 
76п – 34√5п = – 76 + 34√5;
(38 – 17√5)п = – 38 + 17√5; 
(38 – 17√5)п = – 38 – 17√5; 
п = – 1. 

Ҷавоб: – 1. 
82. Ҳал. Ҳар як узви муодилаи х2 + х + 1 = 0-ро ба 

х ≠ 0 тақсим карда, ифодаи ҳосилшударо табдил медиҳем:
х2

х
 + х

х
 + 1

х
 = 0; х + 1 + 1

х
 = 0  ё ки  х + 1

х
 = – 1.     (1)

Акнун ҳар ду тарафи муодилаи  х2 + х + 1 = 0-ро ба 
х – 1 зарб намуда, пайдо мекунем:

(х – 1) ∙ (х2 + х + 1) = 0 ∙ (х – 1); 

х3 – 1 = 0 013 =−x  ё ки х3 = 1.  		   (2)
Ифодаи х2024 + х1951-ро табдил дода, аз баробариҳои (1) 

ва (2) истифода мекунем:
х2024 + х1951 = х2025 – 1 + х1950 + 1 = 
= х2025

х
 + х1951 ∙ х = (х

3)675

х
 + (х3)675 ∙ х = 

= 1
675

х
 + 1650 ∙ х = 1

х
 + х = – 1.

Ҷавоб: – 1.
Мамадљон МАЊКАМОВ, 

профессори кафедраи методикаи 
таълими математикаи ДДОТ 

ба номи Садриддин Айнї, 
номзади илмњои педагогї

30 январи соли 1933 Президенти 
Олмон П.Ф.Гинденбург А. Гитлерро 
ба мансаби канслер (сарвазир) таъ-
ин кард. Ў пас аз канслер шуданаш, 
нисбат ба миллати яњуд ќатли ом эъ-
лон мекунад. Дар мамлакати Олмон 
дар он давра олимони машњури њамон 
замон А. Эйнштейн ва Н. Бор зиндагї 
мекарданд. Идеологияи сиёсї ва режи-
ми диктаторї ба номи фашизм ба миён 
омад. Олимоне, ки миллаташон яњуд 
буданд, зери тањдиди ин режим шуда, 
маљбур шуданд, ки ин мамлакатро 
тарк кунанд. Аз љумла, А. Эйнштейн 
аввал ба Иттињоди Шуравї рафт, ки 
дар он љо шароити кор мушкил буд, би-
нобар ин, ба ИМА сафар ва дар он љо 
то охири умр зиндагї кард. Дар Ита-
лия низ вазъият чунин буд ва олимон 
зери тањдид ќарор гирифтанд. Дар 
Италия олиме бо номи Энрико Ферми 
зиндагї мекард, ки њамсараш яњудї 
буд. Вай њам маљбур шуд, ки Италия-
ро тарк кунад ва ба ИМА фирор кунад. 
Дар Амрико ин олим соли 1942 аввал ре-
актори атомиро месозад ва соли 1945 
бо иштироки ў дар Лоињаи Манњеттен 
ду бомбаи атомї (њастаї) сохта ме-
шавад: толстяк (фарбењак) ва малиш 
(хурдак). 

Иќтидори ин бомбањо 20 ктонна буд. 
N = 20 ктонна = 20 ∙1000∙1000 кг = 

20000000 кг моддаи тарканда баробар 
мешавад. Дар давраи Љанги Бузургї 
Ватанї дар ИМА Ф. Рузвелт прези­
денти ин мамлакат интихоб гардид. 
Баъди вафоти ў Трумен президент 
интхоб шуд. Бо супориши Трумен 
ин ду бомба дар ду шањри зебои Љо­
пон (6-9 август соли 1945) – Нагасакї 
ва Хиросима партофта шуд. Дар он 
давра дар ин шањрњо таќрибан зиёда 
аз 300000 нафар ањолї зиндагї ме­
карданд. Дар як соати баъди тарки­
ши бомбањо таќрибан 120 њазор одам 
талаф ёфт. Акнун ин раќамро њисобу 
китоб мекунем: 

N = 20 ктонна = 20 ∙1000∙1000 кг = 
20000000 кг. 

Ин раќамро ба ањолии ин шањрњо 
таќсим мекунем:

N = 20 ктонна = 20 ∙1000∙1000 кг = 
20000000 кг : 300000 н = 200 : 3 = 66.6 кг 
моддаи тарканда аз рўйи эквиваленти 
тротилї ба њар як сари ањолии њамин 
шањрњо рост меояд. Баъди таркиши ин 
бомба инсоният фањмид, ки ин чї гуна 
яроќ њаст. Баъдтар ин гуна яроќњоро 
яроќи ќатли ом номиданд. Њоло бо­
шад, бомбањое истењсол шудаанд, ки 
тавоноии онњо њазорњо маротиба аз 
ин бомбањо зиёданд. Яъне, иќтидори 
ин гуна бомбањо ба 200 М тонна ба­
робар аст.

N = 200 М тонна = 200 ∙ 1000000 
∙ 1000 кг = 2 00000000000 = 2 ∙ 1011 кг 
моддаи таркандаи тротилї баробар 
аст. Ин раќамро ба ањолии сайёраи За­
мин таќсим мекунем. Ањолии сайёраи 
Замин таќрибан ба 9 млрд. нафар ме­
расад. Ин раќамро ба ин миќдор таќ­
сим мекунем:

N = 200 М тонна = 200∙1000000 ∙ 
1000 кг = 2 00000000000. 

N = 200 М тонна = 200∙1000000 ∙ 
1000 кг = 2 00000000000 : 9000000000 = 
22.2 кг. 

Агар ин раќамро ба дараља бардорем, 

N = 200000000000
9000000000

 = 2∙1011

9∙109  =

= 2 ∙ 1011 ∙ 10-9

9
 = 2 ∙ 102

9
 = 200

9
 = 22.2кг

Метавон гуфт, ки ба сари њар як 
нафари фарди сайёраи Замин 22.2 кг 
моддаи таркандаи тротилї рост мео­
яд. Ин раќам фаќат як бомбаи 200 М 
тонна дар назар дорем, њоло њазорњо 
чунин намуди бомбањо сохта шудаанд. 

Намудњои бомбањои ќатли ом:
Бомбањои атомї (њастаї), термо­

ядрої (њароратї), водородї (њидро­
генї), нейтронї, метереологї, бакте­
риологї ва химиявї.

Соли 1954 дар Иттињоди Шуравї 
(дар шањри Обнинск) бо роњбарии оли­
ми машњури рус И. Курчатов аввалин 
маротиба неругоњи барќии атомї бо 

иќтидори 5 М кВт сохта, ба истифода 
дода шуд. Ин ќадами аввали инсон буд, 
ки ин намуди энергияро на бањри нест 
кардани љисми зинда, балки барои фои­
даи инсон анљом дода буд. Њоло дар та­
моми дунё неругоњи барќи атомї сохта 
мешаванд. Њоло ин намуди энергияро 
дар соњањои њарбї, техника (киштињои 
яхшикани атомї, зериобї) васеъ исти­
фода мебаранд. Соли 1986 дар Черно­
бил дар неругоњи атомї садамае рўй 
дод ва реактори атомї тарќиш ёфт. 
Чандин њазор одам аз таъсири нурњои 
радиоактивї талаф ёфтаанд, њатто мам­
лакати Англия аз Иттињоди Шуравї 
дар он давра гўё нурњои радиоактивї 
то мамалакати Англия рафта расида­
аст, барои зарараш љуброн талаб кард. 
Олимон њисоб кардаанд, ки бояд як 
метр хоки Чернобилро то 10 км гириф­
та, дар љойи дур резанд, ки ин миќдор 
хоки замин ќариб ба баландии кўњи 
Эверест (баландии ин кўњ 8848 м аст), 
баробар мешавад. Дар чунин масофае, 
ки нурњои радиоактивї таъсир карда­
аст, њељ чиз коштан мумкин нест. Он 
чизе, ки кошта мешавад, барои љисми 
зинда истеъмол карданашон хатарнок 
аст. Олимон њисоб кардаанд, ки то сад 
сол нурњои радиоактивї таъсирашро 
гум намекунад. 

Њоло неругоњњои њастаиро аз шањр­
њо дур месозанд. Баъди ду-се аср дар 
сайёраи Замин њамаи намудњои кан­
данињои фоиданок, аз љумла, ангишт, 
газ, нефт тамом мешавад ва инсоният 
рў ба уран меорад. Уран њангоми таќ­
симшавї ба 2.3 ∙ 104 кВт соат энергия 
људо мекунад, ки 1 гр уран ба сўхтани 
3 тонна ангишт баробар аст. 

Раљабалї САФАРОВ,
омўзгори физикаи МТМУ №124-и 

ноњияи Фирдавсї

     ЌОБИЛИЯТИ ЗЕЊНЇ

ЊАЛЛИ МАСЪАЛАЊО ДОИР БА ОЛИМПИАДА
Машѓулияти шонздањум (синфњои 8 ва 9) 

Омўзиши биология дар мактаб барои тарбияи њамаљонибаи хонанда-
гон имкониятњои васеъ фароњам меорад. Дар шароити Тољикистон ис-
тифодаи ин имкониятњо махсусан муњим аст, зеро иќтисодиёти кишвар 
бештар ба кишоварзї ва истифодаи захирањои табиї такя мекунад. 

Дар Тољикистон нахустин неругоњи бодї бо иќтидори 200 киловатт ба истифода дода мешавад.

МЕТОДИКА
Дар мањфиле, ки Хуршед андар шумори зарра-ст,
Худро бузург дидан шарти адаб набошад.

Њофизи Шерозї 

Омўзиши биотехнология муњим аст 
     ИЛМ ВА ИСТЕЊСОЛОТ

Дар баробари омўзиши био­
логия, шинос кардани хонандагон 
бо ањаммияти иќтисодии ин фан 
имкон медињад, ки онњо робитаи 
зичи илм ва истењсолотро дарк 
намоянд. Ин, аз як тараф, дониши 
иќтисодии онњоро зиёд мекунад ва 
аз тарафи дигар, шавќашонро ба 
фанни биология меафзояд.

Дар шароити Тољикистон 
баррасии масъалањои биотех­
нологияро метавон њангоми 
омўзиши мавзуъњои гуногун, аз 
љумла, бактерияњо, њайвонот, 
мубодилаи модда ва энергия, 
ѓадудњои дохилї ва асосњои си­
тология ба роњ монд. Масалан, 
дар мавзуи «Бактерияњо» мета­
вон наќши микроорганизмњоро 
дар истењсоли хамиртуруш, ви­

таминњо ва доруњо нишон дод. 
Дар Тољикистон истифодаи 
чунин мањсулот дар чорводорї 
ањаммияти калон дорад. Илова 
кардани витаминњо ва хамир­
туруш ба хўроки чорво боиси 
зиёдии вазн ва баланд шудани 
мањсулнокї мегардад. 

Њамчунин, истифодаи ило­
вањои биологї (премиксњо) ме­
тавонад харољоти истењсолотро 
кам намояд. Масалан, бо исти­
фодаи чунин иловањо афзоиши 
вазни њайвонот ва истењсоли 
шир зиёд мегардад, дар њоле ки 
хўрок сарфа мешавад. Ин барои 
хољагињои дењќонї ва фермерии 
Тољикистон муфид мебошад. 

Дар мавзуи «Хун ва гарди­
ши он» метавон мисоли интер­

феронро ёдрас кард. Пештар 
ин моддаро аз хуни инсон ме­
гирифтанд, ки хеле гарон буд. 
Имрўз бо истифода аз муњан­
дисии генетикї онро бо ёрии 
бактерияњо истењсол мекунанд. 
Ин мисол ба хонандагон нишон 
медињад, ки чї гуна технологи­
яњои муосир харољотро кам ва 
самаранокиро зиёд мекунанд.

Дар мавзуи «Мубодилаи 
модда ва энергия» метавон 
масъалаи норасоии сафеда ва 
аминокислотањоро баррасї 
кард. Дар Тољикистон, ки ќисми 
зиёди ањолї ба мањсулоти раста­
нигї такя мекунад, ѓанї гардон­
дани хўрок бо аминокислотањо 
метавонад сифати ѓизоро бењтар 
намояд ва харољотро кам кунад.

Истифодаи ферментњо дар 
саноати хўрокворї низ ањам­
мияти калон дорад. Масалан, 
дар нонпазї ва коркарди мева 
ферментњо сифати мањсулотро 

бењтар карда, муњлати нигоњ­
дории онро зиёд мекунанд. Ин 
барои корхонањои мањаллї им­
конияти бењтар намудани раќо­
батпазириро фароњам меорад.

Яке аз самтњои муњим барои 
Тољикистон истифодаи пар­
товњои кишоварзї мебошад. 
Пахол, пояи пахта ва дигар пар­
товњоро метавон бо усулњои био­
технологї ба хўроки чорво, ну­
рињо ва њатто биогаз табдил дод. 
Ин на танњо манбаи иловагии да­
ромад аст, балки ба њифзи муњити 
зист низ мусоидат мекунад.

Дар баробари ин, истењсо­
лоти биотехнологї бо як ќатор 
мушкилот рў ба рў мешавад. 
Аз љумла, масъалаи истифодаи 
оќилонаи об муњим аст. Гар­
чанде Тољикистон дорои за­

хирањои бойи об мебошад, ис­
тифодаи самараноки он зарур 
аст. Истифодаи такрории об 
ва тозакунии он метавонад ха­
рољотро кам ва муњити зистро 
њифз намояд. Инчунин, масъ­
алаи тозакунии партовњои газї 
ва сохтани технологияњои бе­
партов ањаммияти калон дорад.

Њангоми омўзиши биотех­
нология муњим аст, ки хонан­
дагон дарк кунанд: танњо дар 
сурати риояи даќиќи ќоидањои 
илмї ва технологї метавон на­
тиљањои дилхоњ ба даст овард. 
Барои ин мутахассисон бояд 
дониши амиќи илмї ва мала­
кањои амалї дошта бошанд.

Ниёзбибї АВЕЗОВА, 
омўзгори биологияи гимназияи 
«Нуриддин»-и шањри Душанбе

Мубтадо ва хабарро сараъзои љум­
ла меноманд, зеро онњо ду пояи бун­
ёдии љумларо ташкил медињанд. Аъ­
зои пайрав бештар бар эзоњи сараъзо 
хидмат мекунанд. Маънои граммати­
кии љумла-далолат намудан ба воќе­
ият, тасдиќ ё инкор намудан (муно­
сибати предикативї) бо ёрии хабар 
ифода меёбад, бинобар ин, имконоти 
њамаљониба шарњу эзоњ ёфтан ва ба 
худ тобеъ намудани аъзои пайрав дар 
хабар бештар аст. Мубтадо чунин са­
раъзоест, ки сараъзои дигар-хабарро 
ва аъзои пайравро ба худ тобеъ на­
муда, худ ба ягон аъзои дигар тобеъ 
намешавад. Дар љараёни таълими аъ­
зои љумла, чи дар синфи V ва чи дар 
синфи VIII, дар хонандагон бояд ќо­
билияти амиќу огоњона љавоб додан, 
пеш аз њама, ба саволи зерин: «Љумла 
аз љињати хел ва оњанги талаффуз чанд 
хел мешавад?» ба вуљуд оварда ша­
вад. Дар ин бобат бояд хонандагон аз 
шарњи муаллим фањмида бошанд, ки 
љумлањо аз љињати оњанги талаффуз: 
хабарї (њикоягї), саволї, амрї ва хи­
тобї мешаванд.

Дар барномаи забони тољикї ба­
рои синфњои V-XI ба таълими синтак­
сис (ибора ва љумла) дар синфи VIII 8 
соат муайян шудааст. Дар доираи ин 
8 соат ба шогирдон доир ба љумла ва 
хелњои љумла: хабарї (њикоягї), са­
волї, амрї ва хитобї маълумот додан 
таќозо мешавад.

Омўзгор метавонад барои таъли­
ми як соат дарси аввал намунаи наќ­
ша-конспектро чунин тањия кунад:

Мавзуъ: Љумлањои сода ва хелњои он
Барои самаранок ва бо њадаф гу­

заштани дарс муаллим бояд маќсади 
дарсро дуруст муайян кунад. 

Таљњизонидани дарс:
Дар айни замон дар мактаби миё­

на ба хонандагон таълим додани роњу 
усулњои нави таълим таќозо карда ме­
шавад, аз ин рў, омўзгорро зарур аст, 
ки нахуст дар тахтаи электронї мав­
зуи љумларо акс кунонад. Таљњизони­
дани синф бо наќшањо (таблитсањо) ва 
вараќчањои фардї ба маќсад мувофиќ 

аст.
Лањзаи ташкилии дарс. Мисли ди­

гар лањзањо муњим ба шумор меравад. 
Омўзгор агар хоњад, ки дарс хуб гуза­
рад, бояд аввал низоми синфро нигоњ 
дорад.

Баёни мавзуи нав. Хонандагон 
доир ба хелњои љумла аз рўйи маќ­
сади баён ва оњанги талаффуз, ки ба 
гурўњњои хабарї, саволї, амрї ва хи­
тобї људо карда шудаанд, аз курси 
муќаддимавии синтаксис, ки дар син­
фи V таълим дода шудааст, шиносанд, 
яъне, доир ба ин фасли синтаксис як 
андоза тасаввурот доранд. Чунончи, 
медонанд, ки ба воситаи љумлањои ха­
барї (њикоягї) дар бораи чизе, воќе­
аву њодисае хабар дода мешавад, ба 
воситаи љумлањои саволї аз касе чизе 
пурсида мешавад, ба воситаи љум­
лањои амрї амру фармон ва ё хоњи­
ше ба љо оварда мешавад, ба воситаи 
љумлањои хитобї њиссиёту њаяљони 
баланд ва ё изтиробангезе ифода кар­
да мешаванд. Хонандагон таърифњои 
як андоза содатари чунин навъи љум­
лањоро бо овардани мисолњо гуфта 
њам метавонанд. Аммо аз љињати илмї 
доир ба тарзи оњанги талаффузи чу­
нин љумлањо маълумоте дастрас карда 
нашудааст, ки ин нукта бояд дар асоси 
талаби барномаи синфи VIII ба онњо 
ташрењ дода шавад. Инчунин, хонан­
дагон доир ба љумлањои саволї љум­
лањоеро мисол меоваранд, ки оњанги 
пурсиш дар онњо танњо ба воситаи љо­
нишинњои саволї ифода ёфтаанду бас. 
Ба љуз ин, ба хонандагон усули ба љум­
лањои саволї табдил додани љумлањои 
њикоягї, амрї ва хитобї низ њанўз 
дастрас нест ва ин нукта бояд дар син­
фи VIII дар алоќамандї бо масъалаи 

задаи мантиќї њалли худро ёбад.
Инак, бо дарназардошти нуктањои 

фавќ, дар оѓоз дониши пешинаи хо­
нандагонро, бахусус, доир ба хели љум­
лањои сода марбут ба оњанги талаффу­
зу маќсади баён санљида, бояд таъкид 
карда шавад, ки акнун аз њамин дарс 
сар карда доир ба хусусиятњои чунин 
хели љумлањои забони тољикї, аз љум­
ла, дар бораи тарзи талаффузи онњо, 
роњњои дигари ифодаи пурсиш дар 
љумлањои саволї ва нињоят, дар бо­
раи тарзи ба љумлањои саволї табдил 
додани љумлањои њикоягї ва амриву 
хитобї низ маълумот хоњанд гирифт.

Лозим ба таъкид аст, ки бо вуљу­
ди асоси маълумотњоро доир ба љум­
лањои њикоягиву саволї ва амриву 
хитобї доро будани хонандагон, мо 
дар синфи VIII ба ин масъала бахши­
дани на камтар аз ду соати таълимиро 
тавсия мекунем. Дар дарси аввал, ки 
маълумот додан дар бораи љумлањои 
њикоягиву саволї дар мадди назар аст, 
пеш аз баёни мавзуъ барои мушоњида, 
тахминан, чунин ду гурўњи љумлањо 
(тавассути наќша ё слайд) намоиш 
дода мешавад, ки њар кадом бояд 3-4 
љумлаи ба њам алоќаманд (матн)-ро 
фаро гирифта бошад. Чунончи: 

а) Бањорон буд. Борон буд. Раъд 
гулдуррос мезад. Њељ кас садои тирро 
намешунавид.

б) Кї ба Асо телефон кард? Вай 
барои чї ба шањр меояд? Шумо Ни­
зомиддин Афандї? Чаро овозатон 
хаста? Касал шудед? Шамол хўрдед? 

Маънои грамматикии љумлаи сода 
аз муносибати аъзои он, маънои грам­
матикии љумлаи мураккаб аз муно­
сибати грамматикии љумлањои содаи 
таркибаш ташаккул меёбад.

Умумияти љумлањои содаи яктар­
киба, ки боиси дар як гурўњ муттањид 
гардидани онњо шудааст ва бо љум­
лањои дутаркиба грамматикиро таш­
кил медињанд, њамин аст, ки дар таш­
кили онњо аз сараъзои љумла танњо яке 
иштирок менамояд.

Ѓайр аз љумлаи унвонї дар њамаи 
љумлањои яктаркибаи дигар мубтадо 
иштирок намекунад ва хабари онњо бо 
феъл ифода мешавад. Ин њодисаи син­
таксисї бори дигар собит менамояд, 
ки маќоми феъл дар ташкили љумла 
ва ифодаи маъноњои зиёди модаливу 
иродавї басо калон буда, хабар асоси 
ифодакунандаи маънои предикативї 
мебошад.

Дар ташкили љумла наќши сараъ­
зо басо калон аст, вале сањми аъзои 
пайрав њам дар ин соња кам нест. Њоли 
замон, макон, сабаб, маќсад ва ѓай­
ра на танњо ба яке аз сараъзо, балки 
ба мундариљаи тамоми љумла алоќа­
манд шуда метавонад ва аз ин сабаб, 
як њиссаи структурии љумла ба шумор 
меравад. Бинобар ин, бо људо кардани 
њамаи аъзои љумла ба гурўњи мубтадо 
ва хабар таљзияи синтаксисї хотима 
намеёбад. Дар забон њодисаи ба аъзои 
пайрав тобеъ шудани аъзои пайрав 
низ маъмул аст.

Љумлањои сода баъзан хеле сер­
таркиб мешаванд: дар дохили љумла 
аъзои чида ва истисної, мухотаб, ка­
лимаву иборањои туфайлї омада ме­
тавонанд. Аъзои чида, ки як маркази 
предикативї доранд, љумлањои содаро 
ба мураккаб табдил намедињанд. Ха­
барњои чида ба як мубтадо муноси­
бати якхелаи маъної ва грамматикї 
дошта, як маркази предикативї њисоб 
меёбанд.

Омўзгор фикру мулоњизањои хо­
нандагонро љамъбаст намуда, бори 
дигар таъкид мекунад, ки хабар са­
раъзои љумла буда, амалу њолат ва 
аломатро дар шахсу шумора ва за­
моне ба мубтадо фањмонида, ба са­
волњои чї кор мекунад?, чї мешавад?, 
чї шуд?, чї хел аст?, кист?, чист? љавоб 
мешавад ва дар љумла ба воситаи феъл 
ифода меёбад.

Баъди тањлили мисолњои љадвал 
муаллим диќќати шогирдонро ба су­
поришњои китоб љалб менамояд.

Хонандагон супоришњои 1, 2, 3, 
4-ро аз китоби дарсї (сањ.42-44) хонда, 
савол гузошта, љумлањояшро муайян 
мекунанд. Пас аз муњокимаи ду машќ 
муаллим дарсро љамъбаст менамояд.

Маърифат МИРЗОЕВА, 
муовини директор оид

ба таълими МТМУ №10-и 
ноњияи Варзоб 

     БА ПЕШВОЗИ МАШВАРАТЊОИ АВГУСТЇ

Дар сохтани љумла ва ифо-
даи фикр сањми њамаи аъзои љум-

ла баробар нест. Маънои грамма-
тикии љумла, муносибати асосии 
љумла бо ёрии хабар ва мубтадо 
ифода меёбанд, бинобар ин, субъ-
ект ва предикат ду пояи асосии 
сохтори љумла њисоб мешавад. 
Аъзои дигари љумла бар эзоњи сар
аъзо: мубтадо, хабар ва бар эзоњи 
њамдигар хидмат мекунанд.

Таълими љумлањои сода ва хелњои онТаълими љумлањои сода ва хелњои он

Иќтидори Тољикистон дар Форуми глобалии энергетикї дар шањри Вашингтон муаррифї гардид.

МАЪНАВИЯТ
Худписандони нописандида
Мўи афзуниянд дар дида.

Абдурањмони Љомї 

    БА ИФТИХОРИ 85-СОЛАГИИ ШОИРИ ХАЛЌИИ ТОЉИКИСТОН ЛОИЌ ШЕРАЛЇ

Ман дарсњоямро дар синфњои ёздањум доир ба фаъ­
олияти адабї ва зиндагиномаи устод Улуѓзода чунин 
ташкил менамоям. Мисолу масъалањоро оид ба њаёт ва 
зиндагии нависанда тартиб дода, дар лањзањои пурсиш, 
кори мустаќилона ва санљиширо истифода мебарам, ки 
онњо дониши хонандагонро дар ин мавзуъ пурра мена­
моянд. Дар ин замина, малакаю мањорати масъалањал­
кунии хонандагон инкишоф ёфта, вобастагии байни 
фанњоро дуруст эњсос менамоянд.

Намунаи мисолу масъалањо чунин аст:
Агар дар фунуксияњои ∫(Х) = x3 + 9x2 + х + 1 ва д(х) = 

x3  + x2 + 9х + 2 ; ∫(10), д/(0), д(0)-ро муайян намуда, наќ­
шаро дуруст пур намоед ва ном, рўз, моњу соли тавал­
луди нависандаро пайдо кунед, раќамњои дар сатрбуда 
љойи њарфњоро дар алифбои тољикї нишон медињад.

∂(о) ®(0) ѓ(0) 22 19 23 11 17

Љавоб 2.09.1911. Сотим
Сотим Улуѓзода Дорулмуаллимини тољикї дар 

шањри Тошкандро хатм карда буд. Соли донишљў шу­
дани ўро аз ќиммати ифодаи зерин ёбед.

25.23.5 + 32. (92 + 19) + 52
 Љавоб: 1925

Решаи муодилаи 5 ∙ 2х = 80 дар Дорулмуаллимин 
чанд сол тањсил кардани Улуѓзодаро нишон медињад. 
Онро ёбед.

Љавоб: (4сол)
Солеро, ки нависанда Дорулмуаллиминро хатм на­

муд, аз ќиммати ∫(10)-ки ∫(х) = 6х3 + 5х2 + 29х ёфта ме­
тавонед.

Љавоб: С (1929)
Соли ба шањри Душанбе омадани Улуѓзодаро аз 

ќиммати ∫(10)-ки ∫(х) = 6х3 + 5х2 + 30х муайян карда ме­
тавонед.

Љавоб: (соли 1930)
Аз решаи муодилаи √х + 563` = 50 ва √у + 81` = 45 

дар вазифаи котиби масъули Иттифоќи нависандагони 
Тољикистон фаъолият намудани нависандаро чї тавр 
пайдо кардан мумкин аст? 

Љавоб: 1934-1937
Устод Улуѓзода якчанд сол раиси Иттифоќи нави­

сандагони Тољикистон шуда, адои вазифа намудааст. 
Он солњоро баъди њалли системаи муодилањои зерин 
меёбед.

х + у = 3890,
у – х = 2

Љавоб: (1944-1946)
Аз њалли системаи муодилањо солњои таълифи ро­

мани «Восеъ» ва «Субњи љавонии мо»-ро пайдо намо­
ед. 

х – у = 13
х + у = 3921

Љавоб: 1967, 1954
Сотим Улуѓзода дар Љанги Бузурги Ватанї низ 

иштирок кардааст. Солњои дар фронт будани ўро аз 
њалли системаи муодилањои зерин ёбед.

2х – 2у = 6
х + у = 3885

Љавоб: 1941-1944
Ќиммати ифодаи  6 log 232 + 3  аз чанд боб иборат 

будани романи «Восеъ»-ро нишон медињад. Онро ёбед.
Љавоб: (33)

Устод асарњои сањнавии бисёре низ офаридааст, ки 
онњо намунаи бењтарини драматургияи тољик мебо­
шанд. 

Решаи муодилаи (х,(х) + х,(хх))
0.2

 = 100 миќдори 

драмањои офаридаи устодро нишон медињад. Онро 
ёбед.

Љавоб (9)
С. Улуѓзода очерку њикояњое эљод кардааст, ки 

онњо дар роњи илмдўстї, донишандўзї ва ватандўстии 
љавонон наќши муњим мебозанд. Миќдори онњо пас 
аз њисоб намудани ќимати ифодаи 6log3√3 + 2 маълум 
мегардад. 

Љавоб: 5

М. ЉУМЪАЕВ, 
омўзгори МТМУ №40-и шањри Истаравшан

Аз солњои 70-уми асри гузаш
та то ба имрўз дар арсаи адабиёт 
ашъори безаволи шоири ширинка-
лом Лоиќ Шералї ќалби њазорон 
шефтагонашро тасхир кардааст. 
Шеъри ў пайвандгари ќалбњо буда, 
риштањои гусастаи адабиёти 
дирўзро ба имрўз ва имрўзро ба 
фардо мепайвандад. Ваќте ки осо-
ри шоирро мутолиа менамої, ба 
жарфнои андешањо фурў рафта, 
дармеёбї, ки онњо дарду ѓаму шо-
дию нишот ва мењру муњаббатро 
баён менамоянд. 

Ёдам меояд, ки миёнаи солњои 
80-уми ќарни гузашта китоби «Оф­
тобборон»-и устод нашр гардид, 
зуд ба фурўш рафт. Њарчанд коф­
там, пайдо накардам. Гузорам ба 
гўшаи дури шањри Хуљанд афтод 
ва маѓозаи китобфурўширо дидам. 
Бо умед чашм ба рафи китобњо да­
вондам ва «Офтобборон»-ро љўё 
шудам. Фурўшанда маро ноумед 
нагардонд, китоби устодро дод, 
аммо бо сарбории китоби шоири 
дигар. Пурсидам; «Ин китоб барои 
чї?» Гуфт: «Инро (манзур китоби 
сарборї) ба кї фурўшам?».

Ман ба хотири китоби устод 
онро низ харидам.

Ана чунин буду чунин њаст 
мањбубияти устод Лоиќ.

Мавзуи эљодиёти устоди таво­
но басо фарох аст: ишќ, тозагии 
забони тољикї, хоки муќаддаси 
Ватан, рисолати инсон, мазамма­
ти хўи ѓуломї... 

Мо дар ин љо танњо сари ки­
тоби охирини устод «Фарёди бе­
фарёдрас» баъзе бардоштњои хеш­
ро иброз медорем. Китоб соли 
1997 ба нашр расидааст. Ба анде­
шаи инљониб, «Фарёди бефарёд­
рас» бењтарин китоби ашъори 
устод аст, ки дар адабиёти тољик 
барои расидан ба вањдати миллї 

тавлид гадидааст:
Бидењ, косагул, оби ангури мо,
Ки наздик созад рањи дури мо.
Бидењ соќї, он май, ки мун мо 

шавем,
Њама дар такопўи фардо 

шавем.
Зи њар љо биёему якљо шавем,
Њама ќатрањоему дарё шавем. 

(«Соќиномаи имрўзин»).
Воќеан, дар айёми љанги 

шањрвандї орзуи њар яки мо вањ­
дати миллї буд. Љамъи миллати 
порагашта орзуи ягонаи шоир 
буд. 

Орзуи шоир – вањдату якпор­
чагии Ватан замоне љомаи амал 
пўшид, ки Созишномаи умумии 
истиќрори сулњ ва ризоияти мил­
лї ба имзо расид ва шодии шоир­
ро интињо набуд:

Рањми Парвардигори мо омад, 
Нури њаќ бар диёри мо омад.
Љанги бунёдсўзи мо бигзашт, 
Сулњи бунёдкори мо омад. 

Ин роњ – расидан ба вањдату 
якпорчагии Ватани азиз кори басо 
мушкил буд. Бахшидани гуноњи 
якдигар, дасти дўстї дароз кардан 
ба њамдигар аз инсон тањаммул, 
бурдборї, азхудгузариро таќозо 
мекард. Азхудгузарињо ба хоти­
ри баќои миллат, сина сипаркар­
данњои Сарвари давлат муњта­
рам Эмомалї Рањмон истиќлоли 
воќеиро насиби миллати тољик 
гардонд:

Хуљаста бошадо, иќболи тољик! 
Ба парвози навин шањболи тољик! 
Гар истиќлолаш истиќбол дорад, 
Њумоюн бод истиќлоли тољик!
Шеъри Лоиќ тирукамони баъ­

ди боронњост. Рангњои зебои ти­
рукамон дурахши шеъри устод 
Лоиќро ба ёд меорад. 

Шарифи ШАРИФЗОД
омўзгори МТМУ №1-и 

ноњияи Кўњистони Мастчоњ, 
Аълочии маориф ва илми 

Љумњурии Тољикистон

Дар пањнои адабиёт на њамаи шоиронро муяссар 
гаштааст, ки дар аксар жанрњои назм асар офаридаву 
ба комёбї расанд. Дар ин миён ба устод Лоиќ даст 
дода, ки дар чандин жанри шеърї осори љолибу мон­
дагор офарида, адабиёти тољикро боз њам фарогир­
тару ѓанї ва рангину муњтавоманд созад. Дар эљо­
диёти устод Лоиќ ѓазалу рубоию дубайтї ва ашъори 
маъмулї (чањорпорањову маснавигунањо...) мавќеи 
барљаста доранд. Устод чанде аз жанрњои шеъриро 
эњё кард ва онњоро аз лињози мазмуну мундариља 
такмил бахшид. Ба шарофати кўшишњои бобарори 
устод, аз љумла, жанри дерини адабиёти тољик – ѓа­
зал аз нав фаъол гашт ва ѓазалњои хеле пурмаъно 
офарида шуданд. Муњимтар аз њама, собит гашт, ки 
њељ жанри адабї куњнаву ба руњияву талаботи замон 
носозгор намешавад, балки дар њама њолат наќши 
асосиро истеъдоди шоир ва сатњи њунару тавоноии 
адабии ў мебозад. Хушбахтона, мероси адабии 
устод Лоиќ хеле ѓанию рангин ва гуногунжанр аст. 
Як ќисмати осори устодро суханрезањои ў ташкил 
медињанд. Устод як силсила байтњои алоњидаашро 
«Суханрезањо» номидааст, ки дар мавзуъњои гуно­
гун гуфта шудаанд. Аксари онњо бори гарони маъ­
нї мекашанд, хеле њадафгиру муассиранду иртиботи 
ќавї бо воќеият, бо рухдодњои замон ва бо бардошту 
мушоњидаву хулосањои шоир доранд. Љанбаи пан­
дуахлоќии суханрезањои устод хеле љолибу баланд 
мебошад. Ин гуна навиштањои шоир одамонро ба 
хушахлоќию хушнињодї, сабру тањаммул, гуфтору 
рафтори нек, дўстию рафоќат, дастгири вомондагон 
будан, ишќу муњаббат варзидан, донистани ќадри 
ваќт, эњтироми волидон, њазар кардан аз кирдори 
ношоиста, арљгузорї ба муќаддасоти миллат, пос 
доштани забони модарї, андешаи нек кардан, ба 
эњтиёљмандон дасти мадад расондан, шукргузорї аз 
неъматњои њаёт, шоду масрур зистан, аз нобарориву 
шикастњо руњафтода нашудан, доимо хушбин будан, 
ба илму дониш гаравидан, дил ба даст овардан, њам­
нафасию њамдамї бо мардум... даъват менамоянд ва 
хеле табиию дилчаспанд.

Бингаред, чї ќадар шукргузорона ва њикматбор 
аст яке аз аввалин байтњои ин силсила:

Бешу ками олам одати дерин аст,
Кам бошаду ѓам набошад, иќбол ин аст.

Воќеан, бунёди зиндагии шоиста тани сињат аст 
ва гуфтаи халќист, ки «бехи давлат – тани сињат». 
Зиндагии дур аз ѓаму андуњ ва шукргузорона доштан 
барои њар шахс саодати зиндагист.

Дар байти зерин ифтихори миллї хеле самимї 
ифода ёфтааст, ба тариќи таманно:

Бе соѓару май чу мо касе маст мабод,
Сарњои баланди тољикон паст мабод!

Њамдами якдигар будан ва ба ќадри њамдигар 
расидану аз суњбати њам бањра бардоштан маънии 
ѓанимат донистани умри гузаронро дорад:

Бо њамнафасе агар кашї як нафасе,
Дар як нафасе ба ќадри дунё бирасї.

Теъдоди зиёди суханрезањои устод ба яке аз мав­
зуъњои љовидонии адабиёт – ишќу муњаббат бахшида 
шудаанд ва хеле хушоњангу дилошўбу равону сами­
миянд. Чанд мисол: 

Овози ту дар кўњу даман мепечад,
Зулфони ту дар гардани ман мепечад.

***
Бо ёди ту рўзњои ман бегањ шуд,
Бе зулфи дарозат умри ман кўтањ шуд.

***
Эй кош, зи ишќи ёри хушќад мирам,
Дар сояи давлати муњаббат мирам.

Бояд гуфт, ки аксар суханрезањои устод Лоиќ 
оњанги халќї доранд ва ба байтњои фолклорї хеле 
наздиканд. Аз ин рў, зуд тасхири дилњо мекунанд, 
маќбули хонанда мешаванд ва беихтиёр дар зењнњо 
менишинанд. Ин боз як далели забондони мумтоз ва 
шоири ќудратманд будани устод Лоиќ мебошад. Аз 
тарафи дигар, дар суханрезањои шоир санъати сухан, 
тавонмандињои забони тољикї дар сатњи баланд ва 
басо моњирона истифода шудааст. Аз ин лињоз, овар­
дани як суханрезаи машњури устод айни муддаост:

Шоирї ѓояти ќудрат будаст,
Адабиёт абадият будаст.

Ин байт бозгўи он аст, ки аслан њар як суханрезаи 
устод, ки хоксорона чунин номгузорї шудааст, маъ­
нои як шеъру ѓазали комилро дорад. 

Шоњида МУКАММАЛЗОДА,
омўзгори калони Коллељи омўзгории 

шањри Панљакент

          БА ОЗМУНИ «УЛУЃЗОДА - ТАБЛИЃГАРИ ОРМОНЊОИ МИЛЛЇ»

Шинохти рўзгори адиб Шинохти рўзгори адиб 
тавассути раќамњотавассути раќамњо

Соли равон 115-солагии Нависандаи халќии Тољикис
тон, барандаи Љоизаи давлатии ба номи Абуабдуллоњи 
Рўдакї Сотим Улуѓзода љашн гирифта мешавад. Бино-
бар ин, ба ин муносибат дар муассисањои таълимї чора-
бинињои гуногун баргузор мегарданд. 

Њама ќатрањоему дарё шавемЊама ќатрањоему дарё шавем

Суханрезањои устод Лоиќ

Ба истиќболи 35-солагии Истиќлоли давлатї дар шањри Панљакент 1076 иншоот сохта ба истифода дода шуд.

ШАРАФМАНДОН
Макун гарданфарозї, то насозад дањр помолат,
Ки най охир зи љурми саркашињо бурё гардад.

Абдурањмони Љомї 

Барно Ашўрова баъди хатми До-
нишгоњи давлатии Тољикистон дар 
мактаби миёнаи раќами 54-и шањри 
Душанбе фаъолияти омўзгориро оѓоз 
бахшид. Бори аввал ман муаллимаро 
зимни њамкорї дар татбиќи лоињаи 
«Тарзи њаёти солим» дар шањри Исфа-
ра шинохта, дар рў ба рўям як мута-
хассиси варзидаи соњаи маориф, бонуи 
донишманду моњирро дида, шукргузор 
шуда будам аз чунин шиносої. То он 
ваќт Барно Ашўроваро ѓоибона ме-
шинохтам ва дар бораи љасорат ва 
матонаташон ќиссањои зиёд шунида 
будам. Муаллима аз авввалин занњои 
шањри Исфара, дењаи Ворух буданд, 
ки барои тањсил ба пойтахти кишвар 
– ба шањри Душанбе омада, дар баро-
бари омўзишу тањсил сањми хешро 
дар корњои љамъиятї ва рушди соњаи 
маориф гузоштаанд. Ману муаллима 
дар хусуси аксар масоил њамназар бу-
дем ва ин умумият моро наздик мена-
муд, чун њарду дар дењањои дурдасти 
кишвар ба воя расида, масоили тањси-
ли духтарон ва шуѓли занони русторо 
хуб медонистем ва дарк менамудем, 
ки барои ба маќсад расидани як духта-
ри дењотї монеањои зиёде мављуданд. 
Бардошти нигоњ, баррасї ва ќазовати 
патриархарии сокинони дења нисбат 
ба фаъолияти занони дењот осон на-
буда, иродаи ќавї, далерї, матонати 
гурдофаридї зарур аст, то ба дараљаи 
муваффаќияти Барно Ашўрова расид. 

27 марти соли 2007 мо, корман­
дони соњаи маорифро суханронии 
Президенти Љумњурии Тољикистон 
муњтарам Эмомалї Рањмон дар бо­
бати маќоми омўзгор дар љомеа басо 
руњбаланд намуда буд. Дар Паём 
Пешвои миллат зикр карда буданд: 
«Мањз омўзгорони соњибмаърифату 
бофарњанг, устодони донишманду 
ватанпараст савияи таълиму дони­
ши хонандагонро баланд бардошта, 
онњоро ба забондонї, илмомўзї ва 
худшиносиву љањоншиносї рањна­
мої карда метавонанд». Бешак, ин 
суханњои тиллоии Сарвари давлат 
ба унвони омўзгороне, чун муалли­
ма Барно Ашўрова рабт доштанд. 
Бо тадбирњои хирадмандона ва дур­
бинонаи Асосгузори сулњу вањдати 
миллї – Пешвои миллат, Президенти 
кишвар муњтарам Эмомалї Рањмон 
ва татбиќи сиёсати гендерї дар Тољи­
кистони соњибистиќлол банда ваки­
ли Маљлиси намояндагони Маљлиси 
Олї интихоб шудам ва марњалаи хуб 
барои њамкорї бо Барно Ашўрова ва 
Донишгоњи байналмилалии забонњои 
хориљии Тољикистон ба номи Сотим 
Улуѓзода оѓоз ёфт. Дар ин росто, 
воќеан, муаллимаи азиз чун устод 
дар фаъолияти илмиву таълимии ман 
роњбалад буданд. Барно Ашўрова 
дар донишгоњ аз собиќадорон ва фаъ­
олтарин устодон мањсуб меёфтанд. 

Воќеан, сифатњои њамидаи инсонї 
– хушахлоќї, мењнатдўстї, масъ­
улиятшиносї, сермањсулї, муносиба­
ти хуб бо њамкорон, самимият бо до­
нишљўён муаллимаро соњибэњтиром 
намудааст. Бо њама корафтодагон 
њамеша пазироии хубу чењраи кушо­
да доранд ва то имконият ба кумака­
шон мешитобанд. Аксар кормандони 
донишгоњ муаллимаро устоди хеш 
мењисобанд, зеро дар рушди фаъоли­
яти илмиву методї ва таълимї мас­
лињатњои беѓаразона медињанд. 

Барно Ашўрова бо сари баланд ва 
ифтихору шарафмандї аз рўзњои гу­
зашта, аз кору пайкори хеш ёд меку­
нанд, шояд ба назари бархе ин кори 
сањле бошад, вале танњо омўзгор 
дарк менамояд, ки ин пайроњаи нан­
гу номус чї ќадар талошу изтироб ва 
љонфидоињоро талаб менамояд, то ба 

истгоњи муваф­
фаќият бирасї! 

М у а л л и м ї 
«ишќ» ва «оши­
ќї» аст ва ги­
рењи кори азими 
таълиму тарбия, 
ки корест мон­
дагор, ба дасти 
пурэъљози омўз­
горон кушода 
мешавад. Розу асрори ин касбро му­
аллима Барно Ашўрова шарњ дода 
метавонанд. Муаллима аз он омўзго­
рони серталабу соњибмаромеанд, ки 
њамвора дар њалќаи шогирдон ќарор 
дошта, садои дили онњоро гўш ме­
дињанд ва кўшиш менамоянд ба онњо 
кумаке намоянд. Ин гуна сифатњои 
њамидаро танњо омўзгори асилу ѓам­
хор ва дилсўзи касби худ дошта ме­
тавонад. Ба шогирди хеш љойгоњи 
фарзандиро дода, мањз ба шогирдон 
«бачаљон» гуфта мурољиат кардана­
шон роњи муваффаќияти илму фано­
вариро ба рўйи њар як донишљў меку­
шояд. Њазорњо шогирд, ќабл аз њама, 
мањз аз мењрубонї, пасон аз тадриси 
муаллима комрон гаштаанд. 

Имрўзњо шогирдони муаллима 
дар тамоми соњањои хољагии халќи 
кишвар ва берун аз он фаъолияти 
бенуќсон доранд. Њанўз њам агар бо 
муаллимаи азиз вохўред ва суњбат 
ороед, аз мавзуи илму донишу шо­
гирдони хеш зиёдтар аз вазъи сало­
матиашон сухан мекунанд. Инсонњое 
вуљуд доранд, ки бо сухани хеш дига­
ронро њам монанди худ собитќадам, 
фарњангдўст, амиќандеш мекунанд, 
оламро ба назари дигарњо бо рангњои 
гуногун љило дода метавонанд, усто­
ди мо аз њамин љумлаанд. 

Ваќте ќисса аз чунин ашхосе, ки 
дар коргоњ ва фаъолияти иљтимої 
намунаи ибратанд, меравад, бархе бо 
кунљковї аз њаёти хонаводагии шах­
си мухотаб суол мекунанд. Ба ин суо­
лот бо суол бояд посух дод: магар як 
боѓбони мумтозе, ки тафриќа байни 
нињолону гулбуттањо намегузорад ва 
њадафаш рушд, сабзишу нуму ва обо­
дии Ватан аст, метавонад гулистони 
хонаи худро дар њоли ѓайримувозї 
ќарор дињад? Муаллимае, ки барои 
парвариши шогирдон љонфидої ме­
кунад, магар метавонад муќаддасоти 
хонаводагиро нодида гирад ва дар 
тарбияи љигарбандони хеш сањлан­
горї намояд? На, њаргиз на! Баръакс, 
тамоми љањду талоши худро барои 
тарбияи комили фарзандон мебах­
шад. Онњоро бањравар аз ахлоќу 
одоби улгу ва огоњ аз њувият, фарњан­
гу забони миллї тарбия менамояд. 
Имрўз чор нињоли боѓи муњаббати 
муаллима парваришкарда бо дони­
шу зењнияти расо ва зањмату мењнати 
њалол ва рафтори њамида дар дилу 
дидаи мардум маъво доранд. Фар­
зандони наку на танњо чењраи зебои 
модарро ба ирс гирифтаанд, балки 
донишмандї, мењрубонї, хоксорї ва 
кордониву масъулиятшиносиро аз 
модар омўхтаанд.

Муаллима Барно Ашўрова бо як 
неруву љасорати ба худ хос ба ќалби 
њазорон шогирдони дигар нури маъ­
рифат меафкананд ва дар роњи зин­
дагї рисолати роњбаладиро идома 
медињанд. Мо ба ин бонуи боназо­
кату бомалоњат, наљибу некусияр ва 
соњибмаќом офиятмандиву муваф­
фаќияти бештар орзу дорем.

Љавњарї Муљибахон ОДИЛ, 
раиси кумитаи Маљлиси 

намояндагони Маљлиси Олї оид 
ба масъалањои иљтимої, оила 

ва њифзи саломатї, узви ИНТ 

Омўзгорон низ имконияту шароити за­
мони Истиќлоли давлатиро ќадр карда, дар 
роњи тарбияи насли наврас фидокорона 
зањмат мекашанд. Яке аз чунин омўзгорон 
Ќамар Мирзоев мебошад, ки бо фаъолияти 
зиёда аз чилсолаи худ дар соњаи маорифи 
кишвар сањми арзанда гузоштааст.

Ќамар Мирзоев 18 майи соли 1962 дар 
дењаи Зуманди ноњияи Варзоб таваллуд 
шудааст. Ў хатмкардаи Донишгоњи давла­
тии омўзгории Тољикистон ба номи Сад­
риддин Айнї (соли 1985) буда, њоло дар му­
ассисаи тањсилоти миёнаи умумии №11-и
ноњияи Варзоб ба њайси омўзгори технологи­
яи мењнат фаъолият мекунад. 

Ў соли 2024 њамчун бењтарин омўзгори 
технологияи мењнат дар ноњияи Варзоб эъ­
тироф гардида буд. Барои омўзиши таљри­
баи пешќадами ў дар Донишкадаи љумњу­
риявии такмили ихтисос ва бозомўзии 
кормандони соњаи маориф љузвдони мах­
суси њуљљатњо тањия гардида, наќшањои 
таълимї ва мавзуї, конспектњои дарсњои 
кушод, маърўзањо, маводи баромадњо дар 
љаласањои шуроњои омўзгорї, иттињодия­
њои методї, конференсияњои илмї-амалї, 
дастурњои методї, маводи дидактикї, жур­
налњои синфї ва дигар њуљљатњои марбут 
ба фаъолияти омўзгор мавриди омўзиш ва 
тањлил ќарор дода шуданд.

Кабинети технологияи мењнат, ки тањти 
роњбарии ў фаъолият менамояд, намунаи 
муњити воќеии касбомўзї мебошад. Њуљраи 
таълимї тозаву озода буда, бо аёниятњои 
гуногуни диќќатљалбкунанда, намунањои 
њунарњои мардумї, асбобњои таълимї, су­
робњои воситањои техникї ва воситањои за­
рурии омўзиш муљањњаз гардонида шудааст. 
Дар он љо намунањои гулдўзї, зардўзї, њу­
нарњои дастї, бозичањои миллї, корњои эљо­
дии хонандагон ва дигар мањсули фаъолияти 
шогирдон ба намоиш гузошта шудаанд.

Дар деворњои кабинет шиору овезањо ва 
лавњањои тавсиявии бехатарї оид ба ањамми­
яти касбу њунаромўзї, расму аксњои гуногуни 
марбут ба њунарњои мардумї ва маводи таъ­
лимї љой дода шудаанд. 

Ќамар Мирзоев аз дастовардњои шо­
гирдонаш ифтихор менамояд. Ба гуфтаи ў, 
аксари хонандагон ба касбу њунаромўзї та­
ваљљуњи зиёд дошта, дар озмунњои гуногуни 
сатњи мактабї, ноњиявї ва љумњуриявї фаъ­
олона иштирок мекунанд. Бисёре аз онњо 
соњиби љойњои намоён гардидаанд. Бешак, 
ин дастовардњо натиљаи мењнати пайваста ва 

фаъолияти самараноки омўзгор мебошанд.
Мирзоев муаллифи дањњо тавсияи методї 

ва маќолањои илмию методї буда, пайваста 
дар масъалањои такмили раванди таълим ва 
тарбия фаъолона иштирок мекунад. Инчу­
нин, ў дастури таълимии «Касбу њунарњои 
миллї»-ро барои машѓулиятњои фанни тех­
нологияи мењнат тањия намудааст, ки барои 
марказњои таълимии калонсолон низ ањам­
мияти калон дорад.

Мавсуф њамчун омўзгори соњибтаљриба, 
дар баробари фаъолияти таълимї, ба корњои 
ташкилї ва методї низ таваљљуњи хосса зоњир 
менамояд. Айни замон ў роњбарии иттињоди­
яи методии омўзгорони технологияи мењнати 
ноњияи Варзобро ба уњда дошта, барои ба­

ланд бардоштани сатњи касбии омўзгорони 
љавон сањми арзанда мегузорад.

Дар доираи фаъолияти иттињодияи ме­
тодї ў мунтазам дарсњои кушод, машва­
ратњои методї, семинарњо ва мубодилаи 
таљрибаро ташкил намуда, омўзгоронро бо 
дастовардњои навтарини илми педагогика, 
методикаи таълим ва технологияњои муосири 
омўзиш шинос менамояд. 

Дар натиљаи чунин фаъолияти пурса­
мар, шогирдони собиќи ў имрўз дар муасси­
сањои гуногуни таълимии љумњурї фаъолият 
намуда, њамчун мутахассисони соњибкасб 
шинохта шудаанд. Бисёре аз онњо робитаи 
худро бо устод нигоњ дошта, барои гириф­
тани маслињату машваратњои касбї њамеша 
ба ў мурољиат менамоянд. Истифодаи васеи 
усулњои фаъоли таълим, ташкили машѓули­
ятњои амалї, љорї намудани унсурњои техно­
логияњои муосири омўзиш ва таваљљуњи до­
имї ба рушди мањорати касбии хонандагон 
аз омилњои асосии муваффаќияти ў ба њисоб 
мераванд.

Омўзиш ва тарѓиби таљрибаи пешќа­
дами омўзгори технологияи мењнати му­
ассисаи тањсилоти миёнаи умумии №11-и 
ноњияи Варзоб Ќамар Мирзоев барои 
иштирокчиёни курсњои такмили ихтисос, 
омўзгорони љавон ва кулли омўзгорони 
технологияи мењнат ањаммияти назариявї 
ва амалї дорад. Фаъолияти бисёрсолаи ў 
намунаи ибрат буда, нишон медињад, ки 
мењнати содиќона, љустуљўи доимии роњњои 
нави таълим ва муњаббат ба касби омўзгорї 
метавонанд ба натиљањои назаррас оварда 
расонад. Таљрибаи чунин омўзгорон бояд 
омўхта, дастгирї ва тарѓиб карда шавад, 
зеро онњо дар тарбияи насли соњибмаъри­
фату ватандўст ва њунарманд сањми арзанда 
мегузоранд.

Љасури ЌИЁМИДДИН, 
«Омўзгор»

     ОЛИМОНИ МО      ЧЕЊРА

     ОМЎЗИШ

МАСЪУЛИЯТШИНОС
Имрўз бо шарофати соњиб

истиќлолии мамлакат маќоми 
омўзгор ва маориф беш аз пеш 
афзудааст. Пешвои миллат аз 
рўзњои нахустини фаъолияташон 
ба рушди соњаи маориф ањаммия-
ти аввалиндараља дода, барои ис-
лоњоти куллии ин соњаи таќдирсо-
зи миллат шароиту имкониятњои 
мусоид фароњам оварданд.

Соњибтаљрибаю соњибэњтиром

Китоб муњимтарин сарчашмаи до­
ниш ва маърифат ба шумор рафта, ча­
роѓи роњнамоест, ки инсонро аз торикї 
ба сўйи равшании дониш њидоят меку­
над. Дар асри технология ва зењни сунъї 
мавќеи китоб боз њам баланд шуда, воси­
таи асосии омўзиш, тарбия ва ташаккули 
инсон мебошад.

Ваќте инсон китоб мехонад, дониш ва 
љањонбиниаш такмил ёфта, роњи њалли 
мушкилотро зудтар дармеёбад. 

Бо мурури замон ў тарзи дуруст, ра­
вон сухан гуфтанро аз худ мекунад. Ќо­
билияти баён кардани фикр калиди му­
ваффаќият дар кору зиндагї мебошад. 

Омўзиши асарњои бадеї мењру шафќат, 
адолат, садоќат ва масъулиятшиносиро 
омўзонда, касро инсондўст, ватандўст ва 
бофарњанг мегардонад.

Имрўз шабакањои иљтимої ваќти зиё­
ди иддае аз љавононро гирифтаанд. Агар 
љавонон ба љойи истифодаи бештари те­
лефон ба китоб рў оваранд, сатњи дониш, 
фарњанг ва тафаккури онњо ташаккул 
меёбад. 

«Хонае, ки дар он китоб нест, мисли 
љисмест бе руњ»-мегуфт Ситсерон. Пас, 
биёед, хона ва ќалби худро бо китоб му­
наввар созем. 

Шарифљон АБДУЌУЛОВ,
донишљўйи курси 3-юми факултети 

журналистикаи ДМТ

Чароѓи роњнамо

Тољикистон ва Латвия њамкориро дар соњаи инноватсия ва технологияњои раќамї густариш медињанд.

     ЧАШМАНДОЗ

РАВЗАНА
Машав ѓарраи њусни гуфтори хеш,
Назар кун, ки чун аст кирдори хеш!

Абдурањмони Љомї 

Покистон
Низоми маорифи Покистон бештар ба низоми 

таълимии Британия такя намудааст. Тањсил аз зи­
наи томактабї оѓоз ёфта, баъдан ба ибтидої, ми­
ёна ва тањсилоти олї мегузарад. Давраи ибтидої 
одатан панљ солро дар бар гирифта, пас аз он тањ­
сил дар зинаи миёна оѓоз мешавад. Баъди хатми 
синфи 10 хонандагон имтињони давлатї супори­
да, соњиби шањодатномаи хатм мешаванд. 

Дар мактабњо бештари машѓулиятњо бо за­
бонњои урду ва англисї гузаронида мешаванд. 
Дар кишвар њам мактабњои давлатї ва њам хусусї 
фаъолият мекунанд. 

Багама
Тањсилоти томактабї дар Багама барои омо­

да кардани кўдакон ба мактаби ибтидої пешбинї 
шудааст ва одатан кўдакони то 5-сола дар ин зина 
тањсил мекунанд. Марњалаи томактабї асосан аз 
боѓчањо ва марказњои пешазмактабї иборат мебо­
шад. Дар ин зина ба омўзиши расмї камтар ва ба 
рушди нутќ, муошират, бозї, малакањои иљтимої 
ва омодагї ба хондану навиштан бештар диќќат 
дода мешавад. Дар бисёр муассисањо кўдакон 
тавассути бозї, мусиќї, расмкашї, фаъолиятњои 
љисмонї ва корњои гурўњї таълим мегиранд. 

Свазиленд (Эсватини) 
Свазиленд дар Африќои Љанубї љойгир буда, 

аз соли 2018 расман Эсватини ном бурда меша­
вад. Тањсилоти олї дар Эсватини баъди хатми 
тањсилоти миёна оѓоз мешавад ва донишљўён ме­
тавонанд ба донишгоњњо, коллељњо ё муассисањои 
касбї дохил шаванд. Низоми тањсилоти олї аз 
љониби Eswatini Higher Education Council танзим 
ва назорат карда мешавад, ки сифати барномањо 
ва аккредитатсияи муассисањоро таъмин мекунад. 
Яке аз муассисањои маъруфи кишвар University of 
Eswatini мебошад, ки соли 1976 таъсис ёфтааст ва 
ихтисосњои гуногунро дар соњањои омўзгорї, ки­
шоварзї, илм, иќтисод ва дигар самтњо пешнињод 
мекунад. 

Дар Свазиленд, инчунин, ба тањсилоти тех­
никї ва касбї ањаммияти зиёд дода мешавад, то 
донишљўён баъд аз хатм зудтар ба бозори мењнат 
ворид шаванд. Соли тањсил дар аксари муасси­
сањои тањсилоти олї одатан аз моњи январ оѓоз 
шуда, то моњи ноябр ё декабр идома меёбад. 

Вануату
Вануату кишвари љазиравї мебошад ва низоми 

маорифаш ба шароити љуѓрофии кишвар мутобиќ 
шудааст. Дар бисёр ноњияњо мактабњо донишомў­
зони якчанд минтаќаро ба тањсил фаро мегиранд. 
Барои баъзе хонандагон интернатњо ташкил шу­
даанд, зеро масофа байни љазирањо зиёд аст. 

 Забонњои асосии таълим англисї ва фарон­
савї мебошанд. Њамчунин, забони мањаллии бис­
лама низ истифода мешавад. Ба тањсилоти касбї, 
махсусан, дар соњањои сайёњї ва хидматрасонї 
ањаммият дода мешавад. Технологияњои раќамї 
тадриљан ба мактабњо ворид мегарданд. Яке аз 
фактњои љолиб ин аст, ки баъзе хонандагон барои 
расидан ба мактаб аз наќлиёти бањрї истифода 
мебаранд.

Венесуэла
Дар Венесуэла тањсилоти асосї ройгон ва њат­

мї мебошад. Давлат сиёсати маорифро тавассути 
Вазорати маориф танзим мекунад. Низоми тањсил 
аз марњалањои ибтидої, миёна ва олї иборат аст. 
Забони асосии таълим дар мактабњо испанї мебо­
шад. Дар кишвар њам мактабњои давлатї ва њам 
хусусї фаъолият доранд. 

Дар гузашта Венесуэла аз кишварњои пешсафи 
минтаќа дар дастрасї ба тањсил ба њисоб мерафт. 
Солњои охир низоми маориф бо мушкилоти иќти­
содї рў ба рў шудааст. 

Тањияи Ирода ТИЛАБОВА,
«Омўзгор»

Њар пагоњї марди миё-
насоле дучархасавор масо-
фаи 2 км роњро тай карда, 
ба љойи кораш – муассисаи 
тањсилоти миёнаи уму-
мии №12 меояд. Гоње ме-
шавад, ки дар роњрав су-
ханони падараш, марњум 
Тилавмурод Мирзоќулов, 
ки 54 сол дар њамин мак-
таб муаллим буд, дар гў-
шаш садо медињад:

- Муаллим шав, писа­
рам, чунки муаллимї ри­
солати муќаддас аст.

Њамин гуфтањои ќиб­
лагоњро ба назар гирифта, 
Нурмањмад Мирзоќулов 
баъди хатми мактаби миё­
на ба Омўзишгоњи омўзго­
рии ба номи Абдурањмо­
ни Љомии шањри Бохтар 
дохил шуда, онро соли 
1990 хатм карда, ба пешаи 
омўзгорї машѓул гардид. 
Инак 36 сол аст, ки ба фар­
зандони сокинони дења 
илму дониш меомўзонад. 
Вай касби интихобкарда­
ашро нињоят дўст медо­
рад. Солњои аввал муал­

лим буд, њоло ќариб 30 сол 
аст, ки муовини директо­
ри муассиса мебошад.

Дар муддати муовини 
директор оид ба таълим 
будан, назорати дохили­
мактабї, њуљљатгузорї 
дар муассиса дигаргун 
гашта, натиљањо бењтар 
шудаанд.

Фаќат дар соли хо­
ниши 2025-2026 3 нафар 
шогирди мактаб дар 
даври вилоятии олим­
пиада ѓолиб омада, ба 
даври нињої роњхат ги­
рифтанд.

Нурмањмад Мирзоќу­
лов таљрибаи омўзгорони 
собиќадорро омўхта, ба 
муваффаќиятњои беназир 
ноил гардид.

- Њар гоњ ки шогирдон 
бо ман рў ба рў меша­
ванду бо эњиром «Салом, 
устод» мегўянд, аз ин 
дида ба ман дигар хушњо­
лию хушбахтї нест,-ме­
гўяд ў.

Њаќ ба љониби Шо­
ири халќии Тољикистон 

Камол Насрулло аст, ки 
гуфтааст:

Баланд аст аз фалак шони 
муаллим,

Бувад љонбахши мо љони 
муаллим.

Набошад неъмате дар 
њар ду олам,

Њалол аз пораи нони 
муаллим.

Омўзгор Нурмањмад 
Мирзоќулов дар пур кар­
дани чайнворду кросс­
ворд ва сканвордњо дони­
ши хуб дорад. 

- Барои ёфтани њар 
калима маљбур мешавам, 
ки ба манбаъњо мурољиат 
намоям,-меафзояд вай. 
Муаммоњои зењнї дар 
ќатори василаи фароѓатї 
будан, такмилбахши до­

ниш низ мебошад,-мегўяд 
Н. Мирзоќулов. 

Бояд гуфт, ки Н. Мир­
зоќулов марди нексиришту 
бофарњанг мебошад.

- Аз моњи сентябри 
соли 2026 бори дигар зиёд 
кардани маоши омўзго­
рон, мо - муаллимонро 
водор месозад, ки дар 
фаъолияти омўзгория­
мон масъулияти бештар 
зоњир намоем ва  заррае 
њам бошад, дар таъли­
му тарбияи насли наврас 
њиссаи арзандаамонро гу­
зорем,-мегўяд ќањрамони 
мо. 

Табаралї ЗАБИРЇ, 
омўзгори математикаи 

МТМУ №12-и 
ноњияи Хуросон, узви ИЖТ 

Яке аз чунин мардони некном, фидоии маориф, 
омўзгори соњибтаљрибаи фанни биология Маъ­
руфљон Тўхтаев мебошад.

Ў солњо боз ба насли наврас дар баробари дарси 
биология, дарси одамият, поквиљдонї, мењнатдўстї, 
масъулиятшиносї ва эњтиром ба донишро меомўзо­
над. 

Соли 1973 ќадамњои аввалини худро ба остонаи 
муассисаи тањсилоти миёнаи умумии №8-и ноњияи 
Бобољон Ѓафуров гузошт. Мактаб барои ў сарчаш­
маи муњаббат ба дониш, эњтиром ба омўзгор ва пай­
ванди умр бо маориф гардид. 

Падараш Искандар Тўхтаев ва модараш Бароат­
хон Тўхтаева ба шуѓли дењќонї машѓул буданд. Аз 
њамин сабаб, Маъруфљони наврас дар баробари тањ­
сил, ба корњои хољагї низ ёрї мерасонд. Ў аз овони 
наврасї маънии мењнати њалолро дарк кард: донист, 
ки нон бе зањмат ширин намешавад, обрў бе поквиљ­
донї пойдор намемонад. 

Аз соли 1987 то соли 1989 Маъруфљон Тўхтаев 
хидмати њарбиро адо намуд. Хидмат дар сафи Ќув­
вањои Мусаллањ барои ў мактаби мардонагї, инти­
зом, љасорат, масъулият, тобоварї ва садоќат ба Ва­
тан гардид. 

Мавсуф соли 1989 ба факултети химия-биологияи 
Донишгоњи давлатии Хуљанд ба номи С. Киров (њоло 
ДДХ ба номи академик Б. Ѓафуров) дохил шуда, 
онро соли 1994 хатм намуд. 

Аз соли 1994 фаъолияти омўзгории ў дар МТМУ 
№41-и ноњияи Бобољон Ѓафуров оѓоз гардид. Ў 
дар дарс мекўшид, ки хонандагон табиатро дўст 
доранд, ќонунњои њаётро дарк кунанд, ба илм бо 
эњтиром нигаранд ва муњимтар аз њама, инсон бу­
данро омўзанд. 

Фаъолияти софдилона ва муносибати масъулонаи 
ў боис гардид, ки соли 1998 дар њамин муассиса ба 
вазифаи љонишини директор оид ба корњои тарбиявї 
таъйин гардад. Ин вазифа аз омўзгор хирад, тањам­
мул, адолат, муносибати дуруст бо хонанда, падару 
модар ва омўзгоронро талаб мекунад. Маъруфљон 
Тўхтаев дар ин вазифа худро њамчун шахси ташки­

лотчї ва масъулиятшинос нишон 
дод.

Соли 2009 шуъбаи маорифи 
ноњияи Бобољон Ѓафуров фаъ­
олияти пурсамари мавсуфро ба 
эътибор гирифта, ўро ба вазифаи 
директори МТМУ №41 таъйин 
намуд. То соли 2020 роњбарии 
муассисаро ба уњда дошт. 

Аз соли 2020 то имрўз Маъ­
руфљон Тўхтаев њамчун омўзго­
ри фанни биология фаъолияти хешро идома мебах­
шад. Бозгашти ў ба синфхона, ба дарс, ба шогирд ва 
ба фанни дўстдоштааш далели равшани он аст, ки 
муњаббати ў ба омўзгорї аз вазифа болотар аст. 

Соли 2025 бо «Ифтихорнома»-и Вазорати маориф 
ва илм сарфароз гардид. 

Ў дар зиндагии хонаводагї низ падари ѓамхор ва 
сутуни хонадон аст. Соли 1990 бо Нодира Тўхтаева, 
ки омўзгори забони русї мебошад, оила барпо на­
муд. 

Аз ин оилаи хушбахт се фарзанд - Манучењр, Мањ­
ноза ва Марљона ба камол расидаанд. Манучењр дар 
бонки «Эсхата» фаъолият мекунад, Мањноза рўзно­
манигор, Марљона омўзгори фанни забони англисї 
мебошад. Маълум аст, ки дар ин хонадон илму маъ­
рифат, мењнат, тарбия ва интихоби бошуурона љой­
гоњи хосса доранд. Пешаи омўзгорї дар ин хонадон 
идома ёфтааст, ки аз муњаббат ба мактаб, дониш ва 
тарбияи наслњо сарчашма мегирад.

Соли 2025 њамчун оилаи намунавї дар вилоят ши­
нохта шуда, бо сипоснома ва туњфањо сарфароз гар­
дид.

Маъруфљон Тўхтаев ва њамсараш бо нони њалоли 
омўзгорї фарзандонро ба камол расонида, соњиби 
маълумоти олї намуданд ва бо сари баланд ба зинда­
гии мустаќил гусел карданд. Ин кор осон нест. Паси 
њар диплом, њар хонадоршавї, њар ќадами фарзан­
дон дар зиндагї шабњои бедорї, талошњои волидон, 
сабр ва зањмат меистад. 

Имрўз ин марди некном дар ињотаи оилаи хушбахт  
барои фарзандон њамчун падари ѓамхору роњнамо, 
барои наберагони дўстрўяк њамчун бобои мењрубон 
ва барои њамкорон њамчун омўзгори соњибтаљрибаю 
соњибэњтиром мебошад. 

Ба омўзгори фидої Маъруфљон Тўхтаев сало­
матї, рўзгори хуш ва дастовардњои бештар таман­
но дорем. 

Т. ЮЛДУЗХОН,
омўзгори фанни биологияи МТМУ №8-и 

ноњияи Бобољон Ѓафуров

     БА ОЗМУНИ «РУШДИ МАОРИФ ДАР ЗАМОНИ ИСТИЌЛОЛИ ДАВЛАТЇ»

МАОРИФИ ҶАҲОН

Омўзгори фидої

МАЪРИФАТМАНДУ ЗАЊМАТКАШ
Дар љомеа шахсоне њастанд, ки зиндагияшон 

намунаи ибрат мебошад. Кору пайкор, фарзандо-
ни тарбиякардаашон ва шогирдони ба камол расо-
нидаашон шоистаи пайравист. Чунин инсонњо 
сутунњои маънавии љомеаанд, зеро бо мењнат, 
ќалби пурмењр ва масъулияти баланд ба зиндагии 
дигарон рўшної мебахшанд.

Њафтаномаи «Омўзгор»-и 
Вазорати маориф ва илми 
Љумњурии Тољикистон ба иф­
тихори љашни бузурги таъ­
рихї – 35-солагии Истиќлоли 
давлатї бо њадафи тавзењу бар­
расию муаррифии густардаи 
марњалањои рушди маорифи 
љумњурї ва тавсифи дасто­
варду навгонињои соња барои 
бењтарин асарњои публитсистї 
тањти унвони «Рушди маориф 
дар замони Истиќлоли дав-
латї» озмун эълон мекунад.

Навиштањо бояд инъи­
косгару тавзењбахши сиёсати 

маорифпарваронаи Асосгузори 
сулњу вањдати миллї – Пешвои 
миллат, Президенти Љумњурии 
Тољикистон муњтарам Эмомалї 
Рањмон, корномаи ањли маориф 
дар самти пойдории Истиќлоли 
давлатї ва марњалањои рушди 
соњаи маориф, фаъолияти фидо­
корони соња, комёбињои маори­
фи мамлакат дар арсаи љањонї, 
њаводиси муассиру хотирмон 
вобаста ба ислоњоти соња, то­
закорию навгонињо дар соња, 
омўзгорони эљодкору навовар, 
маќому мартабаи ањли таълиму 
тарбия ва амсоли инњо бошанд.

Ба навиштањое, ки сањењу 
муъљазу навоварона эљод шу­
даанду забони шевою пуро­
буранг, тањлилу пешнињодњои 
судманд, андешањои љолиб 
доранд ва дар онњо умуми­
гўию якрангї ба мушоњида 
намерасад, афзалият дода ме­
шавад.

Њаљми маќолањо набояд 
аз 4 сањифаи чопи компютерї 
(њарфи Times New Roman, ан­
дозаи 14, интервали 1) зиёд 
бошад. Дар сурати ба инобат 
нагирифтани ин талабот, ни­
гоштањо ба чоп иљозат дода 

намешаванд.
Озмун аз рўзи эълон шуда­

наш то 20 августи соли 2026 
идома меёбад ва дар арафаи 
љашни 35-солагии Истиќлоли 
давлатї (09.09.2026) љамъбаст 
мегардад.

Мукофотњо барои ѓолибон:
Љойи 1 – 7 000 сомонї
Љойи 2 – 5 000 сомонї
Љойи 3 – 3 000 сомонї
Ѓолибон, њамчунин, соњи­

би ифтихорнома ва туњфањо 
хоњанд шуд. Гулчини маќо­
лањо дар шакли китоби ало­
њида ба табъ мерасад.

www.omѓzgor-gazeta.tjНАШРИЯИ ВАЗОРАТИ МАОРИФ ВА ИЛМИ ЉУМЊУРИИ ТОЉИКИСТОН

ОМЎЗГОР ОМЎЗГОР 
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,

Шавад тира аз бехирад рўзгор.

МУАССИС
Вазорати маориф ва илми 

Љумњурии Тољикистон

ЊАЙАТИ ТАЊРИРИЯ

Рањим САИДЗОДА 

Анвар САФАРЗОДА

Њомид ЊОШИМЗОДА

Равшан КАРИМЗОДА 

Бадриддин МУЗАФФАРЗОДА

Ќобилљон ХУШВАХТЗОДА

ЊАЙАТИ ЭЉОДЇ

Насриддин ОХУНЗОДА
(љонишини сармуњаррир)

Шодї РАЉАБЗОД

Њотам ЊОМИДЗОДА   225-81-57
Шањноза БОБОМУРОДОВА
(муњаррирон)

МУХБИРОН
Ирода ТИЛАБОВА
(шањри Душанбе)

Љангибеки УЛФАТШОЊ
(ВМКБ)

Суњроб АЗИЗЇ

Худододи ИСЛОМ
(вилояти Хатлон)

Нуъмон РАЉАБЗОДА
(вилояти Суѓд)

Саодат ЭРГАШЕВА 225-81-61
(масъули обуна) 

Зарнисор НИЗОМОВА
(њуруфчин)

Нишонї: 734025, ш. Душанбе, 
хиёбони Айнї - 126. 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз-97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди Њу­
кумати Љумњурии Тољикистон 
ба ќайди давлатї гирифта шу­
дааст. Нашрия ба хотири чан­
дандешї маводе низ ба табъ ме­
расонад, ки идораи њафтанома 
метавонад бо муаллифон њам­
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

225-81-55

Навиштањо ва суратњои ба 
идораи њафтанома воридгашта 
баргардонида намешаванд. 
Идораи њафтанома навишта- 
њоро дар њаљми на бештар аз 
4 сањифаи компютерии андо- 
заи 14 (фосилаи 1,5)-и 
њарфи Times New Roman Tj ќа­
бул менамояд. 

Њафтанома дар матбааи  
нашриёти комплексии  

«Шарќи озод» ба табъ расид. 
Индекси обуна: 68850. 
Адади нашр: 46150 нусха 

QR - коди 
сомонаи расмии 

нашрияи 
«Омўзгор» 

Навбатдори шумора 
Ш. Раљабзод

АНЉОМ
Басо мард, к-ў дам зи тадбир зад,
Вале бар худ аз уљби худ тир зад.

Абдурањмони Љомї

     ДИЌЌАТ, ОЗМУН!

     МУЛОЊИЗА

Љавоби муаммои 
«ЛОМОНОСОВ»

(«Омўзгор», №22, 4.06.2026)

Аз боло ба поён:
2. Одам. 3. Овоз. 5. Ањсан. 6. 

Андарз. 7. Монда. 8.Ирфон. 10. 
Гана. 11. Амин. 

Аз чап ба рост:
1. Ломоносов. 4. Самара. 7. 

Маориф. 9. «Одина». 12. Андарз. 
13. Арманї. 14. Пањлавонї. 

    САЙЌАЛИ ЗЕЊН

ТАШАККУЛБАХШИ АФКОРИ ЉОМЕА ТАШАККУЛБАХШИ АФКОРИ ЉОМЕА 

«Рушди маориф дар замони Истиќлоли давлатї»

Шањодатномаи гумшудаи БП №003850, 
ки онро соли 2004 муассисаи тањсилоти 
миёнаи умумии №48-и ноњияи Шоњмансур 
ба Насриддинова Саёњат Бањриевна дода-
аст, эътибор надорад.

***
Шањодатномаи гумшудаи А №992155, 

дар бораи хатми синфи 9, ки онро соли 
1979 муассисаи тањсилоти миёнаи умумии 
№61-и ноњияи Исмоили Сомонї ба Хољаев 
Њасан Узбекович додааст, эътибор надо-
рад.

ЭЪТИБОР НАДОРАД

Донишгоњи байналмилалии забонњои хо-
риљии Тољикистон ба номи Сотим Улуѓзо-
да дар њамбастагї бо њафтаномаи «Омўз-
гор»-и Вазорати маориф ва илми Љумњурии 
Тољикистон ба муносибати 115-солагии ади-
би маъруф, Нависандаи халќии Тољикистон 
Сотим Улуѓзода барои бењтарин маќолањо 
тањти унвони «Улуѓзода – таблиѓгари ор-
монњои миллї» озмун эълон мекунад.

Дар маќолањо бояд бештар ба моњия­
ту муњтавою махсусиятњои эљодиёти адиб 
(ба вежа, инъикоси мавзуъњои ватандўстї, 
ифтихори миллї ва асолати таърихї дар 

осори нависанда), наќши адиб дар тако­
мули адабиёти тољик, љанбањои фаъолият 
ва лањзањои љолиби њаёти ў таваљљуњ зоњир 
карда шавад. Аз бозгўи тарљимаи њоли 
адиб ва суханони умумию такрор худдорї 
бояд кард.

Ба маќолањое, ки дар баробари мавзуи 
тозаву љолиб забони шевою хушобуранг до­
ранд, афзалият дода мешавад. Нигоштањо 
метавонанд илмї, илмию оммавї, публит­
систї, ёддоштї, методї ва ё таќризу мусоњи­
ба бошанд.

Озмун аз рўзи эълон шуданаш то охири 

моњи август идома меёбад ва дар арафаи 
љашни 35-солагии Истиќлоли давлатии 
Тољикистон љамъбаст мегардад.

Мукофотњо барои ѓолибон:
Љойи 1 – 3000 сомонї
Љойи 2 – 2000 сомонї
Љойи 3 – 1000 сомонї
Таъкид: 
Маќолањо набояд аз 3-4 сањифаи чопи 

компютерї (њарфи Times New Roman Tj, 
андозаи 14, интервали 1) зиёд бошанд. Дар 
акси њол, маводи пешнињодшуда ба озмун 
роњ намеёбанд. Маљмуи маќолањо дар шак­
ли китоби алоњида чоп мешавад.
Донишгоњи байналмилалии забонњои хориљии 

Тољикистон ба номи Сотим Улуѓзода, 
њафтаномаи «Омўзгор»

Дар шароити муосир ва 
рушди босуръати техноло­
гияи иттилоотї воситањои 
ахбори омма, хусусан, мат­
буот мавќеи муњимро дар 
ташаккули афкори љамъия­
тї ва рушди љомеа ишѓол 
мекунад. Бо пайдо шудани 
шабакањои гуногуни интер­
нетї ва рушди босуръати он 
аз байн рафтани рўзномањо 
кайњо пешгўї шуда буд. Бо 
вуљуди ин, сарфи назар аз 
раќобати радио, телевизион 
ва њоло интернет нашрия­
њо тавонистанд ањаммия­
ти худро нигоњ дошта, дар 
ташаккули афкори љомеа, 
хусусан, насли наврас ва ља­
вонон таъсири бузург дошта 
бошанд. 

Доираи мавзуъњои мат­
буот доманадор аст. Исти­
фодаи жанрњои гуногуни 

журналистика – хабар, ма­
ќола, мусоњиба, нигориш ва 
лавњаро маводу матолибро 
пуробуранг мегардонад. 

Нашрияњо њамчун ман­
баи маърифат ва нишони 
фарњанги њар халќу миллат 
ба шумор рафта, ба гунаи 
сабти таърихи миллат пази­
руфта мешаванд. Дар рўз­
номањо бештар маќолањои 
илмї, фарњангї ва таълимї 
нашр мешаванд, ки ба руш­
ди фикрии хонандагон таъ­
сири бузург мерасонанд. 
Дар баробари ин, рўзномањо 
дар њифз ва рушди забони 
давлатї ва адабиёти миллї 
наќши бориз доранд. 

Дар таърихи матбуоти 
тољик аввалин рўзнома «Бу­
хорои шариф» ба њисоб ме­
равад, ки 11-уми марти соли 
1912 нашр гардид. «Бухорои 

шариф» рўзномаи номдори 
давр ба њисоб мерафт ва ба­
рои бедории фикрии мардум 
хидмат мекард. 

Имрўз дар Љумњурии То­
љикистон нашрияњои зиёд 
фаъолият намуда, дар та­
шаккули худшиносии мил­
лї наќши муњим мебозанд. 
«Љумњурият», «Садои мар­
дум», «Омўзгор», «Минбари 
халќ», «Народная газета» ва 
ѓайра аз зумраи бонуфузта­
рин нашрияњои љумњурї ба 
њисоб рафта, шумораи зиёди 
хонандагон доранд. 

Боиси ёдоварист, ки наш­
рияњо дар њама давру замон 
неруи созанда ва пешбаран­
даи љомеа буда, дар рушди 
афкори љомеа наќши муас­
сир мегузорад.

Мењрафрўзи ЉУМЪАМУРОД, 
ходими илмии Осорхонаи 

маорифи Академияи 
тањсилоти Тољикистон 

«Улуѓзода – таблиѓгари ормонњои миллї»

Аз боло ба поён:
1. Дарё дар Тољикистон. 2. Зарфи сафолї, кўза. 3. Онро са­

мак њам мегўянд. 4. Бањо, арзиш, ќимат. 5. Дараљаи маълумот. 
6. «*** ба нишастан насиби кас намешавад» (Сайидо). 8. На­
тиљаи њисобу китоб, раќамњои даќиќ. 12. Шамоли форам. 13. 
Романи А.М.Горкий. 15. *** Адњам, шоир ва мутарљими тољик. 
16. «*** ба амал чу ёр гардад» (Низомї). 20. Њунарманди чи­
радасти њар соња. 22. «Аќл дар гўши танам гуфт, ки *** адаб 
аст» (Мавлоно). 23. Хавф, вањм, бим. 24. Моњи њаштуми соли 
шамсї, ки ба 23 октябр ва 21 ноябр рост меояд. 25. Давлат дар 
ќитъаи Осиё. 27. Нидо. 29. Рутубат, намї, тарї. 

Аз чап ба рост:
6. Пойтахти Латвия. 7. Шакли дигари ифодаи «њељ гоњ». 9. 

Муќобили наздик. 10. «*** омад, зи умрам боз як соли дигар 
бигзашт» (М. Турсунзода). 11. Бо чашм ё бо узви дигар ишора 
кардан. 12. Асосгузори шеъри сафед. 14. Шањр дар Љумњурии 
Туркманистон. 17. Овоз, оњанг. 18. Шахси донишмандро гўянд. 
19. Навъи ќаламфур. 21. Шакли кўтоњшудаи исми муассисаи 
илмии мамлакат. 26. *** Муњаммадљонов, Њунарпешаи халќии 
Тољикистон. 28. Бузург, кабир. 29. Ифодакунандаи шахсияти 
инсон. 30. Моддае, ки аз гарди орди гандум, љуворимакка ва 
ѓайра барои сахт ва љилодор шудани матоъ тайёр мекунанд. 31. 
Унсури кимиёвї. 32. Найзаро гўянд. 

Мураттиб 
Њотам ЊОМИДЗОДА, 

«Омўзгор»


